
  Telerne i viking-tidi


  
    Sjaa 'kons mota, høge nutar

    som so sæle saag

    bjørkebein dei harde gutar.

    letvint fienden vog.

    Lydt di ropar ne-i dalen:

    Telabønder, statt

    støtt som me i fred, paa valen,

    me 'kon kjenner att!

    

    Telnes

  


  Telerne hev alltid vore kjennt for eit hardbale og stridshuga folkeslag. Dei vert tidt nemnde i soga vaar som dugande hermenner. Nordmennerne var i det heile framifraa bogeskyttarar, og Saxo Grammaticus meiner, at telemarkingane var dei beste til aa bruka skotbogen. Det stend i visa um Harald kongen og Hemingen unge:


  
    Harald sat i breiðe pallen,

    talað han til sine menn :

    eg hev inki sét likin min,

    og fødde er han enn.

    Og deð var unge Hemingen,

    han kunnað  skiðo renne.

    

    Fram stoð unge Hemingen

    han torðe með kongin kte: 1) 
    

    eg vgar með bogapili,

    at eg skal vera din liki.

    

    Hell lyster kongin p skiðo renne

    og halda ftspor með meg,

    så skal me reise på Snarafjølli,

    der er ingin fari fer meg.

    

    Dei spende no upp bogane sine:

    Hemin unge og Harald kongin,

    dei brant p misse moddo,

    femten skot i sama skotið

    og pilinne mottest með oddo.

  


  Kastespjot, boge og slyngja var og nytta i landkrig, og telerne heldt paa sprettebogen 100 aar etter byrsa var funne paa. 2) So seint som i 1540, daa dei reiste seg mot det tyske bergfolket i Seljord, og riksstyret sende soldatar dit, gjekk banderne paa deim med boge og pil. I slaget paa Braavalla-vangen millom Harald Hildetand og Sigurd Ring var telerne med. Soga nemner fem kjempor fraa Telemarki: Torleiv gote hin gramme, Torkjell Traa Gudlandsfar, Grettir den vonde og hastige, Hadd den harde og Roald Taa.


  
    «Telemarkens

    tapre kjæmper 
    

    ei man glemme:

    mindst i munden,

    mest i grunden

    havde de!

    Torkild Trodsig,

    Torleif Gote,

    Gretter Grovknold,

    gridsk paa slagsmaal,

    Hadd hin haarde,

    Hroald Taa.»

  


  Starkads-kvædet og Braavalla-kvædet er truleg baae tvo komne fraa Telemarki (det siste er etter Gustav Storm si meininlg skrive i tidi etter 1027 eller fram imot midten av 11te hundrad-aaret). I deim fær telerne mange lovord. Dei gjorde mykje til, at Sigurd Ring vann og med han det rette norrøne folket. Det var ikkje noko, som var danane til større mein enn pileskotti fraa trønderne, gudbrandsdølerne og telerne, helst dei siste. Det beid korkje skjold eller hjelm eller brynje, som kunde greida seg. Smedarne i Telemarki er og nemnde i kvadet som nokre faarlege kroppar aa koma i kast med. Starkad kallar deim landsmennerne sine og klagar seg for dei tunge nevane, dei hadde. «I Tellemarken har Sterkodder og været i slagtning, som han selv bekiender; i Tellemarken, siger han: lærte jeg hvorledes jernkolven kunde vedeqvæge en karIs pande».


  Starkad segjer i det siste kvædet sitt, like fyrr han døydde:


  
    «Theler jeg gjæsted,

    og holdt ei styr,

    dristig der fæsted

    jeg hammer-byr:

    Thelemarks smede:

    forvovne kroppe

    hamrene lod, som paa ambolt,

    hoppe paa issen min!

    

    Blaat blev mit øie

    og brynet rodt,

    banket min trøie:

    og stygt forstødt

    siden jeg agted ei grovsmed ringe,

    lærte, at bo kan i bonde-bringe

    og helte-mod!3)

  


  Me fær høyra lite meir um Braavallaslaget:

  Hadd den harde og Roald Taa gjorde det av med Ubbe fraa Friesland, som var den djervaste kjempa i Haralds-heren. Ubbe gjekk hardt fram, og mann etter mann fall for hoggi hans. Sigurd kalla daa paa Starkad, men 
   Starkad fekk seks store saar av Ubbe, medan Ubbe fekk eitt. Dei kom burt fraa kvarandre i stridsstaaket, og Ubbe var 'kje til aa faa stogga. Daa sikta telerne paa han med bogane sine, og han stupte med 24 piler i seg. Skjoldmøyi Vebjørg var med i slaget. Ho stridde mot dei norske, men vart drepi av Torkjell Traa med bogeskot eller hogg. Ho kom i kast med Starkad og hogg mesto haka av honom, men Starkad stappa skjegget i munnen og heldt haka fast soleis.


  Telerne var med i bardagen ved Havsfjord saman med kongane fraa Hordaland, Ryfylke og Agder. Til hovdingar hadde dei Hadd den harde og Roald rygg. Det var ein hard strid:


  
    «Dei seig under sessarne,

    dei som saara vaaro.4)

    Upp lét dei sterten standa,

    stakk i kjølen hovud - »

  


  Teler og ryger, egder og horder var dei siste, som freista staa imot Harald Haarfager. Fraa Harald si tid vert nemnd hersen Ulf Gylder og son hans, Gull Thorer, dessutan Åsgrim, sonen aat Gull. Dei budde alle paa Fillavollurn (Fivavold) i «Tinddalen paa Thelamaurk». Dette Tinnsfolket kom ikkje godt utav det med kong Harald. Dei fortel um Asgrim, at han eingong 
   sende kongen ein gautsk hest og mykje sylv, men med fraasegn um, at han maatte taka imot det i gaava og ikkje som skatt. Asgrim vart sidan drepen av skattekrevjaren aat kong Harald, Tororm fraa Truma ved Arndal, men son hans Asgrim, Torstein, hemna far sin. Han var i viking, daa faren laut lata livet. Daa han kom att, selde hall garden og siglde ut gjenom Grenmar («Langesundsfjorden») med bror sin Torgeir og morsysteri Thorunn umbord. Han vitja Truma og brennde Tororm og alt folket hans inne. So strauk han or landet og busette seg paa Island. Der fekk han seg jord paa Sudlandet. Fraa brørne Torstein og Torgeir ættar mange islandske storfolk seg. Sume islandske «landnaams-menn» kom fraa Telemarki. Romund Gripsson Jarl budde i same fylket. Av ætti hans var Ingolf Arnarson og Hjørleif (Sverdleif) Rodmundsson, som foor til Island og var dei fyrste, som bygde der.


  I slaget ved Svolder var telemarkingane Torstein oxafotr af Ho (Hofund: Gjerpen ved Skien) og Trandr enn rammi af Thelamørk med. Dei var umbord i Ormen lange, segjer Snorre i Heimskringla.


  Det hev vore mange kongar yver Telemarki. Etter Gautreks soga var Fridtjof konge der («Friðþjfr þelemerkr konungr»). Han var son av Hordalands-kongen Hunthiof og sneson av Fridtjof den frøkne. Etter ein hard og 
   kvass strid («hinn mesti bardagi ok hi nu snarpasti») maatte han gjeva riket fraa seg til Vikar, som var konge paa Agder. Dette var hemnhogg avdi Harald, far til Vikar, hadde vorte yverfallen og drepen av Fridtjof sin broder Hertjov. Ettersom det vert fortald, so hadde Vikar, daa han stridde med Fridtjof, ein god hjelpesmann i Starkad. Starkad budde paa Truma. Vikar sette sonen Harald til konge under seg i Telemarki. Starkad skulde vera saman med honom.


  Lenger attende i tidi, i det 5te hundradaaret, høyrer me hjaa Saxo um ein kong Thrand i Telemork. Rusla, syster hans, var ei stridlynd skjoldmøy. Ho freista aa faa honom burt fraa styret. Men enden vart, at ho sjølv maatte lata livet. Dei talar og um kong Ragnvald av Grenland og Telemork. Grenland (nedre Telemork) høyrde med til Vestfold fylke heilt til det 12te hundradaaret og var bygderne Drangedal, Soleim, Hollin, Lunde, Bø og Saudar. Telemork laag nordanfor og vestanfor. I det 13de hundradaaret vart det syslor istadenfor fylke, og daa slog dei Grenland saman med Telemarki til ei sysla. Syslemannen heldt til i Skiða, og ho vart difor kalla Skiðu-sysla.


  Kvarhelst kong Ragnvald budde er ikkje godt aa vita. Det er ikkje urimelegt, at han hev butt ved Nordsjaa einkvar staden. Det skal etter segni ha sete kongar i Saudar paa Hæm. Ei gamal borg, Brattingsborg, er ikkje langt 
   undan. (Kongen paa Hæm saman med folk fraa Nes og Bø vann paa teler fraa Heitradal i slaget paa Hildes hage).5) Munch meiner, at kong Ragnvald døydde 860, same aaret som Halvdan svarte.


  
    «Aldrig eg høyrde

    under himilen blaa,

    at konge bar

    betre namn,

    enn daa Ragnvald,

    ror-styraren

    den «hogvyrde»

    heite fekk,

    mildhuga drotten

    i (Tela-) mork.»

  


  Telefylket er rikt paa minne fraa forntidi, og der er mange gravhaugar og bautasteinar. Fraa Bratsberg amt hev me meir enn 600 jordfunne ting fraa steinalderen, bronsealderen og eldre og yngre jarnalder. Til yngre jarnalder reknar me og bygdeborgerne, men det er 'kje heilt visst, um det er rett.


  Det er gamle festningar, men dei er helder einfelt bygde. Slavane og germannane stelte seg med fienden paa tvo maatar. Anten grov dei ned eignelutane sine og gøymde seg i skogane, 
   eller dei rømde til stader, som dei kjende fyreaat. Her var dei budd paa aa verja seg. Slik hev det visst vore her heime og i utgamall tid. Me hev til no funne 119 sovorne festningar paa ymse stader i landet; i Telemarki er det mange: I Holla: «Trolleborg», (austanfor Nordsjaa) og Murefjell ved Melteig. Bø: Leivningar av mur paa. Aaskollen, millom Hvalen og Askilt; murar paa Solbergfjellet under garden Aagetveit nær Nesherad; «Trelborgnuten» under garden Espedalen. I Sande: «Brattingsborg» radt nord for prestegarden; «Steinborg» (ovanfor Vegheim) skal og vera ei bygdeborg; paa garden Søre Klever ein fjellknatt, «Nonsnaten» dei kallar, der er det fleire murar. «Borgar-aas» er og eit namn i same herad. Elles segjer O. Rygh (1882), at umfram «Brattingsborg» skal det vera eit festningsverk paa eit anna fjell i Sande. I Hitterdal: Murar paa ein koll, kalla «Borgen», strakst upp for Søre Selgjord i hovudsoknet. Dertil ei bygdeborg i same prestegjeldet, som ikkje er granska endaa. I Lunde: «Kolaas», ved øvre Kleppe. I Vinje: Paa lag 1000 stig uppe i fjellet ovanfor prestegarden er det restar etter murar paa ein utslaat, som beiter Øvrebø. I Drangedal: Ved Holte, nær hovudkyrkja, eit fjell med murleivningar. Stellet kallar dei «Graatop-slottet».


  
    «Disse befæstninger, hvor bygdefolket har tyet op under indfald fra nabostrøg (det ligger 
     nær at tænke paa de vestenfra tilstødende teler), kaldtes «borge» (sml. got. baurgs: befæstet høide, borg, by; af bair-gan: skjule, redde, bjerge) Foran satte navnmerker som trold og træl tyder paa, at de i lange tider har været holdt for urgamle og tildels er blit benyttet som tilflugtssteder af bortløbne trælle. At de, som man har ment, skulde skrive sig fra vikingetiden, er lidet rimeligt.6) En bygdeborg blev i 1905 opdaget paa en fjeldknat i Melaasmarken, oppe mellem Himingen og Reskjemvand.»7)

  


  Det hev ikkje vore bruka kalk eller anna til desse skanseverki, og dei ligg alle slik til, at dei var lette aa verja. Det trongst ikkje mykje arbeid for aa laga til eit rom so stort, at ein heil folkehop kunde faa plass der. Ein slik verje-stad8) var det ikkje so liketil aa taka paa, endaa til for ein stor styrke.


  Paa Brattingsborg, nord for Saude prestegard, hev me, som fyrr er fortalt, ei bygdeborg, Brattingsborg ligg 8-900 fot yver dalen. Ein kann berre koma upp ditfraa den nordre sida, 
   og her er det bygt ein mur, som er 480 fot lang. Det er ikkje so lett aa sjaa, kor tjukk og hag muren eingoing hev vore. Han hev rasa mykje ihop. Men etter stein-mengdi skulde ein tru, at han var i minsto 3 fot tjukk og lika høg. Han er bygt av same slag stein, som er i nuten. Det er elles ikkje merke etter nokon bygnad der. Wille segjer i skildringane fraa Telemarki, at kring 1716 fann dei mykje herbunad av jarn paa denne borgi: sverd, spjotskjold, hjelmar og meir slikt. 1767 fann ein bonde eit jarnbrot i ei myr tett attmed. Det hadde vore bruka til aa spenna staalbogen med; ben, derne kalla det «bog-vippe».


  «Trellborgnuten» i Bø ligg 3-400 fot yver dalen. Han er so bratt, at det er uraad aa koma upp fraa nokon annan kant enn vestre sida. Her er det reist ein mur av kampestein. I røyndi er det tvo murar, ein ytre og ein innre. lnnste muren er rett og er baade lengst og høgast. Ytste muren held seg til bratte stader i fjellet, og det er ikkje so mykje stein i den. Baae murarne er no til nedfalls. Framfor inngangen er det ei svær steinrøis og midt i røisi mykje oska og brende steinar. lnnste muren er paa utsida 11 fot høg.9)


  þelamørk («den frose eller myrke skogen») bar eingong namnet «Thyle». Dei trur at det er den staden i Norig, folk fyrst busette seg, og at Telemarki daa var mykje større enn no. Heile den søre havsida høyrde til, den som truleg fyrr Kristi tid vart vitja av kjøpmenner fraa Fønikia og Bretland.


  Telerne hev halde trutt paa gamal norsk sed og skikk, og Telemarki hev vore ei rein gullgruva for den, som vilde granska norsk folkedikting. Fagfolk segjer at ho var diktheimen aat Norig attigjennem 800 aar, og kann henda 2-300 aar fyrr. Bygdemaali i Telemarki er av dei beste, me eig. Serleg i dei øvste bygderne, Rauland, Vinje og Tinn («fjøllstoga») hev dei eit overlag vænt maal, som likjest mykje paa gamalnorsken. 
   I treskurd og sylvarbeid stend kannhenda Telemarki høgare enn alle andre landsluter.


  Det, som no heiter Bratsberg amt, er paalag det same som det gamle Skidho-syssel, seinare Skeede- eller Skie-syssel. Det sidste namnet hev sysla venteleg fenge, etter at byen Skien (Skiða) vart bygd. Dei bruka det gamle syslenamnet heilt til andre helvti av 17de hundradaaret, og etter at sysla hadde fenge nytt namn i «Bratsberg lehn» (Bratsberg og Gjemsøe klosters lehn). At ho fekk dette namnet, kom av at styresmennerne eller lensherrane budde paa garden Bratsberg, som daa var krungods. Skiðuþing (Skiens ting) var tinget for det gamle Grenafylki. Snorre og fleire andre soge-skrivarar nemner Skien. Namnet vert fyrr i tidi stava paa ymse gjerdom: Skiða, Skyde, Schydebye, Skedhen, Skidhen, Skhien, Scheede, Scheen og Skeen. Dei trur helst, at byen hev namnet sitt etter det gamle ordet skid (ei ski). Difor er byvaapnet eit par ski, som stend millom tvo blømande tre. I Sverre-soga er Skien nemnd fyrste gong - alt ikring aaret 1184. Det heiter, at i slaget ved Fimreite millom Sverre og Magnus Erlingsson bruka Magnus sine hermenner, heklungarne, brynestein eller «hardstein» fraa Skien som kastevaapn. Denne «hardsteinen» var, meiner forf. Qvisling, førd ned til Skien fraa brynesteins-brotti i Eidsborg, anneksa til Laardal. Hardstein er tidt nemnd i gamle brev 
   som ein verdfull ting. Med den greide dei i Øvre Telemarki m. a. bøter for mindre brotsgjerningar. - Skien vart kjøpstad 1358. Snorre fortel, at garden Bratsberg (tett ved Skien) vart brend av kong Eystein 1155. Eystein var i Oslo, men um vinteren Iét han skipi sine draga ut til iskanten og siglde til Bratsberg. Eigaren av denne garden, Gregorius Dagson, og dei 90 menner, han stødt hadde ikring seg, maatte koma seg undan yver fjellviddi til Hardanger. Ved Skien laag dessutan Gjemsø nunnekloster, som var skipa paa Sigurd Jorsalfar si tid av storhovdingen Dag Eilifson paa Bratsberg, far til Gregorius Dagson.


  
    «I denne by, hvoraf Scheen syssel kaldes, boede anno 1206 Gunni Lange, en bagle, som der lod bygge tvende skibe til Erling Steenveeg, da birkebenerne fulgte dem ved Jomfrue-Land».

  


  Porter er ei hamn ¾ mil sunnanfor Kraakrøy. Ho er tidt nemnd i den eldre soga under namnet Portyria, tildømes i 1137, daa mennerne aat Sigurd Slembidegn laag her og røva skip, men vart jaga av folk fraa Tunsberg.


  Det var teler med bjørkebeinarne alt fraa den stundi, daa Eystein Møyla tok kongsnamn i Viki aaret 1174. Eystein var indom Grenafylket og tok mange teler urnbord. Dei fylgde honom nord til Nidaros 1176 og sud til Re (ved Tunsberg). Der vart Eystein drepen og mang ein staut bjørkebeinar med honom 1177. 
   Storhopen av dei telerne, som kom ifraa det med livet, foor etter slaget heim til Telemarki. I Sverre-soga stend det, at den nye bjørkebeinarkongen, Sverre, ikkje hadde mannskap nok til aa driva igjenom det, han hadde sett seg fyre, avdi motmennerne var for sterke. Difor sende han etter paaske same aaret, paa ferdi nordover gjenom svenske grensebygder, bod fraa Vermeland til Norig - til Telemarki. Telerne var daa usamde med kong Magnus og Erling jarl, og Sverre lova dei rettarbot, um dei vilde slaa lag. Han bad dei møta fram nord i landet, var so dei vilde hjelpa honom. Daa Sverre ved kvitsunn-tider naadde Soknedalen, anneksa til Støren, frette han, at 80 mann, alle godt væpna, var komne fraa Telemarki. Dei hadde fenge brevi og ordsendingi hans. Sverre vart glad, daa han høyrde dette og foor til møtes med deim i Rennebu, anneksa til Meldal i Orkladalen. So det var fleire teler med i den bjørkebeinarflokken, som fylgde Sverre fraa fyrste stundi, han tok til med aa strida for kongstanken sin. Per Sivle syng i den væne songen til Telemarki:


  
    Eg lengtar aa sjaa, der dei kom ifraa

    dei fyrste i Sverres flokk,

    dei hardest fyr Noreg med nevrar paa bein,

    til datid elder siger dei rokk

  


  Det var mange og blodtige slag, telerne var med i under kong Sverre sitt merke, og dei 
   gjorde kann henda ogso denne gongen mest nytte med skotbogen, Sverre stelte boge-mennerne sine saman, so kvar mann kunde bruka vaapnet sitt paa beste vis. Det høyrde med til stridsmaaten hans kong Sveirre aa nytta boge-mennerne slik.


  I fyrstningi av det 12te hundradaaret fastsette Sverre, at bønderne skulde svara i Ieidingskat av kvar gard ein mann, eit pund mjøl og eit stagtenaut. Daa vart det mykje mukking. Store bondeflokkar strøymde mot Oslo. I desse flokkane var det mange teler. Ein stor hop teler og skogbuar (d. e. folk fraa skogbygdi i Vestfold) foor sundagskvelden etter Tamperdagen i fasta, 5te mars aar 1200, paalag der Drammensvegen ved Oslo no gjeng. Dei slog seg ned paa isen ute i Lysaker-viki. Sverre sjølv reid derut um natti og stod og lydde paa, korleis dei tala med kvarandre og lagde raad. Striden dagen etter var den hardaste, Sverre og bjørkebeinarne hans nokosinne røynde, det kann ein sjaa av soga. Han ende ikkje godt for bønderne so mange dei var. Det hev vore sagt: 20 mot 1, dei var i alle fall 4 mot 1. Ein av bondehovdingane, kann henda telerne sin, var Grim fraa Grettesvik i Solum. Dei teler, som kom ifraa det med livet, hadde kor som er mangt aa fortelja dei, som heime sat, um Sverre prest. Han hadde dei set paa den brune hesten sin, klædd i ei raud kaapa. 
   Sverre var so nær, at hesten hans rørde ved skjoldarne deira. Dei hadde vore samde um, at han aldri skulde koma undan. Men like vel fekk dei ikkje høve til aa gjeva honom korkje sting eller hogg heile den lange dagen, alt det dei ropa til kvarandre: «Drep honom», «Hogg honom!» «Stikk honom!» «Drep hesten under honom!» - Men sjølve hadde dei lenge mange hogg i herdane av bjørkebeinarne, daa dei tilslutt rømde for Sverre.


  Naar me høyrer, at ein baglerhovding bygde skip i Skien i 1206, kann det visst høve aa nemna lidt um dei gamle skipreidor her i landet og um skipreidorne i Telemarki.


  Det var Haakon den gode («Adalsteinsfostre»), som fyrst fekk istand ein fast skipnad i landsforsvaret. Kvar fri mann skulde eiga skjold, spjot og hoggvaapn (sverd eller øks). Dessutan vart landet deilt i skipreidor, og det skulde vera vardar paa dei høgste nutarne. Ei skipreida var ein mindre landslut ved havstrandi, umlag so stor som eit tinglag eller eit prestegjeld. Alle sjøbygder, fraa havet og so langt inn i landet, som laksen gjekk, vart deilt i slike skipreidor. Kvar skipreida skulde gjeva og reida til eit herskip. Me hadde 310 skipreidor i Norig. 193 skip paa 20 toftor, 116 paa 23 toftor og 1 paa 30. Hertil kom kjøpstaderne, som ikkje var nøydde til aa yta meir enn tvo «tjugesessar». Langskipi til kongane og hovdingane var mykje 
   større og dertil sterkare manna enn leidingskipi. Berre frie menner vart rekna til mannskap umbord. Skipskokkar kunde trælerne vera. Dei rekna tvo mann til kvar tofta, og fullt sjøvern var ikring 14000 mann. Dette var ikkje so liten stridsstyrke for den tidi, daa folketalet i Norig var so umlag 300000 menneskje.10) Til kvar tofta skulde det vera 2 tylfter pitor og ein boge. Dei tvo menner paa tofta maatte sjølv syta for bogen. I kvar skipreide var det um vaaren ettersyn av vaapni. Bønderne i skipreida maatte yta mat til leidingskipet i tvo maanader og kvar leidingsmann ein øyre sylv um maanaden i løn. Leidingstidi var fastsett til tvo maanader for kvart aar.


  Telemarki hadde fire skipreidor. - Namni var: 1) Gerpinar skipsreiða, 2) Bamla sk., 3) Volufors (Ulefos) sk. og 4) Lindheim sk. Til den sidste høyrde Hitterdal: «Tyridalr  þelemorkinne» til Bamle skipreida. Samstundes med skipreidor fekk me vardar paa dei høgste nutarne, so ein kunde sjaa fraa den eine varden til hin. Vardane, som og var i bruk i krigsaari 1807-14, var anten ein vedstabel av svære timberstokkar, paalag som ein pyramide, med ved og anna eldfenge to inn-imillom. EIler det var ei tjøretunna paa stong, full av lyng eller turre riskvistar. I seinare tider hadde dei som oftast 
   eit vakthus av stein deruppe. Folk kunde daa halda auga med næraste varde og tendra sin, strakst dei saag, at hin brann. Ved varden maatte bønderne i skiftest til aa vaka dag og natt. Paa denne maaten kunde ein skikka bod um ufredi fraa den synste varden i landet til det nørdste tinglaget paa Helgeland paa 7 jamdøger. Naar varden brann, skulde dei senda «herpil». Kvar mann maatte daa møta fram ved skipet i si skipreida, naar han vart varsla 5 dagar fyreaat.


  Paa Torsberg utmed Frierfjorden hev det stade ein varde i eldre tid. Løvenskiold segjeri sin «Beskrivelse over Bratsbierg amt og Scheens by med sine forstæder», prenta 1784: «Op paa toppen af fieldet findes endnu tegn af en vare kaldet, det er opreiste træer, som man i de gamle tider anlagde paa de høyeste fielde, som ved fientlig indbrud bleve anstukne for derved at opbyde almuen til modværge. Saadanne blev fordum kaldede vaerild, og af dem er paa de fleste fielde langs hen med søekysten.»


  Utetter Frierfjorden hev det nok fare mang ein gild drake med djerve teler ved aararne. Og heim hev dei kome siglande fraa leiding, og landgang paa framande strender, med herfang av ymse slag: sylvsmide, gullringar og kostsame klæde.11)


  
    Gamle moder, odelsboren

    av det frie hav du steig.

    du hev bautastein ved fjorden,

    og du søner enno eig,

    som din fridom og di æra

    og di grunnlog verja vil.

    og bisp Niklas skal læra,

    bjørkebeinar enn er til!

    

    Telnes.

  


  
    	Noter 


    	Gamalnorsk kivast, Telemarki skryta 


    	Dei fyrste handskotvaapn er ifraa siste helvti av 14. hundradaaret. 


    	Folk gjekk med stridshamar i handi i eldre tid. Ein slik hamar fann dei paa ein gard i Telemarki for nokre aar siden, skriv ein forfattar. 


    	Var 


    	Mortensson: «Heimstaden til eit Eddakvæde. Rigstula.» 


    	Dei vert aldri nemnde i Norigssoga, og mange trur, dei er eldre enn vaar sogetid. Rygh meiner, at desse borgerne er fraa folkevandrings-tidi og viking-tidi. (Forf).


    	Coll: Telemarken.


    	Sjaa ordet varstøde fraa Vaagaa i Gudbrandsdalen: «staa i var-støde»; «han fann seg eit godt varstøde». 


    	Helland: Bratstb. amts beskrivelse. 


    	Drolsum: «Den norske hær». 


    	Dag Eilifson paa Bratsberg var med Magnus Berfott paa siste vesterhavs-ferdi hans.

  


  Uppreist mot dane-veldet


  Telerne reiste seg mange gonger mot stormennerne, avdi dei fekk nye skattepaalegg, til dømes i 1386 og 1436. Fyrst i 1440 stillna det nokolunde av. Hovudmannen for uppreisti var ein Halvard Graatopp. Under Kristian den 3. i 1540 braut det i med ufred paany, avdi det vart sendt tyske bergmenner til Telemarki. Men bønderne jaga dei tyske burt. Det skal ha vore yver 100 bergmenner deruppe den gongen. Dei hadde vist lite baade med pengar og mat, plundra sætrane og var til stor tyngsel for folket. Bønderne maatte gjera mykje pligtarbeid for bergverket. Ikkje skyna dei tyskemaalet helder, og vart, som det heiter, «meget anspænstige» Kongen skikka daa bod til Klaus 
   Bilde paa Baahus og til høvsmannen paa Akershus, Peder Hansson, at dei skulde fara inn i Telemarki og tugta bønderne. Likeins fekk Tord Rodt, høvsmann paa Bergenbus, paabod um aa halda seg budd med mannskap og koma vestanifraa, um det var turvande. «Det er vor villie,» skreiv kongen, «at bergværkerne skulle have sin fremgang, og dersom bønderne ikke ville tilstede det, da ville vi saa lade straffe derover og lade ødelægge dennem den stund der er én uskikkelig, thi os ikke lideligt er at tilstede saadanne oprørske og uhørsame underdaner at bo i vore riger og lande» o. s. b.


  Bønderne skar no upp herpil og kalla folket saman, og det var stor harme yveralt. Fraa Seljord, Laardal, Vinje, Hjartdal og Tinn møtte dei fram med okser, boge og piler. Dei samla seg i Annbjønndalen i Hjartdal, nær grensa mot Flatdal. Fraa den kanten er tilgangen til Øvre Telemarki lett aa verja.1)

  Eit gamalt kvade um dette luar so:


  
    Manndølen tyktes merg hava

    og mannemod,

    men fraa Seljord kom dei og Sauland

    seinast til møte.

    Vinjebyggen inkje vilde

    den veikaste vera.

    Leide voro Lardølann

    paa leikarvollo;

    men framst gjekk Fyrsdølen

    i fylkingi,

    og eismal kom 'kje, Ordølann2)

    i Annbjønndalen.

  


  Kongens hermenner tok no til aa tinga med telerne og sagde, at vilde dei koma uten vaapn, kunde dei talast ved um vilkri for fred. Nokre av bønderne vilde, at dei skulde slaast, men sistpaa lt dei seg narra av det svikfulle 
   kongsfolket og lagde vaapni sine ned i «Bogelia» i Hjartdal, som hev fenge namnet sitt etter dette. (Ein forfattar meiner, at det var i «Rustelia» tett ved Hjartdal prestegard). Dei vart no kringsette og fanga, 5 av upphavsmennerne til ufreden vart retta og den sette teken til rettarmann. 10 andre maatte «løse sin hals» (betala for hovudet sitt) med 1040 lodd syIv og garden Sundsbarm. Resten av deim, som var med, laut og leggja bøter.


  Det var baade eit døme paa sjølvstyrekjensla og ein politisk demonstration mot daneveldet, at «dei vreide telebønder», som dei einstad vert kalla, jaga tyskarne til. Dei gjorde bygderne reine for «fant» ifraa øvst til nedst, so det aldri var «dusti» att av deim.


  Wille segjer, at i Øvre Telemarki budde det i eldre tider eit «haardt og barbarisk folk, der ikke har ladet sig bestemme af lov og forordninger.» Telerne hadde, segjer han, eit ordtak «oppe at laupas», d. v. s. gjekk paa kvarandre og kutta einannan med tollekniven. Dei øystre øydegardane i Seljord heitte i eldre tider Læpjus-dalen. Um Læpjus-dølerne fretter me, at dei samla seg paa Fola-skeidet, ei slett attmed plassen Mostul, og der sigta dei med spjot og hogg med handøkserne sine. Truleg døydde folket der ut i svartedauden 1350, og staden ligg no aud og folketom.


  Um telemarkingane skriv Wille i 1786: 
   «Jo høiere til fields, jo større og stærkere er folket. I det øverste annex3) har man endnu birkebener af 72 tommer og skioldmøer af 66 tommers høide. Dog mærkes nu omstunder nogen aftagelse i størrelse og kræfter, og at de deri efterhaanden vanslægte fra deres forfædre. Have tellerne i fordums dage giort sig navnkundige ved deres styrke, og afgivet saa mange tappre birkebener, da er deres nuværende etterkommere ikke saa vanslægtede, at de jo, hvad en stor del angaar, turde have leveret dem en kamp, om de havde levet i de tider.» Han nemner «Sterke Nils» fraa Seljord, som i ei vende bar 3 tunnor salt 500 stig utan aa kvila. «Men troppi under 'n blei knust,» heiter det.


  Nils vart soldat i 1752 og ekserte paa Dalen. Det var just i den tidi, dei bygde festningen i Stavern og det var Nils med paa. Ein dag streva seks mann med ein svær granitstein, som skulde upp paa muren, men dei vann ikkje aa rugga honom eingong. Nils kom no til. Han had kararne gaa undan og tok sjølv fat i steinen. Han søkk i jordi til oklet, men steinen greidde han og det fint og. Men daa kommandanten fekk høyra um dette kars-taket, sagde han, at steinen skulde staa til et minne um dette inne ved festningsporten. Og der stend han den dag idag.4)


  Telnes syng um Sterke-Nils:


  
    Ein store stein dei lyfte paa:

    seks mann kann inkje honom faa

    te nye festningsmur.

    Nils ba dei daa

    aa gange fraa,

    aa folk ikring 'n krur.

    

    Aa Nils han tok i steinen tak

    aa lyfte honom, saa han sakk

    i jor te oklo ne,

    daa dæ va gjort

    baat' væl aa fort,

    sa kommandanten dæ:

    

    «Slikt tak her aller meir bli gjort!

    Den steinen skaa'kje gjøymas bort,

    men naa den stende best

    mæ porten der

    te minne her,

    at Niels hev honom rest.»

  


  
    «I 1760 va han mæ i dei norske mannskapi, som blei utkondera te Holstein, daa den holstein-gottorpske hertugen, som hae blive rysk keisar, kom fram mæ krav paa ein lut av Slesvik. Sterke-Nils laag ute ikring sju hell aatte aar; denne ugreia vara lengje, den, helt te 1773. Nils heve maatt vore ein gamal søllater, 
     daa han blei utkondera te Holstein. Du veit dei lout tene kongjen saa lengje i dei daganne,» segjer Telnes.

  


  Paa Aaland i Vinje budde kjempa Hermo, og i Edlandsgrendi, øvst i same prestegjeldet, var dei fødd dei vidgjetne kjempekararne «Stor Olav« eller «Storegut» og Osulf EdIand.


  
    «I Vinje sokn er høge nutar

    og kempe-karar og gaste gutar,

    men sof Edland er god som ti,

    paa Kongsberg markna'n der geng 'n fri.»

  


  Um Fjaagesunds-kjempa «Harde-Steinar» fraa det 14de hundradaaret heiter det i segni, at det klang i øksi hans, naar strid var i ventom.


  I gamle Nesland kyrkja i Vinje laag det eit maal etter ein lensmann Thof Sandok, som skal ha livd kring 1600-talet. Maalet synte, at han hadde vore 3 alen og 17 tumar høg. Han kunde i ei vende drikka ut ein bolle med seks pottor sterkt øl utan aa verta full av det. Ølbollen hans var maala aar 1615 og hadde denne innskrifti:


  
    «Then, som intett kan aulle

    og gierne vill dricke,

    stor rikdom i verden

    bekommer han icke.»

  


  Lund fortel i skildringar fraa Telemarki um ein mann, som budde paa garden «Hæktved» 
   i Laardal prestegjeld. Han var namngjeten for storleiken sin og vart rekna millom kjemporne. Askiær heitte han. Liksom mange av dei gamle, kranglevorne slaast-kjemporne, bruka han ymse raader, naar han vilde egla folk paa seg. Naar han gjekk til brudlaup, tok han ein kvit og ein svart sokk, for at folk skulde flira av det, og so fekk han høve til aa velta seg innpaa deim.


  For at dei skulde minnest honom, stod bilæte hans (i full storleik med handøksi i handi) maala paa døri til stova med denne yverskrifti


  
    «ASKIÆR HEKTVED er mit Navn.

    Jeg frygter ikke for nogen Mand

    saa længe Oksen bide kand.»

  


  Bønderne i Norig hadde ordet for aa vera svært stridshuga, og dei gjekk med handøks jamvel til kyrkja heilt til 1687. Hjaa Løvenskiold heiter det um telerne: «Mine tanker er og at tellemarkerne have været ikke alleneste stridbare, men belte-spændere og grusomme i de gamle tider, hvorom haves mange beviser, ligesom, at de have været haardføre og med blottede bryste kunde imodstaa den strengeste kulde.»


  Forf. Kristen Henriksen Pram, kunnug i statsøkonomi, foor i aari 1804-06 kring um i Norig. Han segjer um bønderne i Øvre Telemarki: «Telerne er saa langt fra onde, ugudelige, 
   haarde, vilde, oprørske, at tvertimod sindighed, beskedenhed, stiv hengivenhed for konge og fædreland udgjør hovedtræk i deres karakter. I flere af Telemarkens egne hersker en overalt i verden hos almuesmanden sjelden grad af kultur. De har høi grad af fjeldboens følelse for æren.»


  Eit par døme til paa det, som hev vore sagt um telemarkingane. Ein forfattar: «TeIedølerne har havt ry for sit frisind og sin fasthed»; ein annan «Telerne er haardføre, modige og udholdende folk, og faar de først standpunkt og fodefæste, saa er de ogsaa skarpskoede. Dette, der har udmærket det norske folk baade paa hav og land, findes ikke mindst udpræget hos telerne.»


  At telerne hev vore hardbalne folk, kann me og sjaa av det, som hende i Hitterdal paa Kristian den 5te si tid. I dei dagar budde offiserarne kring um paa landsbygdi, soleis og i Hitterdal. Her dreiv soldatarne øvingar paa Ryen, Lensmannen, Ole Hovdejord, skamslog eit par bause underoffiserar og fekk sidan handi si avhoggi av ein offiser ein ordstrid. Handi datt paa golvet inne i stova, der trætta gjekk fyre seg, og det heiter i folkesegni, at offiseren kasta handi ut etter Hovdejorden med dei ordi: «Der har du labben din, bonde!» Ole laup det fortaste han vann burt til ei smidja tett attmed garden, medan blodet fossa or armen hans. Han stakk armstubben inn i elden for aa stana 
   blodet. Aadrane snerpte seg daa ihop. Seinare fekk han laga tvo hender aat seg, ei av sylv, som han bruka til stas, og ei av tjukt jarnblekk til daglegdags. Jarnhandi fann dei kring 1870 paa garden Tinne, og ho er no paa Universitetet.


  Ole foor til Kjøpenhamn til kong Fredrik den 4de og klaga. «Er du blodhunden Ole Hovdejord, som gjør oprør i spidsen for bønderne i Norge?» (Saki hadde vorte framboren paa ei onnor vis for kongen.) Ole stakk fram armstubben sin og svara djervt: «Sjaa her, slik fer herfolket ditt fram i fredstider mot dei arme bønderne dine i Norig!» «Gud bevare os» ropa kongen og foor forstøkt attende. Ole lagde fram papir, som synte, at han hadde rett, og daa spurde kongen, kva straf han vilde, at ill-gjernings-mannen skulde hava. «Berre den», svara Hovdejorden, at han ikkje lenger vert verande i bygdi mi.» So vart det og. Ole bar sidan namnet «mannen med sylvhandi».


  I 1786 braut Lofhus-upprøret ut. Det var mest uro i Nedenes, men ho breidde seg og til Bratsberg. Telemarkingane stod paa Lofthus si sida med hug og haatt; 8 teler, millom deira «Storegut», fylgde med honom, daa han foor til Kjøpenhamn og klaga yver hardstyret fraa embætts-mennerne. Som ein ser, var det mykje uro og misnøgje millom aalmugemannen under sambandet med Danmark. Um Lofthus skriv Henrik Wergeland, at han meir enn nokon 
   annan nordmann «bragte det danske despoti til angstfuld eftertanke over dets regjerings-system i Norge. De bevægelser, Lofhus styrede, var et af de jordskjælv i gemytterne, som bebudede dette systems anstundende ende.»

  Det stend i visa um Lofthus:


  
    Deraf bleve bonderne atter opvakt

    til høieste harme og vrede.

    Nu vilde de komme med stormende magt,

    ei længer om retten at bede.

    I freden saa burde man leve.

  


  Hovudmennerne for uroi i Bratsberg amt skal ha vore Eystein GunnuIvsson Ingulvsland fraa Vestfjorddalen og Jon Paradis fraa Vinje. Dei mener og, at Sakarias Thoresen fraa Aamodtsdal i Seljord og ein Engebret Hæktvedt synte mykje ihuge der. Telerne sende ei kautionslista kring i bygderne dag og natt. I den byd dei øverheiti aa skaffa Lofthus til stadar, naar ho kravde det, mot at han fekk vera i Telemarki. Eit møte i Hitterdal skal ikkje ha vore so ulikt ein «polsk riksdag». Sume meinte, at dei maatte fria Lofthus, um det so skulde kosta baade liv og blod. Justitsraad Cloumann segjer i eit skriv til amtmann Molkte millom anna, at det var det beste aa faa Lofthus undan. Gjorde dei ikkje det, var det uraad aa «svare for Telemarken, da dens republikanske aand mere og mere tilvokser, saa man med al vogtsomhed 
   ei længe skal blive istand til at hindre udbruddet.» Paa ein av kyrkjebakkane i same fylket stod det fram ein døl, Tarje Jon, og ropa, at dei alle som ein mann vilde verna um Lofthus. «Mod Tellebønder havde,» segjer Wergeland, «Dietrichson5) neppe vundet sin seir for saa godt kjøb.» Telerne, heiter det, «syntes at have villet vove alt for at tage Lofthus ud af hans midlertidige arrest i Fredriksværn.» Daa dei høyrde, at han var fengsla, «vakte det,» skriv Cloumann, «en heftig brusen i almuens blod i de egne, navnlig i Nissedal og Treungen, saa alle mand bevegede sig straks til et tog for at udrive deres formente skytsengel af arresten» o. s. b. «Med Morgedølerne saa det endnu værre ud». Dei samla seg straks og vart samde um, at kvar mann skulde vera med paa aa slaa eit ag for Lofthus. Dei skulde møtest i Helgeroi og ikkje mindre enn 10 riksdalar i bøter var fastsett for den, som drog seg undan.


  
    «Den hedeste flamme i nordmandens indre

    er had mod tyranner, de store og mindre.

    Den fyrige dyd, han af fædrene lærte,

    o, den er den glødende marv i hans hjerte!»

  


  
    

    	Her budde etter segni berserken Annbjønn, som dalen hev fenge namnet sitt etter.


    	Fraa Aardalen i Kviteseid. 


    	Til Seljord.


    	Øverland: Sterke Nils. 


    	Generalen.

  


  Norig fær sin eigen her


  Telerne i «Tunsbergske»-, «Smaalenske»- og «Vesterlenske» regiment


  
    «Fedralandet hev rett til livet ditt!»

    Thomas Abbt.

  


  Kring 1600-talet sa ein dansk adelsmann, han var viss paa, at ein kunde taka Norig med tvo herskip eller 300 mann. Slik laag landverja vaar nede i den tidi. Det er ikkje sagt, at han hadde heilt rett i dette. Bønderne i Gudbrandsdalen synte ved Kringom i 1612, at her enno var noko att av den gamle norrøne toi.


  I 1628 under Kristian den 4de fekk Norig sin eigen her paa 5 regiment, og 3 «fænniker» (bataljonar). Det var Trondhjemske, Bergenhusiske, Tunsbergske, Akershusiske og Baahusiske regiment; Agdesidens, Stavangerske og Jæmtelandske fænnike. Dessutan 14 kjøpstadskompani (eit i Skien). Noko seinare 6 regiment, avdi Stavanger og Agdesidens fænniker vart slege ihop til eit regiment: «Vesterlenske».


  «Tunsbergske regiment», som telerne fyrst stod i, vart skipa av 984 legder1) i Bratsberg len, Brunla og Numedals len, Tunsberg len, Eker len, Maria kyrkjes prosti's len og Bragernes og 
   Buskerud futerike. Det var soleis paa umlag 1000 mann i 3 kompani. I 1662 skipa dei og eit nationalt hestfolk med 5 kompani i det sunnanfjellske, av deim, 1 i Skien. Kvart kompani var ialt paa 125 mann. I fotfolket var det 1/3 pikenerar eller «spjotsmenner» og 2/3 musketerar. Aa verta «kongens kar» kalla dei den tid oftaste aa «koma under musketten». Pikenerarne hadde kaare og bar eit spjot, som var 8 alen langt. Musketerarne hadde musket med luntelaas, seinare bytt med flintelaas. Kring 1640 var musketten so tung og svær, at kvar skyttar maatte føra med seg ein pigg-stav med kluft i; dei lagde musketten i klufti, naar dei skulde skjota. Kvar hovudsmann hadde kaare og spjot-øks (hellebard). Fotfolket stelte seg upp i «burgundiske firkantar». I deim stod spjot-mennerne innerst og musketerarne ytst lite paa fløyane. Etter 1700-talet bruka dei ikkje spjot. Riksmagterne gjorde alt, dei kunde, so folk skulde lika her-tenesta. I eit kongelegt paabod av 1705 heiter det, at «i dei ni aari, hermannen stend i rulla, skal han hava vyrdnad og æra framfor alle unge karar, sitja manna høgst i gjestebod og gilde og ganga framurn alle sine jamningar.»


  Etter Roskilde-freden 1658 gjekk Baahus regiment ut or den norske heren. Nokre rester av dette og ein part av «Tunsbergske» slog dei saman til eit nytt regiment: «Smaalenske». Yver 
   til det gjekk Greivskaperne og ein lut av Telemarki. Men mesteparten av Telemarki (nedre, millom og øvre Telemarkske og Bamleske kompani) kom til «Vesterlenske regiment» som 3dje bataljon. Denne bataljonen hadde kring aar 1700 samlingsplass ved Skien.


  Herklædi i «Vesterlenske» var fyrst grøne med kvitt fr og kvite uppslag, fraa 1720 raude og kring 1814 graa. Lenge bruka dei og haarpisk, som ei tid skulde naa til kjoleskjøtarne.2) Til parada puddra dei haaret med mjøl; til det var det ytt serskild av rikskassa. Fanorne i «Vesterlenske» svara i fyrstningi til munduren. Det var ei grøn og ei kvit; ei tid var dei blaae eller hadde andre fargar, men helst kvite, t. d. dei, som heng paa ekserhuset i Kristiansand. Den eine hev innskrifti: «Første Westerlehnenes regimente» med namne-merket aat Fredrik den 4de. Paa artillerimuseet i Oslo hev me dessutan tri fanor fraa 1ste Vesterlenske. Ei av ljosgul silke med danebrogsmerket i øvste snippen ved stongi og innskrifti: Fredrik 4de «Det første vesterlenske regiment». Tvo, den eine ljosgraa, den andre raud, er merkt Christian d. 6te og hev innskrifterne: «Første Westerlenske nationale regiment», «Det første Westerlenske nationale regiment». Paa same museet 
   finnst det ei ljosgul silkefana, merkt Fredrik d. 4de «Ober og Neder Tellemarcks reserve». Men det heng ikkje noko merke der fraa «2det Smaalenske reg.»; telerne høyrde til i det regimentet mange aar.


  I 1717 vart «Smaalenske» og «Vesterlenske» baae kløyvd i tvo regiment (1ste og 2det) og telerne kom til aa høyra til baade «2det Smaalenske» og «1ste Vesterlenske». Samstundes vart talet paa kompanii mest dubbelt so stort; tri nye kjem no med, og dei var ihopsette av Vestfjelli i Øvre Telemarki. Dertil Eidangerske, Gjerpenske, Hiterdalske og ytre Telemarkske kompani, sidan fleire. 2den bataljon av «2det (vestre) Smaalenske regiment» hadde samlingsplass paa Graatarmoen ved Skien.


  Wille segjer i 1786 at Seljord prestegeld den tidi var skilt i tvo kompanii, det «Bøherriske» med 36 soldatar; eksismo og telthus ved Nes kyrkja i Nedre Telemarki. Dertil «Hierdalske» med 38 soldatar; eksismo og telthus ved Sauland kyrkja i Hjartdal prestegjeld. Baae desse kompanii høyrde til «2det Smaalenske regiment» (Anden bataljon). Millom offiserarne i bygdi nemner han premierløytnant Mathias von Rye.


  Ofriserar og underoffiserar budde, som fyrr er sagt, i dei dagar i distriktet sitt og vart gjerne bundet til regimentet all sin dag, jamnast fraa far til son. Rye-ætti hadde høge embætte i den norske heren i fire ætt-leder. Olav Rye vart 
   utnemnd til fændrik (fanjunker) 4de mai 1808. 18de mai same aaret vart han sekondløytnant og 1809 (18 aar gamall) premierløytnant i «Telemarkske regiment». I dette var far hans, Mathias Andreas Rye (som aatte Bø-garden),3) kaptein og den eldste broren aat Olav, Valdemar, premierløytnant. F. A Schleppegrell, som og stod 
   i «Telemarkske», var ein son av chefen for Tele-regimentet, Otto H. de Schleppegrell. Søner aat høgare offiserar eller borni aat andre storfolk vart ofte, alt i vogga eller barneaari, utnemnde til fændrikar. Likeins vart borni aat andre offiserar utnemnde til underoffiserar; paa denne maaten studde riksstyret deim i pengevegen.


  Um sundagen var unggutane (sume tider gamlekararne og) samla paa kyrkjebakken til øvingar.4) Kompani-eksisen hadde dei paa kompaniplassen. Ved den skulde og tjeldburet (telthuset) og kapteinsgarden vera.


  
    «I 10-12 aar, stundom lenger stod dei i tenesta. I denne tidi hadde dei berre tolv dagars aarleg kompani-eksis og sekstan dagar bataljon tridje-kvart aar. Men kvar sundag maatte læreguten møta fram paa kyrkjebakken og driva paa aa øva seg, til han «slapp fram» for kompani-chefen sin, plent som for presten.» 5)

  


  I flest-alle distrikt i Telemarki var det gongen skikk og bruk, at dei nationale soldatarne med «fordelings-underoffiserar» for fronten hadde kyrkjeparada ved jolehøgtiderne. Etter parada gjekk dei fyre dei andre av aalmugen under ofringi. Soldatarne hadde munduren liggjande paa legderne. Naar dei gjekk inn i kyrkja, sette dei vaapni i «vaapnhuset», som hev namnet sitt etter dette. Inne i kyrkja var det ein serleg «offiserstol».


  Paa legderne eller soldat-gardarne og i tjeldburet var herklæde, vaapn og annan herbunad. Slikt som telt, krut, kulor og dilikt var berre i tjeldburet. Det saag ut som eit stabur og skulde 
   liggja ved kyrkja, eller naar det ingi kyrkja var, so paa ein lagleg stad i kompani-distriktet. Kring 1600-talet hadde dei byrsorne gøymd i steinkyrkjorne, men seinare fekk dei telthus. Aa mars-bu soldatarne kravde 'kje stort meire tid enn veg-Iengdi. «Folket i dei dagar skyna mobiliserings-uppgaava si mykje betre enn me gjer», segjer oberst C. I. Vogt. Paa fleire storgardar finnst det enno vaapn og herbunad fraa eldre tider. Desse gardarne var den gongen frie for legd: Bolvik og andre i Solum og Bamle prestegjeld: som Bolvik jarnverk sine frie gardar. Holla og 11 andre gardar i Holla preslegjeld: som Holla eller Ulefos jarnverk sine fri-gardar. Utanfor legd var og den «adelige sædegaard» Gjemsø Kloster ved Skien.6)


  I 160 aar stridde telerne under andre regiments-merke: i Tunsbergske, Smaalenske og Vesterlenske. Tunsbergske var med i Hannibals-striden 1643-45. Tolv aar etter, fra 1657-60, var det med ved Hjertum, Turholm, Oddeval (Uddevalla) og umlægringi av Halden; dessutan i «Gyldenløve-feiden» (ærefull for norske vaapn). Sekstan aar etter er telemarkingane i Baahuslen, daa Venersborg og Marstrand vert tekne 1676. Dei er med i sigeren ved Oddeval 1677 og umlægringi av Baahus festning 1678. Dertil herferdi 
   i Dalsland og Vermeland, sigeren ved Hogsæter bru og den heppne bardagen mot Karl d. 11te, daa han freista aa taka Baahuslen att i det siste krigs-aaret 1679. Ved Venersborg tok nordmennerne 11 fanor, ved Marstrand 8 «svarte» fanor og ved Oddeval 19 fanor og standarter (merke for hestfolket). Fanorne vart sende til Danmark. Det er ikkje utenkjeleg, at telemarkingane som ein part av «Vesterlenske» laag i garnison i Marstrand og paa Carlsten (som nordmennerne kalla Christianssten) vinteren 1678 -79).


  I slutten av hundradgaret er telerne truleg millom dei leigde herfolk, som vart tekne fraa vaare nationale regiment og sende utanfor riket, serleg under den spanske ervefylgje-ufreden.


  Paa Kari den 12te si tid stridde telerne i Vesterlenske og Smaalenske regiment. I 1711 er dei med paa Løvendal si ferd gjenom Baahuslen, 1715-18 finn me deim paa austlandet, ved Fredrikstad og Halden. I 1719 fylgjer dei 2det Smaalenske og 1ste Vesterlenske, daa Fredrik den 4de gjorde ein faafengd freistnad paa aa vinna att Baahuslen. Marstrand vart teken, men av flten under Tordenskjold. Carlsten fekk for andre gongen norskt mannskap og norskt namn. Men ved freden vart han paa nytt lag svensk festning og døypt upp-atter. I 1761-63, daa Peter den 3dje av Rusland etla seg til aa gaa mot Danmark, ligg telerne 
   framleides i Vesterlenske og Smaalenske, fyrst i Kjøpenhamn, seinare i Holstein. I 1788 under prinsen av Hessen gjorde me fjorde og siste freistnaden paa aa vinna Baahuslen att for Norig, Her var dei med mest alle vaare herflokkar sunnanfjells. Det stod ein hard strid ved Kvistrum; her tok dei norske umlag 800 fangar og 10 kanonor og naadde fram til Gøteborg. Men framgongen vart stana av Gustav den 3dje, og tvo framande magter, Prøisen og England, lagde seg iinillom.


  Nordmennerne kalla denne krigen for «tyteber-krigen», av di soldatarne maatte sløkkja svolten med ber. Skarpskyttarane vaare klauv yver fjellet ved Kvistrum paa alle fire og kom bak paa fienden. Ein svensk forf. talar um dei norske «fjellrfvarne», anten av di dei klauv so godt, eller av di dei hadde raud mundur. Lagmannen i Oddeval sa kring aar 1800, at «kvar bonde i Norig er fødd soldat.»

  


  Naar dei danske styresmennerne herheime ikkje gav bønderne paalegg um aa møta fram, eller futarne ikkje godviljug vilde vera herførarar for aalmugen i ufredstid, hende det, at folket sjølv tvinga deim til dette. Soleis var det med bønderne i Telemarki, da Karl d. 12te gjekk imot Norig i 1716. Dei tok paa amtmannen, Jakob Lindberg, ein dauv og seinvoren 
   fyr, so han fekk eit saar i oksli. Og dei hadde mest drepe den danske futen deira, Melchior Høyer, avdi heller ikkje han vilde føra deim mot fienden. Futen laut paa slutten fylgja med den lange vegen paa 16, 24 og fleire norske mil til hovudkvarteret, og her kravde telerne aa koma ut i strids-Iina. Dei fekk no ein kaptein til styresmann og skipa eit kompani skiløyparar. Ein annan flokk fekk ein major til hovudsmann; futen (Høyer) maatte, som det stend, «med hjarta langt ned i broki», fylgja resten.


  General Ltzow, øvste føraren for den norske heren, fortalde til Erik Pontoppidan, at ein dag kom det 300 telemarkske «mannhusingar»7) til honom. Det var folk, fulle av mod og stridshug, kvar med si byrsa og kost i skreppa for 3 vikor. Dei meldte seg til tenest og sa «Goddag far, me høyrer du hev fenge ubodne gjester som du vil vera kvitt. Hev du bruk for oss, daa seg ifraa, kva me skal gjera, so skal du sjaa, at me er karar.» Under major Rosenkrantz og kaptein Testmann (som skiløyparar under den siste) gjorde telerne god nytte ved skanseverki eller timbr-brotarne vaare paa Krok-skogen og Harestu-skogen, Her vart Karl den 12te driven att-ende og miste 200 mann. Telerne var med aa byggja og verja 
   brotarne paa Bakaasen, Bjøraasen og Gjelleraasen, som skulde hindra svenske-kongen aa treng a seg fram til hovudstaden. Heren laag natt og dag under berr himmel i snjo frost og hadde lite og inkje mat. Jamvel offiserar smaka ikkje braudbiten paa mange dagar, segjer Deichmann. Skiløyparane gjorde fienden mykje skade. Telerne fer mange lovord, og dei vert nemd som eit døme paa, at bonden hadde baade hug og mod, naar det galdt verja landskilet. Dei vart putta inn her og der i radi, og i skildringar vert det sagt, at det var mykje slike folk, som fekk Karl d. 12te til slaa fraa seg tanken um aa trengja fram yver Krokskogen og koma paa baket av den norske hovudstyrken og, øydeleggja forraadshusi vaare. Ein mann, som livde paa den tidi, segjer, at naar Norig vart frelst i 1716, so Iaake embættsmenner som me daa hadde, so bergar Vaarherre det vel seinare og!


  Ein forf. skriv, at folket i siste halvparten av det 17de og fyrstningi av det 18de hundradaaret fortener ros for den djerve maate, dei tok det paa i tunge og vanskelege tider. Ein kann sjølv skyna korleis det var, naar ein høyrer, at t. d. i Telemarki aaret 1713 maatte verdet av 112 tyIfter timbr til for aa greide skattane av eit medels gardsbruk for eit aar. Men bonden skriv han, som skulde hava med kost for 14 dagar, møtte likvel fram ved timbr-brotarne 
   austpaa, um det so skulde ha vore med borkebraud til nista!


  Under denne krigen laag den eine bataljonen «Vesterlenske» i Halden, tri kompani i Oslo og paa Akershus, resten paa andre festningar. Det heiter, at under eit utfall fraa Akershus tok Løytnant Kristian Koss liket av far sin paa ryggen og bar det att-ende til festningi. Koss budde ei tid i Telemarki (paa Dalen) og vart seinare oberst og chef for 1ste Vesterlenske. «Vesterlenske» verna um Halden by under førarskap av oberstløytnant Steen Blix og kapteinane Steen, Offenberg, Sommerschield og Knudsen. Dertil kom brørne Peder og Hans Colbjørnsen med borgarvæpningi. Blix, Offenberg og ein løytnant Schou av «Vesterlenske» fekk saar under striden, og 3 underoffiserar, 96 fotfolk og 18 dragonar av same regimentet vart anten saara hell drepne.


  Qvisling fortel i boki si um Fyresdal, at i «oberst Stein» (d. e. Steen Blix) sitt regiment stod Fyresdølen Jørund Knudsen Borgen. Kapteinen, som Jørund Borgen høyrde under, vilde røma fyrr slaget, men Jørund skaut honom ned paa flekken, tok kaaren hans og førde kompaniet mot fienden. For dette vart han utnemnd til løytnant og steig til slutt til major. Jørund Knudsen er truleg den kaptein ved «Vesterlenske regiment», som den 4de juli stod paa torget i Halden med 50 mann. Daa svenskarne gjekk paa, fekk han order til aa stella 
   upp mannskapet sitt ved kyrkja; der var løytnant Schou av «1ste Vesterlen» fallen og mest alle deim, som hadde verja eit batteri der. Knudsen heldt ut ved kyrkja paa lag tvo timar, men daa var han nøydd til aa vika undan for yvermagti; 30 av dei 50 mennerne hans laag drepne eller saara. Jørund Borgen maa ha vori ein staut og dugande kar, naar han kunde koma seg so godt fram fraa rett og slett soldat.


  l bardagen ved Kyrkjebø, daa klokkaren fraa Id, Ole Svendsen Bakke, laut lata livet for fedralandet 8de april 1716 var det med 40 mann av «1ste Vesterlenske» under løytnant Even Kraft. Kraft skriv, at han fyrr 1718 hadde ført «de imod Henden Manende berømmelige tellemarkiske soldater.»


  
    	Noter: 


    	Legd: rote, som skafta ein soldat. 


    	I 1789 vart det send upp fraa Kjøpenhamn til nokre av kompanii i «Telemarkske regiment» 1078 haarband. 


    	«Ryebø», «Majorbø». 


    	Berre bønder vart fyrr i tidi utskrivne som soldatar. Byfolk og embætts-menner var fritekne for utskrivning.


    	H. Angell: «Den siste krigen vaar 1807-1814». 


    	Bratsberg er og nemnd som fri for legd. (Oberst Bødtker: «Vore gamle regiments-distrikter». Mil. Tidsskrift 1899). 


    	Siste utbod ): mann av huse

  


  «Telemarkske regiment» vert skipa


  
    «Skal merket aldri bylgja meir

    framfor dette gamle regiment?»

  


  I 1789 vart telerne endelelg samla under sitt eige hermerke. Av tvo grenader kompani i Kr.sand og tvo nationale [uklart - mangler trykk] 1ste Vesterlenske og ein fraa [uklart - mangler trykk] skipa dei «Telemarkske regiment». I eit kgl. 
   paabod av 19. desbr. 1788 vert det nemnd «Telemarkens», men i kgl. paabod av 22 Febr. 1810 stend «Telemarkske». I 1810 gjekk dessutan ein bataljon av «2det Akershusiske reg.» inn i Tele-regimentet.


  Av kompanii tok dei ut disse mannskap til skarpskyttarar. I kvar marserande bataljon skulde det av slike vera 4 underoffiserar, 1 halvmaane-blaasar og 48 meinige. Med grenaderbataljonen «2det Akershus-Tellemark»1) fylgde det i 1808 eit skarpskyttar-kompani av dei beste skyttarane. Truleg avdi telerne skaut so godt, hadde deira regiment jægerfargen paa herklæde, og fanor: grøn krage og grønt uppslag paa raud kjole, og grøne hermerke med riksvaapnet. Munduren var ellest slik: kvite kantar paa uppslagi, gule knappar, kvitt underfr, kvit vest, kvite eller myrkblaa buksor. Grenaderarne bruka høg huva.


  Paa artilleri-museet i Oslo heng det 11 smaafanor («fendlar») av myrkegrønt ty. Paa den eine sida stend maala Christian den 7de sitt namn-merke med kruna og i øvste snippen ved stongi danebrogsmerket, dessutan inskrifti: «Det Tellemarkske infant: regimt:». Paa hi sida stend den norske løva og den grenader-divisionen2) 
   eller musketer-divisionen, som hev bruka merket. Ei fana hev innskrifti: «Bøeherriske Compaynie».


  Fyrste gongen, eg saag desse hermerki til det gamle Tele-regimentet, var i salarne paa Akershus slott. Dagsljoset fall inn gjenom dei smaa glasi, som snur ut imot fjorden; sjøen glitra i formiddags-soli. Langt undan høyrde eg duren av det staakande kvardagslivet, men herinne var det stillt som i ei kyrkja. Tankarne gjekk attende til gamle tider. Og eg tykte, eg saag dei høgvaksne telemarkske grenaderarne i dei raude kjolarne marsera austpaa i 1808 med fljugande fanor og full musik.


  Fraa heimen i dei stille fjelldalarne strøymde dei brennhuga til grensa. Norig ropa paa sønerne sine i verste naud! Og kven kunde daa sitja heime?


  
    Til vaaben, see fienderne komme!

    Til vaaben! I nordiske mænd!

    Alt røres den larmende tromme.

    til kampen hver føie sig hen!

  


  heiter det i ein krigssong fraa den tidi. Dei fraus og leid mykje vondt, dei, som «laag ute». Mange kom sagta attende - jamvel med blenkjande sylvkross paa bringa. Men nokre fekk aldri sjaa heimbygdi meir. Dei søv under Iyngteppet burte i grense-skogen. Gjekk til kvile der, fullvisse um, at dei hadde gjort sin skyldnad. Maatte ungdomen likjast paa deim. Ikkje veikna av, ikkje verta livstrøytt og likesæl, men hugsa 
   paa, at Norig treng eit trufast og staalsett folk, skal det magta aa verja sjølvstendet sitt.


  Etter planen hadde Tele-regimentet fyrst ein styrke paa 2190 mann: 34 offiserar, 74 underoffiserar, 32 spel, 10 mann i understaben, 240 kverva, 1200 nationale meinige, 600 landvern. Etter 1810 vart det auka med ein bataljon 
   av «2. Akershus» og talde i aaret 1813 ialt 2000 linjesoldatar (av deim var 400 serleg reidd ut til jægerar) og 900 landvern: 41 offiserar, 104 underoffiserar og 45 i musiken, (Vanlegt 2 spelmenner for kompaniet, 13 for bataljonen). Regimentet hadde 60 kanonfolk. Millom-stab: 1 reg. kvarter-meister, 1 reg. saarlækjar («feItskjær»). 4 bataljon-saarlækjarar. 1 kompanikirurg. 
   Under-stab: 1 reg. trummeslagar, 6 (hobo-)spelmenner3) 3 batj. tamburar, 2 reg. byrsemakarar, 1 profoss (fangevaktar, skarprettar).4) - Forutan dei tvo kverva grenaderkompani - 1ste og 2dre - som laag i garnison i Stavern (hovudkvarteret aat regimentet) hadde det desse kompanii:


  1ste nationale bataljon:5)

  Bøherriske, Hjartdalske. Hilterdalske, Gjerpenske, Eidangerske, Tindske.

  2dre nat. bataljon: Nedre Telemarkske, Bamleske, 3dje Vestfjeldske, Nedenæsske, 1ste Vestfjeldske, 2det Vestfjeldske.

  3dje nat. bataljon: Sandeske, Vaaleske, Lardalske, Kongsbergske, Ekerske, Numedalske.


  Dei 20 kompanii i regimentet hadde 100 Iinesoldatar kvar, dei 18 nationale kompanii 
   dessforutan kvart 50 mann uskipa landvern innan kompani-distriktet sitt.


  Til dette kom det uøvde «fribataljonsmannskap» av ungdom fraa 18 til 22 aarsaldren, som enno ikkje var utskriven. Dei var til utfyllingsmannskap under ufreden. Me nytta soleis kvar bondefødd unggut og mann fra 18 til 35 aarsaldren. Tenestetidi for linesoldatarne var 9 aar, seinare upp til 12 aar.


  So vidt ein kann sjaa, ekserte eingong i tidi Bambleske og Nedre Telemarkske kompani paa Graatarmoen ved Skien, Eidangerske ved Eidanger kyrkja,6) Gjerpenske: Gjerpen kyrkja, Bøherriske: Moen i Nes, Hitterdalske: Hitterdal Hjartdalske: Sauland kyrkja, Tindske, Gransherad kyrkja, 1ste og 2det Vestfjeldske: Dalen, 3dje Vestfjeldske: Roholt kyrkja i Vraadal, Nedenæske ved Sannikedal kyrkja.


  1ste Vestfjeldske kompani hadde ei tid eksismo ved Eidsborg kyrkja, 2det Vestfjeldske ved Laardal prestegard og Nordbø-moen i Vraadal, 3dje Vestfjeldske ved Opsund i Kviteseid,7) Nedre Telemarkske i Solum ved Helgen kyrkja. Bambleske paa Rørholtmoen i Bamle. Dessutan 
   hadde me og moarne: Oterholtmoen i Bø, Storebraat i Tinn og Molandsmoen i Fyresdal. Paa garden Svenseid i Lunde-herad er ein gamal eksis-mo «Guldbringen».8)


  Hunstokbakken ved Haukerød um Sandetjord, Steinsarmen ved Tunsberg og Tjøllingvollen hev og vore eksis-moar.


  Av chefsgardar kann nemnest: Helgen i Holla, Laskemoen ved Gvarv, Bø-garden og Oterholt i Bø, Haug og Hem i Saude, Midtsund og Skogsmark i Kviteseid, Enggrav i Gjerpen, Lunde i Eidanger,9) Mosarygg i Grans-herad, Øverland i Hjartdal, Vindaus i Eidsborg, Nordbø i Vraadal, Stokke i Bamle.


  Vinje syng i «Storegut»:


  
    So var det eingong han kaptein Riis

    - det namnet til mannen svarar -

    foor bygderna kringum paa gamall vis

    og saag etter kongens karar.

  


  
    «Kaptein og sjersantar foor umkring og skreiv inn mannskap. Daa laut husmannssonen og tenestedrengen dansa med, medan sonen aat den rike gardeigaren slapp fri. Han fekk braatt so vondt baade i armar og bein, eller døydde. Men kapteinen livde stort paa kostnad av alle 
     desse kryplingar og avlidne, medan sjersantane godgjorde seg med smularne.»10)

  


  Daa Knut Trondson skulde gaa i krigen, kvad han:


  
    No bere de i veri ut -

    kvert veit koss vegjen fell?

    Eg standa ska fyr bly aa krut,

    ei ryme um de smell.

  


  Det heiter um «Storegut», daa han skulde take imot herklædi sine:


  
    Til ein hermann vardt Storegut skriven,

    og i attande aaret var han.

    So han fyrst ut i verdi vardt driven

    til at tena fyr konge og land.

    

    Det var gut, som i hond var 'kje valen,

    men til atting aa gjera var før!

    So i telthuset møtt han paa Dalen

    aa taka imot sin «mundør».

  


  Ved jæger-kompanii bruka dei halvmaane-blaasarar, ved musketerarne trummor og pipor.11) Halvmaanen eller jæger-hornet (eit slag valdhorn) 
   vart og kalla maane. Ein høyrer til med, at dei fekk rettleiding i «halve maanersbrug». Dei skriv um «spillets røren», og ein af gamlekararne fraa 1808 fortalde, at det var «so stegglege fint, naar dei spela paa musikken.»


  Teleregimentet stod ved lag i 28 aar og var eit av de største regimenti i landet. Desse chefarne er nemnde: Povl Moth fraa 1789. Kristian Bull fraa 1790. Otto Henrik Schleppegrell fraa 1796. Kommandørar: Povl Gaarder 1808. J. G. Meylænder fraa 1809; chef fraa 1811 til 1818.


  Daa heren vart umskipa i 1818, minka dette megtuge regimentet ned til «Tellemarkske jægercorps» paa 4 kompani: Eidangerske, Bøherredske, Hjartdalske og Vestfjeldske.12)


  Til 1ste eller Eidangerske kompanidistrikt høyrde Eidanger og Gjerpen prestegjeld, dessutan storparten av Solum prestegjeld, Bamle sokn, den austlege luten av Sannikedal og Drangedal sokn, den luten av Holla prestegjeld, som ligg paa den nordaustlege sida av Nordsjaa, 
   og endeleg Saude hovudsokn og Hitterdal prestegjeld, forutan ein liten lut av Kjose og Hvarnes sokn i Larvik futerike.


  Til 2det eller Bøherredske kompani sitt distrikt: storparten av Holla prestegjeld, sume garder av Solum prestegjeld, Nes anneksa under Saude prestegjeld og heile Bø prestegjeld, alt av Nedre Telemarki, dertil storparten av Seljord hovudsokn i Øvre Telemarki.


  Til 3dje eller Hjartdalske kompanidistrikt: Tinn og Hjartdal prestegjeld og Flatdal og Aamotsdal sokn av Seljord prestegjeld.


  Til 4de eller Vestfjeldske kompanidistrikt høyrde resten av Øvre Telemarki, til dømes Kviteseid, Laardal, Nissedal, Moland, Mo og Vinje prestegjeld, dertil nokre gardar av Seljord prestegjeld.


  Att-aat «Tellemarkske jægercorps» kom tvo landvern-kompani utan øving («Bratsberg Iandværns-bataljon»). «Tellem. jægercorps» ekserte paa Graatarmoen ved Skien.13) Resten av dei gamle kompanii i Tele-regimentet gjekk yver til Numedalske korps. I 1834 vart dei telemarkske jægerarne musketerar i «Tellemarkske musqveteer-corps» under Kr.sandske infanteribrigade. Noko av Telemarki gjekk yver til  «Laurvigske musqveteer-corps» under same brigaden. (Daa me fekk aalmen vernepligt i 1850-aari, vart og dei gamle kompani-namni avtekne). Paa artilleri-museet i Oslo heng det ei raud silkefana. I midten stend den norske løva, og innskrifti er: «Det Tellemarkske nationale musqveteer corps»; i snippane er namne-merket CXIV med kruna. I 1867 kom Tellemarkske musketerkorps til aa heita «Telemarkens bataljon». Denne vart fraa 1889 4de korps av Kr.sandske brigade med «Telemarkens linje og landeværn» og fraa 1895 med eit tridje utbod landstormsbataljonen.


  Den friviljuge skyttar-rørsla er gamall i Telefylket og hev trivest godt der. Her som andre stader i landet fann dei, at det var noko tungvindt aa hava store distrikt med mange lag under ei samskiping. Difor vart «Telefylkets folkevæpnings-samlag» i 1907 kløyvd i tvo: «Telefylkets» og «Bratsberg» skyttarsamlag.


  Desse tvo hadde i 1908 ihop: 62 lag, 1706 lagsmenner med 30 skot og 487 Krag-Jørgensen-riflor. Av riflor av eldre system finnst det dessutan mange i lagi. Det er gildt aa sjaa den samhug, som heile folket vaart no syner skyttarlagi. At det er av stort verd for eit lite land aa hava friviljuge skyttarar, kann ein sjaa av det, som general H. D. Lowzow fortel um i «Norges Forsvar» fraa den tysk-franske ufreden 1870-71.


  
    «Me hev,» segjer han, «her eit ovgodt døme paa, kva ein kann gjera i so maate. Mot dei tyske, sambindings-linorne med heimlandet arbeidde mest berre dei franske frikorpsi. Likevel maatte tyskarane i mars 1871 bruka 114000 mann fotfolk (over ¼ av fotfolket i felt-heren), 5700 mann hestfolk og 69 kanonor til aa verja banor og vegar.»

  


  Me hev til seinaste tidi vanta serskilde sogor um vaare gamle herflokkar. I eit stykke: «Nytten av regiments-historier» skriv forfattaren millom anna: Korleis skulde me vel faa greida paa so mang ei stordaad, som me treng aa hava for auga i vaare dagar, var so me ikkje hadde desse gagnlege arbeidi.» Og i «Norsk militært Tidsskrift» 1890 heiter det: «Krigssoga vaar er diverre i det store og heile so lite utarbeidd, at ein maa vera glad for alt, som er til upplysning - ikkje minst, naar det gjeld dei gamle regimenti.»


  Dei hersogor, som er utgjevne, til dømes av Angell, Barstad, Gulowscn, Munthe, Schytte, Wahl og andre, vert godt umtykte, og det var aa ynskja, at fleire vilde halda fram i same leidi, so me kunde faa sogorne aat alle herflokkane 
   kring i landet og soleis tilslutt ei heil norsk hersoga.


  Det hev ofte ogso i - dei siste aari - vore paa tale aa taka uppatter den gamle historiske regimentskipnaden vaar og dei gamle 
   regimentsnamni. Framlegget um dette vart nedrøysta i stortinget siste gong i 1866 med ei røyst i yvervegt. Det er sagt um Kari Johan, at han undra seg storleg, daa han saag planen til den nye herskipnaden av 1818 og spurde, um me verkleg for aalvor tenkte paa aa løysa upp dei gamle regimenti vaare. Ein militær forfattar skriv: «Me fær vona, at Telemarkske so vel som dei andre gamle regimenti kann standa fram aany, endaa um dei vert brigda og kann henda minka paa. Odelsbrevi deira er i orden, og for oss, som hev teke arven etter, vil desse namni i soga vaar vera som ein kveikjedrykk. Dei vil mana oss til aa vera trugne og manndomsame, og dei vil faa oss til aa ganga i fotefari aat forfederne.» Same forfattaren meiner, at ein skulde taka uppatter dei gamle kompani-namni og. Folkevæpningi her heime krev, segjer han, at ein styd seg til kjennskapet og samheldet innanbygdes, soleis som det hev vore skikk fraa gamall tid. Ein utanlandsk forfattar held sterkt paa det nedervde, naar det gjeld herflokkane: Ikkje noko gjev landsforsvaret meir magt enn dei gamle herkorpsi. Dei sett æra si i dei sigrarne, som dei hev vunne. Alle mann, som høyrer til eit slikt korps, hev den same ihug og traa etter aa verta namngjetne som gamlekararne, og det er sjeldan, at dei syner seg umannslege og rædde. Dei vil ikkje setja nokon flekk paa regiments-æra.


  Herskipnaden i 1818 reiv ned det, som nærpaa tvo hundrad aar med mykje stræv hadde bygt, segjer krigssoge-skrivaren Ræder.


  Kaptein Weisser i Kr.sandske brigade hev eit stykke i «Militært Tidsskrift» for 1881: «Vore gamle nationale regimenter». Han talar her um fotfolket, og korleis det vart skipa, og sluttar soleis (ordi er her umsette til norsk): «Me maa visst gaa attende til regimenti, det er ein skipnad, som dei hev halde ved lag yveralt, av di han er umissande. Heren vaar vil daa vinna att det, han eingong aatte: samhelde, styrke og mobiliserings-evna. Alt dette trengst, um ein skal kunna nytta han fullt ut. Ein gamlekar, som no er avliden, og som gjekk inn i «Vesterlenske regiment» og fekk den framifraa gode rettleidingi, ein «Arenfeldt» kunde gjeva, slutte tidt forteljingarne sine um framfarne tider med desse ordi; «Naar dagen kjem, daa heren vert attfødd, vil me faa dei gamle regimenti i ein ny skapnad, og folket kjem til aa gleda seg.» «Lat oss allstødt halda ved lag den ros, som regimentet hev vunne fyrr i krigane», segjer ein forf. Og i «Norges Forsvar» skriv general H. D. Lowzow: «Det er mange reformer, me ynskjer og treng. Her skal eg berre nemna ei, som er meir ethisk, men likevel svært vigtig: Aa taka uppatt namni paa dei gamle herflokkane vaare (regimentsnamni). Det vilde vekkja mange haIvgløymde, ærefulle minne og knyta dei norske 
   stridsmennerne sterkare til hersoga vaar og dermed til fedralandet.»


  Oberstløytnant C. J. Vogt hev gjeve ut ei liti forvitneleg skrift «Telemarkens gamle militærafdelinger», som eg hev nytta i denne boki. I 1887 skreiv han eit bladstykke: «Vore militære afdelingers benævnelse» og segjer, at han ynskjer dei gamle regimentsnamni att: Ein gong vil visst folkeviljen og fedralandskjærleiken skyna, at det aldri paa lengdi kann nytta aa vraka dei nationale æreminne aat heren og herflokkane herheime. Det kan aldri føra til liv og siger, av di heller ikkje me kann vera forutan dei krigerske minne aat forfederne vaare.» Same forfattaren meiner og, at me, den tid me tok burt vaare historiske regiment, ikkje berre braut med dei gamle minne, som jamnast var ærefulle, men og gjorde eit militært attrstig. General Ole Hansen held fram det same og skriv: i alle land meiner dei, krigsminni hev stort moralskt verd, difor freistar dei aa verna um deim og festa deim til regimenti. Han trur, at me og kann gjera dette paa den maaten, at korpsi fær regimentsnamn, som fyrr hev høyrt herflokkane til i ufredsaari fraa 1628 til 1814.


  Ein ser av dette, at mange militære autoritetar frametter i tidi hev vore huga paa aa taka upp-atter regiment-skipnaden. Herbrigdet i 1818 gjekk helst ut paa aa faa heren paa fredsfot med minst mogeleg utlegg. Dette kunde dei 
   ikkje faa til, minder dei vraka den skipnaden, dei fyrr hadde.


  
    	Noter: 


    	«2. Akershus» var eldre enn «Telemarkske»; det hadde «rang» fyre dette og vart nemnd fyrst.


    	1 division fotfolk = 1½ kompani. 


    	Hoboen (som hoboist kjem av) er det gamle blaase-spel skalmeien i umvølt form. Skalmeien var av buksbom-tre og fraa fyrst'en nytta av landfolket i Tyrol og Schweiz.


    	Profossen, ogso kalla «stokkmeisteren», ein underoffiser, som straffa dei dømde, bar ei fjør i hatten.


    	Dei utskrivne mannskap kalla dei di dei var ihopsett av innfødde eller høyrde til nationen. Slik vart dei og kalla etterat me slutta med aa bruka framande til kverva soldatar. 


    	Og Slemdal kyrkja.


    	I eit gamalt skriv stend det «Soldat ved det Widesøeske 3die Westfieldske compagnie.» 


    	Mæland: «Lundes beskrivelse».


    	Nær landsvegen millom Porsgrunn og Breivik. 


    	John Lie: «Knut Trondson.»


    	Fløytor og trummoer millom dei eldste spel, som hev vore nytta til krigsmusik. I hestfolket bruka dei paukor (trummor av kopar paa form som ein kjetel) Paa paukorne hang paukefanor av silke, utsauma med riksvaapnet. 


    	Dei vestlege luter av Sannikedal og Drangedal sokn, dessutan heile Torrisdal sokn, vart lagde til det 4de eller Raabygdelaugske kompani av det «Nedenæsiske musqveteer Corps» under Kristiansandske brigade. 


    	Som ein ser, er Graatarmoen ein gamal eksis-mo (heilt sidan ikring 1700, kannhenda fyrr). Mangein væn slaatt hev ljoda i teltgata der um sumarkveldarne, og mangt eit minne er fest attaat den.

  


  Ufreds-aari 1807-14


  
    Vort liv vi hengive saa gjerne

    det land, om hvis hæder vi værne.

    Paa frihedens alter vi ofre vort, alt,

    paa gravmindet tegnes: For landet han faldt!

    (Krigssong 1807).

  


  Den 29de februar 1808 fekk me ufred med Sverike. Daa laut storparten av dei hermenner, som vart sett paa krigsfot i 1807, men som hadde fenge heimlov til legderne, møta paa samlingsplassane. Av gamle skriv ser me, at t. d. Hjartdalske kompani gjekk heimanifraa 20de mars um middagen og kom fram til Stavern 6te april.


  Telemarkingane maatte vera i Stavern og verja festningi der og halda strandvakt i det sudvestlege Norig. Men tvo grenaderkompani, som saman med eit par kompani av «2det Akershus» vart ihopsett til ein grenaderbataljon, var det likevel, som fekk marsera austpaa. Major von Ditten førde deim. Bataljonen høyrde fyrst til sentrumsbrigaden ved Kongsvinger, seinare til Lowzows brigade i Høland og var med i dei strider, som ende med, at den eine av 
   dei svenske brigaderne under greiv Schwerin maatte røma Norig. «2det Akershus-Tellemark», som denne bataljonen jamt vert kalla, hadde etter planen ein styrke paa 14 off., 36 underoff., 16 spel og 760 meinige. Av desse var 4 skarpskyttar-underoffiserar og 40 skarpskyttarar. Grenaderarne maatte utan sko vera 63 tumer (kgl. paabod av 1804). Grenaderar var fraa fyrst av dei hermenner tilfots, som kasta «grenades» (granatar). Dei bar granatarne med seg i lértaskor. Dei vart seinare væpna med byrsor.


  F. A. Schleppegrell var med dei telemarkske grenaderarne ved grensa og gjorde her sit fyrste manndomsverk, so prinsen lét honom stiga til premierløytnant. Da var Schleppegrell berre 16 aar gamall. Olav Rye tente samstundes ved eit av dei kompanii, som verja havstrandi mot engelsmannen.


  Etter folketalet i 1801 kravde heile den væpna norske landmagti (90000) kvart niande menneskje, eller kvart menneskje, som paa nokon maate orka aa bera vaapn. «Eit slik ovtak hev ikke nokon nyare stat halde ut og kann heller ikkje gjera det,» segjer Greorg Ræder. Aalmugen væpna seg fleire stader; ein raud kant paa trøya og elles eigne klæde fekk greida seg. Det skaffa heren ein ikkje liten reserve.


  Daa ufreden tok til i 1808, var me lite stridsbudde paa alle maatar. Siden 1788 var det kome lite herbunad i tjeldburi. Soldatarne 
   hadde tunnslitne, fillutte klæde og laut tilslutt binda skorne til føterne med vidjor. Dei aatte ikkje kappor, men laag i barhyttor og snøhus, som forresten høvde godt paa forpostlina i skogtrakterne ved grensa. Ofte gjekk dei i sørpe til midt paa leggen, so sko og sokkar fraus ihop, Dei fekk skifta klæde i lødor og sovore. Med kosten var det smaatt stel mangein gong. Av havremjøl fekk dei ikkje so mykje, at det kunde verta graut av det, men so laga dei seg supa. Naar fienden kom, og dei maatte draga seg undan, hende det, at dei fekk stunder til aa slaa supa paa feltflaska, «og det vermde so godt paa laaret, naar eg marsera,» sa ein av gamlekararne. Dei gjekk og paa skogen og aat ber, men like svoltne var dei.


  Kring i landet var det mange stader so smaat um mat, at folk laga seg braud av mose1) (cetraria islandica), som dei blanda med vanlegt mjøl, Mosen koka dei ut i tynd oskelut, so dei vart kvitt den beiske smaken. Naar dei gjorde dette, liktest mose-braudet mykje paa flatbraud av rug og smaka godt. Dei mol og borken av alm, bjørk eller lind saman med bein, blanda det med mjøl og baka braud av det. Ein av diktarane vaare syng um denne tidi:


  
    I heile landet

    var svolt og naud.

    Dei bergad livet

    med borkebraud.

    Men lite høyrdest

    av sut og graat,

    for alle toke

    sin «Gud attaat».

    

    Fraa alle nordmenn

    det høyrdest daa,

    at fedralandet

    ein verja maa.

    Daa det var armast

    paa gull og slikt,

    paa mod og truskap

    det mest var rikt.

  


  Dei, som var mest fatige, sanka ihop og bruka røter av jordi, til dømes roli av kvika (tritieum repens). Dei nytta og syra og nesla og smellegras. Furebork, tilmed blad av trei so som osp og selja, vart turka og mala til mjøl. Av dette baka dei braud, som dei steikte paa takkor eller baksterhellor. Hadde ein einskild ein «settung»2) rug- eller byggmjøl aa blanda i dette arme braudet, var det storgildt. Det var 
   sett ut premier for deim, som kunde sanka ihop den meste mosen, og i byane laga dei mosemjøl, som og vart nytta til graut. Mosegrauten liktest paa rugmjølsgraut og smaka heller godt, serleg naar det var mjølk attaat.


  I ei lysing i «Budstikken» fraa «direktionen for selskapet til udbredelse af den islandske moses og andre tjenlige kornsurrogaters brug» heiter det til døme paa, at mosen var matnyttug: «En fattig kone fra Bradsberg amt var gaaet ud paa marken, efterat sneen var optøet, i den hensigt at sanke planter, for ved disses salg at forskaffe sig mel til brød. En hest, som græssede paa det sted, hvor hun haabede at finde planter, havde opædt disse. Paa hjemveien sætter hun sig ned paa et fjeld og tænker paa sin ulykkelige forfatning. Dreven af hunger, plukker hun rensdyrmose af fjeldet, gnider mosen i sine hænder og seer, at deraf fremkommer mel; hun bragte dette meel hjem til sin hytte, forsøgte deraf at tilberede et fødemiddel, og forsøget lykkedes. Mosen gav, malet og blandet med lidt almindeligt mel, brød, og tjente saaledes hele sommeren til føde for konen og hendes børn.»


  Gunnulf Ingulfsland fraa Vestfjorddalen rodde Tinnsjaa, Hitterdalsvatnet og Nordsjaa til Fjærestrandi og fekk kjøpt seg ½ tunna korn i Skien. Ein annan mann fekk tak i ¾ tunna, men dei var glade likevel baae tvo. No kunde dei 
   blanda mose og mjøl. Paa garden Lergravstrand i Solum fekk dei kjøpt ei heil tunna bygg i Skien (venteleg til aa kløyva med næste grannen), av di gardmannskona var fødd i denne byen og soleis hadde liksom ein ser-ret. Dei bytte ogso ut korn i skjeppe-vis, sistpaa endaa i pottevis. Dei fortel fraa denne harde tidi, at mori ikkje kunde gjeva barnet brjost, avdi kosten var for skral.


  I Bamle sokn rakk kornavlingi fyrr ufreden knapt til for eit halvt aars føda for bygdefolket, segjer Kraft i «Beskr. over kongeriget Norge.»


  Det er forvitneleg aa sjaa bladi fraa desse krigsaari og listorne yver «Patriotiske bidrag til fædrelandets tjeneste 1808». Dei vitnar um sterke menn og kvende og stor offerhug i ei tid, daa, som det stend i songen:


  
    «Krigens fane

    fra klippe og strand

    hos blege hunger vajed,

    o, elskede land!»

  


  Til «det kgl. norske munderingsdepot til brug for armeen» finn me i 1808 ei sending fraa Bratsberg amt paa m. a. 1343 par sko, 1025 skjortor, 1449 par sokkar, 1250 alen strie og lereft, 1662 alen vadmaal av ymse slag, 40 buksor, 34 trøyor, 30 vestar, seng-teppen, innpaa 350 riksd. i pengar og eit større lag lr. Til aa kaupa ein kanonbaat gav aalmugen i Seljord 
   prestegjeld 70 riksdalar. Under eit ting paa lensmannsgarden Limi i Gjerpen 1. septbr. 1807 las dei upp eit skriv fraa prins Kristian August til Norigs menn um aa taka til verja for fedraland, konge og aare. Almugen sa daa ifraa einrøystes: at var det noko, som riket Norig trengde, vilde dei etter evne gjera det, dei kunde, som var til hjelp for landet. Dei, som var tilstades, melde seg med ein gong for 35 kyr, 8 kvigor og 95 sauder.


  Til sjukehusi sende dei mykje fraa Skien, Porsgrunn og Stavern. Av eit skriv, dagsett 22. janr. 1809, ser me, at det vart send ikring ei serskild lista millom «de høystærede herrer medborgere og indvaanere udi Skien og Porsgrund». Her finn me namn som: Nicolay Plesner, Christen Blom, R. P. A. Ording, Ulr. Fr. Cappelen, Jørgen Wright, Christian Monrad, Niels Aall og Jørgen Aall. D. von Cappelen i Skien gav ein større sum pengar til konor og born aat dei soldatar, som trengde det mest. Langesund er nemnd som ein overlag offerhuga by, og Breivik, som hadde fleire skansor, tok kannhenda ikkje minste taket. Til grenaderbataljonen «2. Akershus-Tellemark», som laag ved grensa, sende dei mykje fraa bygdarne, endaa det var smaatt stel heime. Serleg austlandet var i desse krigsaari ofte i stor naud. Amtmannen i Bratsberg, Løvenskiold, skipa daa, utan uppmoding, ei mat-nemnd for amtet. I den sat 
   rettsraad Bentzon, raadmann, seinare riksraad, Aall, kjøpmennerne D. Cappelen og Jørgen Wright og som kassestyrar: tilsynsmann Heuch. Ikkje med noko anna amt hadde styrings-nemndi so mykje brevskifte som med Bratsberg. Staten merka dette landsgagnlege arbeidet, so matnemndi fekk offentleg autoritet og studnad, I utlandet hadde folk tiltru til desse mennerne. Og sjølve vaaga dei sine eigedomar og fekk store lag korn yver havet, ikkje berre til lette for amtet, men og for andre landsluter. «Bratsberg amts daværende amtmand - segjer Løvenskiold - kan ikke tilbagekalde i sin erindring hin rædselsperiode uden med dyb høiagtelse og erkjendtlighed at erindre de nævnte hædersmænd, som ulønnede med ham delte bekymringer og anstrængelser til lindring af lidende medmenneskers nød.» Um ein av desse velvyrde mennerne segjer Jacob Aall i sine «Erindringer»: «Jørgen Wright, en af egnens retsindigste, oplyste og mest fædrelandssindede borgere, paadrog sig under disse anstrængelser en sygdom, der kostede ham livet.» I eit blad klagar ein innsendar yver, at det finnst folk, som held stashest og hund. Dei krev for mykje mat, meiner han. Og eit bladstykke luar so: - - «o at denne stemning maa vedvare! at den, som en straale fra himlen, maa oplive, opflamme hver kriger, hver bonde, hver borger, til idræt, til anstrængelse, til sparsomhed, tarvelighed, klog husholdning 
   og fordomsfri benyttelse af Norges utallige hjælpemidler! da er fædrenelandet frelset: den gode sag skal seire: Norge skal staae hædret i aarbøgerne, og historiens muse skal antegne paa de uforg ængelige kobbertavler:


  Aar efter Guds byrd 1808 æskedes Norge til strid af Storbritannien i forening med Sverrig, og det betvang sine fiender ved egen kraft - det gik i kampen for ære og frihed, og hævdede dem.»


  
    «Til kyst! til baad! til leir!

    og overalt til seir!

    For konge, ret og fødeland

    staae alle som én mand!»

    

    (Song 1808).

  


  Kvar husmor hadde fenge uppmoding um aa sanka saman gamalt linkkede og sovore til bruk for heren (sjukehusi), og me ser av gaavelistorne, at dei var hugheilt med paa dette, Me vanta og gode lækjarar og boteraader. Daa det var smaatt um foder, kunde me berre reida ut tvo eskadronar av hestfolket. Ein ser tidt, at hestkararne er med tilfots. Hølandske dragonar tente soleis ei tid i «Telemarkske» som fotfolk. Kanonor og kulor fekk me laga paa Larviks verk. Den byen og Moss var dei einaste stader, som hadde boregogner. Prinsen sa, at kneip det, tok han bly av kyrkjetaki til kulor. Baade i 1808 og 1814 fekk dei fleste herflokkar ved grensa paabod um so vidt det lot seg gjera 
   aa taka med seg skier. At ski so seint vart nytta i heren vaar, kjem truleg av det, at dei danske styresmennerne kjende so lite til norsk skikk og landslaget i det heile. Skiløyping visste desse framande knapt meire um, segjer ein forf., enn det, som stod i Norrigia illustrata, at «naar finnerne reyser eller vandre til fods, da hatfue de tuende træ, som de kalde skeeder, huilcke de binde under deris fødder» o, s. b. Oberstl. O. Wergeland skriv, at hadde me sosannt møtt kong Karl og hestfolket hans med skiløypar-skyttarar, daa han braut inn yver grenseskogane i Høland, var han knapt kome ned i den fyrste bygdi ilive. Same forf. fortel og, at daa 200 svenske dragonar eingong herja i Skogn i Trøndelagen, gav kommandanten i Nidaros ein løytnant, som søkte um det, løyve til aa taka ut 16 mann vande skiløyparar av garnisonen og ganga med deim mot dragonarne. Dei so gjorde. Og innpaa halvparten av fienden vart anten skote eller fanga, dei andre berga seg ved aa røma undan.


  Til skiløyparane hev folket vaart havt stor tiltru gjenom tiderne. I ei fraasegn tim 1716 stend det: «1000 skiløbere burde man havt, og havde fienden da rimuligen kunnet komme ind i landet; thi naar han vilde marschere igjennem defileerne [trongstigane], da kunde disse med deres riflede bøsser gaaet paa sneen ind paa dem med deres ski og uden deres 
   fare skudt dem ned; og naar de laa om natten paa sneen under aaben himmel og varmede sig med deres stokkeild, da kunde de gjort det samme, saa mange regimenter ryttere skulde da ikke kunnet gjort saa stor tjeneste som disse, dersom de ellers betimelig maatte have bleven brugt.»


  Telerne hev alltid vore rekna for gode skiløyparar, og kring 1770 hadde dei «Tindske skiløberkompani», som høyrde under «2det Smaalenske regiment». I stevet stend det, at Gaute Tinneske bruka ein dag yver viddi fraa Hardanger til Tinn.


  
    «Døguren aat eg i Hardang

    og undolen3) gjekk paa glette,4)

    nottverden aat eg i Tinnsdalen -

    utenkt so hadde eg dette.»

  


  heiter det hjaa Landstad.


  Soldaten Nils Hougo gjekk fraa Vraadal til Kr.sand, 24 mil, paa tri dagar, naar det var godt føre.


  Olav Rye segjer, at meir enn ¾ av heren hadde skier med i 1814. Og Kristian Fredrik skreiv i dagboki si 12te mars same aaret: «Ved afreisen fra Hafslund til Christiania besøgte jeg de to thelemarkske batailloner, gode og kjønne folk, for største parten skiløbere, endog uden stav; første bataillon fik kappe, og det samme lovede jeg anden bataillon - de viste sig meget taknemmelilge.»


  Paa papiret hadde me ein landher paa 37760 mann, men det rette talet var 16500. Av deim gjekk 8-9000 til festningar og skansar m. m., so me hadde berre 8000 mann att til aa verja grensa med fraa Røros til Svinesund. Paa svensk sida hadde dei 14000 mand i marki mot Norig.


  Det, som var til størst gagn for strandvernet vaart i den tidi, var kanonbaatane. Til ikring 1800-talet hadde det vore galeiar5) fast i Stavern. Av slike vart det reidd ut fem i 1788, millom deim «Skeen» (Skien) med 130 mann og 32 aarar. Etter galeiane fekk me kanonbaatar. Kanonsluppane (dei større baatane i smaaskipsflten), som me bygde under ufreden 1808, var paa 30 aarar, 2 mann for kvar aar. Dei hadde tvo mastor, som ein kunde leggja ned. Sluppane var 61 til 66 fot lange og hadde umlag 70 mann. Dei hadde 2 24 punds kanonor (ein i bogen og ein attrut), dertil kunde dei ha 4-6 haubitsar (stutte kanonor). Dei mindre baatane - kanonjollorne - som og var aapne farty, var paa 18 aarar. Lengdi var 36 fot. Dei hadde og tvo mastor til aa leggja ned og 24 mann. Jollorne hadde gjerne ein 24 punds kanon. Den eine kanonjolla etter den andre stakk i sjøen 1808. I Porsgrunn og Skien bygde dei same aaret jollorne: 
   «Niels Aall» (privat), «Peder Krabbe», «Gregorius Dagson», «Einar Tarnberskjælver», «Didrik Cappelen», «Jacob Cudrio», (alle 4 siste privat). Premierløytnant Conrad Grove var tilsynsmann, daa jollorne vart bygde. Av dei 255 kanonfartyi, som dei bygde i Norig og Danmark i ufredsaari, var dei 43 kosta av privatfolk. Dei fartyi, som privat-folk bygde, skulde bera namnet aat gjevaren. Kom dei daa til aa faa same namnet, skulde dei attaat hava numer.


  Um kanonjolla «Niels Aall», førd av maanads-løytnant Paust, fretter me, at ho gav ein engelsk fregatt «Leveret», kaptein Jon Worth ei salva, daa denne 19de juni 1808 jaga ein norsk brigg, som hadde sigla ut fraa Langesund. Briggen søkte no inn til Kraakrøy, og engelsmannen sende 3 baatar inn der. Men batterii i byen var vakne med borgarløytnant Schweigaard til førar. Dei helsa baatane med eit par kulor, og fienden drog seg daa attende. Under attrferdi var engelsmennerne innum nokre fatige heimar. Her tok dei jamvel te-kjlen og det uvande morgonmaal av bordet og braut upp kistor og skrin. Ein annan stad, Schjørsvig (Skurevik) rova dei sengklæde, speglar, tin- og koparty, slo glasi isund og tok gardinorne med seg, dertil 20 riksdalar av eit skaap, som dei braut upp. I byane paa vestsida av Oslofjorden, og lenger vestpaa var folket i aari 1801 og 1801-08 so rædde for ransverk av engelske kaperar, 
   at dei førde dei dyraste eignaluterne sine inn i landet og hadde gjort alt reide til aa føra anna gods same vegen, um dei vart nøydde til det.


  Stationar, som skulde vera trygge live for kanonbaatane, var Svenøer, Stavern, Nevlunghamn, Fugløyi, Langesund og Jomfruland. I 1808 laag det i hovudstationane Stavern og Langesund (i same fylgd): 4 kanonsluppar, 6 kanonjollor; i kanonslupp, 4 kanonjollor.


  Stavern vart styrkt med nye batteri, og eit paaleverk med smaa sperrefort eller timbrhus («blokhus») paa høgderne mot landsida. Garnisonen var i fleire aar 2 kverva grenader-kompani av Teleregimentet, ialt 270 mann, men vart munleg auka i aari 1807-14. Soleis laag det i 1811 914 mann fotfolk der og i 1814 600 mann landvern av Teleregimentet. I 1808 Iaag lineskipet «Lovise Augusta» i Stavern. Noko seinare kom det andre lineskipet «Christian Frederik» dit. Det vart og berga undan engelsmennerne ved stormen paa Kjøpenhamn 1807.


  Trosvik, ei hamn vestanfor Breivik, var ei tid upplagsstad for orlogsmenner. Etter eit vedtak fraa 1747 skulde det stødt liggja i Norig 4 lineskip, 6 fregattar og nokre mindre farty. Daa upplags-hamni i Stavern var for liti til desse skipi, og den ytre hamni ikkje var trygg nok, lagde dei skutorne ved Trosvik i Langesundsfjorden. Men her vart dei skadde av makk og 
   vart difor flutt attende til Stavern. Me hadde aldri so mange farty i Norig, som me skulde hava etter planen, men det laag likevel 2 lineskip og 2 fregattar i Stavern.


  For aa tryggja Skiensfjorden, bygde staten i 1801 fire batteri ved Breivik, avdi fjorden her er svært smal. Batterichef var i 1807 kapteinløytnant C. C. van Deurs. Dertil kom 3 maanadsløytnantar og 80 mann. Utlegget til mannskapet kosta byane i Langesundsfjorden. Det var eit batteri paa Sylterøyi («Blokhustangen») for 2 - 18 punds og 2-12 punds jarnkanonor,6) eit paa Straumtangen for 5-12 pds. kanonor, eit paa Stathelle for 4-12 pds. kanonor og eit paa Gjermundsholmen for 3-18 pds. og 2-12 pds, kanonor. I 1811 laag det 22 mann fotfolk paa desse vollverki. Kanokrut og kulor, byrsor og skjotvaror kom fraa Akershus. I 1819 tok dei kanonorne burt, men vollane skulde faa vera ifred.7) I Langesund ser det og ut til at ha vore eit batteri i krigsaari. Ein stad er det nemnt, at det hadde 12 kanonor. Dei sende krut og kulor dit fraa Akershus i 1801. I Kraakrøy var det tvo batteri, som laag sers godt til, eit av stein og jord paa Galgerodden (Galeiodden) med 2 kanonor og eit av timbr paa Gunnarsholmen med 6 kanonor. Baae skansar hadde byen 
   kosta, og slik var det mange stader langs med havstrandi. Jamvel kanonorne hadde borgarane sum-tid skaffa. I fleire byar heldt dei sjølv vakt paa vollane og handsama skytset eller kosta soldatar til skansen. Riksstyret vilde eggja mannskapet paa sjøskansarne til aa jaga burt kaperskip. I 1801 sende difor kongen eit skriv og sagde, at eit batteri skulde hava: for kvart skip, som vart sett i brand, 100 riksdalar, for kvar nedskoti mast 50 rdl. og for kvart grunnskot 50 rdl.


  I Nevlunghamn, Helgeroi og paa Fugløyi var det og batteri. Det var dessutan paatenkt eit batteri paa Arøyi. I Nevlunghamn laag det ein jægerflokk i 1808, og i 1814 bygde dei tri skansar der med tilsaman 8 kanonor. I Helgeroi laag det eit kompani dragonar i 1808, og batteriet der hadde 4 kanonor. Paa Fugløyi, sud for Helgeroi, tenkte dei ut ein skans i 1809. Planen til denne lagde Christoffer Gedde, ingeniørløytnant ved Stavern, seinare toll-inspektør i Halden. Løytnant Breda av Teleregimentet hadde tilsyn med arbeidet, og dette gjorde 130 til 150 mann av same regimentet. I 1810 tok dei ut med ein stor undermur paa skaafjellet; paa den lagde dei ein stengd, trikanta skans med vakthus og ein krutkjellar, som laag under. Vollverket var ferdigt 1812 og hadde 15 «ildsvælg»:8) 10 stk. 24 punds kanonor og 5 stk. 100 pds.  mørsarar.9) Paa hi sida av øyi var det eit vollverk av jord for fotfolket, og med 4 skothol for artilleriet. Utanum var det skansepaalar. (Kort i generalstaben sin kort-samling). Daa batteriet i Helgeroi vart rive i 1815 sende dei 2-18 punds kanonor derifraa til Fugløyi. Der sette dei kanonorne i eit batteri av flettverk. I 1814 hadde artilleri-stabskaptein Jacob Rørdam kommandoen yver batteriet. Kanonorne tok dei burt kring 1830. Øyi vart seld i 1880 for 100 krunor til kommandanten i Stavern, kommandør Finn Wedel Jarlsberg. Han gav ho til brorsonen sin, Georg Wedel Jarlsberg, og denne hev seinare avhenda øyi til minister Fritz Wedel Jarlsberg.


  
    Fugløens batteri.

    

    Ute der, hvor himmelhøit,

    sjøen gaar med skum og sprøit,

    blot og bart for alle vinde

    hæver sig et fædreminde,

    stod, for værget ned blev lagt,

    kjækt om fædrelandet vakt!

    

    Heist i hine haarde dage,

    da man hørte britten brake,

    tordne løs i alle sund, 
    

    hærje vildt paa Norges grunn,

    reist av mænd med jern i armen,

    staalsat vilje, mod i barmen.

    

    Reist til værn mot ham fra vest,

    ham, den røve-vante gjæst,

    ham, som saadde ufredssæden,

    heiste kampflag under freden,

    ranet sig ved vold og brand

    seier over fredet land.

    

    Han, som laa paa lur derute,

    kapret skute efter skute,

    splintret sønder skrog og mast,

    sænket deres dyre last,

    tok den sidste krumme brød,

    medens tusen skrek i nød.

    

    Intet flag fra skansen vaier

    som i hine ufredsaar,

    ingen af de brave fædre

    mere vakt paa volden gaar.

    Men i sprøiten langt derute

    paa den tause, nøkne ø,

    staar de der, de gamle mure,

    stirrer vide over sjø ...

    

    (H. R.)

  


  Naar talen er um strandvernet, so vart folkevæpningi skipa i fjordkrinsane 1804. Aalmenne forskrifter for borgarvæpningi i byane 
   fekk me alt i 1801. Strandvernet i 6te division 1814 var paa umkring 700 mann, Divisionsdistriktet gjekk fraa Skien heilt til Sannikedal prestegjeld, ytste enden av Bratsberg amt, vestanfor Kraakrøy, og stod under kommando av yvertollar Magnus Biergdahl i Breivik. Samlingsplassane var: Bratsberg gard, Enggrav gard, Niels Aalls jorde ved Øystre Porsgrunn, Eidanger kyrkja, garden Langangen, garden Bjørndalen i Solum, batterii i Breivik, Herrebakken, «Doktorjordet», Eik gard, Utgarden, Rørholt, Kjørestad, Torstvedt, Mo i Bamle. Langøyi, Kastum, Skaatøy, Ørevik, Kiil, batterii i Kraakrøy, (Sannikedal prestegjeld). Etter ein order fraa februar 1808 skulde strandvernet ha øvingar kvar sundags ettermiddag i 1 til 2 timar. Ein stad i landet klagar dei yver byrsorne aat strandvernet. Dei bev «usle laase, der gjør, at skuddet ikke uden efter flere ganges klikken afgaaer.» Ein annan stad hadde dei berre halvparten so mange skotvaapn som spjot.


  Baade i Kraakrøy, Skien og Porsgrunn var det borgarkorps i ufredsaari. I Kraakrøy var korpset 180 mann i 1801 og 135 mann kring 1814. Kaptein og førar H. G. Tønder. I Skien var det 231 mann i 1801 og i 1805, etter melding fraa chefen, Peder Flood, eit kompani paa 98 mann: 1 kaptein, 2 løytnantar, 1 kornet eller fændrik (fanjunker), 4 underoffiserar. 5 spelmenner og 85 tenestføre borgarar (54 godt 
   eksera, 31 uøvde). Av deim hadde 60 byrsor med bajonet. Kaptein: Peder Flood, premierløytnant: Real Petersen Ording, Sekondløytnant: Paul Schythe og fændrik: Marcus Barnholt. 3 off., 4 underoff. og 30 borgarar hadde mundering, som saag slik ut: grøn kjole, svart krage, gule kantar og knappar, gult underfr, straagulebuksor. I 1814 hadde Skien 1 kaptein, 2 løytnantar, 4 underoffiserar, 1 trummeslagar, 6 i musiken og 105 mann fullt væpna («borgerskabet personligen i deres fulde gevær»), som det heiter.


  I Porsgrunn finn me som borgarkaptein eller stadskaptein, storhandlar, seinare Eidsvollsmann, Jørgen Aall, ein varm fedralandsven.10) 5te septbr. 1807 gjekk det eit skriv fraa Bratsberg amt til prins Kristian August med søknad um aa faa fraa Akershus vaapn-upplag «50 stkr. til afbetjening ved organisationen af et korps let infanteri i Porsgrund, som og at fra de nær angrænsende telthuse udi Solum, Gjerpen og Eidanger maatte udlaanes 150 stkr. landeværns-geværer til afbenyttelse ved den indvortes bevæbning udi stederne udi dette tolddisrikt tilligemed det befalede antal skarpe patroner.»11)


  I byane langs med havstrandi var dei daa budde paa aa taka imot engelsmannen, og av gamle skriv ser me, at vardane var i bruk baade i 1807 og 1814. Eit skriv fraa Oslo av 19de april 1813 luar so: «Da det kunde være muligt, at en træsk fiende mod formodning ville øverfalde og angribe Norge, saa er det af 
   yderste vigtighed, at samtlige varder sættes i fuldkommen stand og bevogtes.» I ein order fraa regiments-kvarteret i Stavern av 24de april til eit av dei telemarkske kompanii stend det: «Saa snart signalet af de tændte varder sees, eller express ordre heffra indtræffer» o. s. b. Og 4de mai 1813 kom det order til «Tindske jæger-kompani» um aa gjera seg ferdugt «ifald baalene blive tændte som signalet til opbrud.»


  Den 23de oktbr. 1808 um kvelden saag dei fraa Stavern ein brigg, som høyrde fienden til, styra inn Langesundsfjorden. Det var ein engelsk kutter-brigg paa 18 til 20 kanonor, som i fleire dagar hadde kryssa utanfor Stavern og freista narra losar umbord. Briggen ankra paa vestsida av Arøyi, tett attmed Helgeroi, og dreiv paa med aa lodda. M. Bille, kaptein-løytnant paa lineskipet «Prins Christian Frederik», vart i kveldingi send til Helgeroi, og den 24. oktbr. i dagspretten rauk dei norske paa engelsmannen med 5 baatar. Sjølv rodde Bille imot briggen med 2 baatar, sluppen «Kjøge» og jolle «Nr. 2», nordanfor Arøyi. Løytnant Dorn med 3 baatar rodde sunnanfor same øyi, medan briggen samstundes fekk ei salva fraa 36 jægerar iland. Desse jægerarne høyrde til eit kompani, som laag fraa Nevlunghamn til utum Hummarfjorden som side-styd for artilleriet. Dette var sett upp her for aa skjota utyver heile fjorden. Daa briggen no hadde fiendar paa tri sidor, kappa 
   han anker-toget og hadde seg undan so svint han berre kunde. Men baatane sette etter ei mil tiljøs, til burt imot Jomfruland. Briggen hadde god vind, og dette var til hjelp for honom. Dei skaut paa einannan utetter. Ingi skot raaka kanonbaatane, men av briggen saag dei mange tre-stykke, flisor og kanonportar reka ikring paa vatnet. Det synte, at kanonbaatane hadde skote godt. Jægerarne iland skaut mange engelske matrosar, daa dei heisa segli og vilde gjera briggen seglbudd. Dei saag ein engelsk brigg lenger ute og. Bille gjekk attende til Stavern og fekk order um aa vera der og vakta sundet ved Jomfruland.


  Eit brev til utgjevaren av bladet «Efterretninger og Opmuntringer angaaende de nuværende Krigsbegivenheder», prenta i Oslo, luar so:


  
    «Min herre!


    Brevig d. 31te oktober 1807.


    Ved at opfiske det anker og tov, som den engelske brig, der blev angreben af kanonbaadene under capitain Billes commando, kappede fra sig, er man bleven overtydet om, at det var en kongelig brig. Da nu en officier med fire mand fra denne brig, som var udsendt for at lodde, har røvet fra lotsen Christen Gutterøen, i hans baad (imedens denne mand flygtede op i fjeldet, af frygt for at blive tagen) en søekavai,12) 
     et par langbuxer og en tegnebog med 4 rdl. udi, kan man heraf vide, hvor megen tillid man kan sætte til en deel af de engelske officierers ære. Lotsen har forsikret mig, at der var en officier med i baaden, og jeg kan saaledes indestaa for sandheden.


    H. B. Holm.

    Maanedslieutenant ved batterierne i Brevig.»

  


  10de august 1809 vart ein engelsk kaperbrigg «Allart» teken av nordmennerne utanfor Stavern. Denne briggen hadde engelsmennerne røva i Kjøpenhamn 1807. Chefen for smaaskipsflten i Stavern stemnde mot briggen med tvo kanonsluppar, «Harald Haarfagere» og «Fredriksværn», og fienden strauk flagget ein time etter. Millom dei saara var matros paa «Fredriksværn» nr. 62, Søren Clausen fraa Barnle. Han misste haae laar og døydde etter slaget.


  Me tok 2 orlogs-briggar, 1 orlogskutter og 107 handelsskip fraa fienden i desse ufredsaari.


  Tillands var telemarkingane med i bardagen ved Killingmo og Toverud 19de april 1808.


  Paaskedag 17de april hadde den svenske greive Axel Mørner med 100 liv-grenaderar, 50 Upplandske jægerar og ein tropp husarar sett seg til i Blaker skans, som korkje hadde kanonor eller garnison. Bataljonen «2. Akershus-Telemark» 
   laag midt imot Fetsund, Eidsvoll jægerkompani midt fyre Blaker, og prins Kristian August gjekk sjølv mot Høland med 2200 mann. Mørner kunde no lett koma i knipa og kjende seg ikkje trygg. Um morgonen den 19de april kom det 80 mann svenske livgrenaderar fraa Høland og skulde hjelpa Mørner, men ved Killingmo møtte dei ein norsk styrke. Eidsvollsmannen Paul Thorsen Harildstad, som var med, fortel i eit brev til skyIdfolket sitt, dagsett 23de april 1808, at daa dei norske 19de april var so nær Urskog, at dei kunde sjaa noko av bygdi, høyrde dei 7 skarpe skot ein fjordung veg undan. «Det var,» skriv han, «af de telemarkiske skarpskyttere, som traf en svensk patrulje og skjød i det samme hesten fra en kjærre, tilhørende den svenske løitnant, som førte patruljen. Og da vi fik høre, at fienden ikke var Iænger borte, maatte vi, skjønt vi var meget udmattede, marschere strækben, til vi kom der, hvor den nævnte hest blev skudt: det var ved en gaard, som hed Killingmoen.» Skarpskyttarane vaare fekk hjelp av grenaderarne, som lagde seg i skotmaal paa baae sidor av vegen. Svenskarne maatte no draga seg attende til Høland. Dei hadde eit tap paa 2 drepne, 1 fanga og 12 saara. Under striden synte ein grenader i 2det kompani av «Telemarkske», nr. 23, John Larsen, at han ikkje var blaut av seg. Han gjorde regimentet æra og bar seg mannsleg aat. Han er nemnd 
   millom dei modigaste og djervaste mennerne. Larsen fekk eit skot i hovudet, so han stupa og vart liggjande hardt saara. Kammeratarne vilde hjelpa, men han bad deim lata honom liggja og vilde ikkje hava hjelp, fyrr fienden var drive burt. Han mana deim til aa gjera sin skyldnad og strida for konge og fedraland. Dette vitnar divisions-kommandøren, kaptein v. Budde, og dei 4 grenaderarne: Ener Berruldsen, John Gundersen, Ole Gundersen og Isak Jensen. Den djerve grenaderen vart danebrogsmann 13. august same aaret etter søknad fraa Lowzow til prinsen. Under krigen vart 48 undergjevne utnemnde til danebrogsmenner, og 10 offiserar til riddarar av same ordenen. Prinsen var elles sers var med aa etla ut heidrsteikn. Danebrogskrossen var av sylv og skipa 28de juni 1808. Han hadde til innskrift ordtaket «Gud og kongen» og aarstali 1219, 1671, 1808. Desse tali kunngjorde, at ordenen vart grunna af Valdemar den Sigrrike, og at han hadde vore nya uppatt og auka av Kristian den 5te og Fredrik den 6te. Ein danebrogsmann hadde krav paa aa verta helsa av einsleg skildvakt med aksla byrsa. Som menner, sermerkja av kongen, skulde dei allstad utanfor tenest verta rekna for og stelt med som dei fyrste millom deira jamningar. 


  
    Grenader nr. 23.

    

    Hans namn i soga finnest

    blant menn av fyrste slag,

    ved Killingino - eg minnest -

    det var hans heidersdag;

    der ser dei guten strida,

    til han i marki fell,

    med karar attmed sida

    som løytnant Schleppegrell.

    

    Fraa Fetsund Ditten stemner

    imot ein greive-fark

    - dei Mørner namnet nemner

    med tropp av «Telemark»;

    han breidd byrg med magen

    den greiven høg og gjil';

    «I Oslo «tridjedagen» 13)

    jag frukost ta vil!»

    

    I Urskog, frampaa moen,

    der small det skot i skot,

    for norsken brann som gloen,

    no hadde «teft» han faatt:

    men best som byrsa dunde,

    dei saag ein unggut staup

    og høyrde tungt han stunde,

    med blod fraa hjassen draup ...

    
    

    Dei vil den særde taka,

    men høgt so gjeng hans barm,

    han vinkar deim tilbaka

    og ropar yr og varm:

    «Gakk paa no, norske gutar,

    so skyldar kvar ein mann

    - i blod han panna lutar

    mot konge og mot land!»

    

    No siste storm dei rende,

    og «fram» i hornet bles

    med kula dauden sende,

    so svensken laup i snes;

    lik foss um vaaren fløymer.

    eit «hurra» høgt i kor

    mot teleguten strøymer,

    som ligg paa vaarkald jord.

    

    Ein sylvkross paa si bringa

    han tidt i kyrkja bar,

    i silkeband det svinga,

    fraa «Gustenborg» det var!

    Ja, vil oss nokon truge,

    og kjem det atter stri'.

    daa ininnest «triogtjuge»

    av Dittens kompani.

    

    (H. R.)

  


  Etter striden ved Killingmo gjekk nordmennerne til Urskog og tok stilling ved Toverud, ein gard midt i bygdi. Mørner kunde no lett koma ut for eit aatak i ryggen fraa Blakersund. Her laag det ein norsk styrke, og han rømde difor um ettermiddagen skansen for aa gaa attende til Haneborg. Han var innum paa Urskog prestegard og vilde hava deim til aa syna honom ein beinveg. Tett attmed prestegarden gjekk det sagte ein vinterveg, som svenskarne kunde ha nytta og soleis kome undan nordmennerne. Men presten lest, som han ikkje kjende til dette. Mørner hadde daa ikkje onnor val enn aa fylgja storvegen og freista slaa seg igjenom.


  Ved Toverud, hadde dei norske budd seg godt. Her stod musketerar av «Oplandske» og grenaderar av «2. Akershus-Telemark» tvert yver vegen. Av vogner, sledar og annan gardsreidskap hadde dei laga eit stengje for det svenske hestfolket. Bak stengjet laag musketerarne med byrsorne reiduge, og ut til sidorne sat dei Akershusske dragonarne og venta paa aa hogga inn, naar det baudst. Det var kolande myrkt. Difor fyra nokre faae mann um gongen, soleis, at andre kunde sigta, naar sidemannen skaut. Nordmennerne bia i seks timar i snjo og vatn, og klokka 11½ um natti sette dei Mørnerske husararne inn paa deim med sablarne sine. Men det var berre aa storma imot ein mur av 
   bajonettar. Dei norske dragonarne gjekk paa husararne som ei føykja og jog deim attende. Daa telerne og dei andre fyrte, vart det liggjande drepne og saara soldatar og daude hestar kring i snjoen, so nordmennerne snaava i deim baade her og der. Skriki fortalde, at det laag menner og blødde i snjofennerne. Stridsropet aat dei norske ved Toverud var: «Hald ihop, karar!» Ved midnats leite tok krutet paa og traut for nordmennerne, fortel ein tambur, som var med.14) Daa kom det springjande ein underoffiser. «Dei ropar paa munisjon» skreik han. «Det er raad til aa faa det», sagde tamburen, for han saag, det stod att ei krutkjerra, som aasen var avkøyrd paa, etter akershusingom. Han tok eit grev laag der, og braut utor laaskingen, og daa han hadde teke nokre pakkor, slo han honom att-i, so det synte ikkje ein gong, at kjærra hadde vore upp-havd, Men svenskarne skaut, so det kveste ikring honom, for kjerra stod beint imot kjøkenglaset, og det lyste inne, so dei saag honom so for vel imot ljosken. Ein offiser ropa til tamburen, at han laut vara seg. «Men det var rart, segjer han, me kom ikkje ihug slikt daa; ved Killinginoen derimot var me illhyfsne15) alle saman.


  Um Mørner fortalde tamburen, at han reid paa ein raudblakk hest. Ein trompetblaasar fylgde honom paa ein uvanleg diger gamp og bles paa trompeten. Tamburen sette fraa seg trumma ved bror sin og tok imot hesten og stod og heldt honom i beislet. Hovudlaget var tett sett med «ormehovud», fortel han. Mørner spurde etter den høgste herføraren og bad tamburen henta honom. Ein ung offiser tok imot sabelen aat Mørner, men han hadde aldri tenkt sagde han, at han skulde fli honom fraa seg aat ein «poike».


  Ein tinndøl, Torger Jonsen Lislerud (Lofthus), var med ved Toverud som meinig soldat. Daa ein svensk offiser stupa for ei kula, tok Torger pistolen fraa honom. Torger hadde dette vaapnet med seg heim, og det skal enno vera i ei samling i Telemarki. Det laag fleire tinndøler attum laaven. Ein av deim, ein halvmaaneblaasar, som høyrde heime paa Maaremsrud, vart skoten. Han gjekk burt paa hyrna av løda og vilde kika. Kammeratarne bad honom agta seg for kulorne, men han svara: «Aa, hu tek ikkje meg!» Snart etter laag han der. Striden stod paa 1½ time. Nordmennerne fanga 112 grenaderar og husarar, 6 offiserar og noko trossmannskap. Dei tok dertil sju las med føring og mat, mange byrsor og 28 gilde hestar. Av dei svenske kom berre 1 løytnant og 6 grenaderar seg undan. I denne bardagen og i 
   striden ved Killingmo skilde Schleppegrell seg ut fyrste gongen, so folk laut leggja merke til honom.


  Det heiter, at daa dei svenske offiserarne drog inn i Blaker skans, sagde dei, at um tri dagar skulde dei staa paa Akershus. Det vart og slik, men paa ein annan maate, enn dei tenkte. Daa dei førde fangarne fraa Toverud gjenom gatorne i Oslo, var det stor gleda millom folket. Greiv Mørner budde over eit aar som krigsfange ei tid i Skien og ei tid paa Ulefos hjaa den gjestmilde Nils Aall, han som sidan vart riksraad. Mørner og dei andre som var fanga, vart send til Skien og der ikring 28. april. Dei skulde vera der paa sitt æresord. Greiven tala 30 aar seinare med takksemd og gleda um den gode medferdi, han fekk her. Han spurde etter venerne sine og sagde, at det var dei lukkelegaste dagar, han hadde livd, daa han var krigsfange i Norig. Dei fanga svenske offiserarne kom inn i dei beste borgarheimane i landet.16) Mørner var noko av ein kunstmaalar, og dei nytta honom til aa pryda ein sal hjaa Aall med veggbilæte. Han foor, so vidt ein kann sjaa, heim til Sverike paa æresord i august 1809.


  I eit brev til Staffeldt skriv prins Kristian August 22, april 1808 millom anna: «Ein bataillon 
   Opland und grenadier-bataillon vom ten Agershus und Tellemarken haben diese affaire sehr muthvoll und rasch beendigt». Ein bataljon av Opland og grenader-bataljon av 2det Akershus og Telemarki hev end denne striden paa ein snar og djerv maate). Prinsen og i ei melding, at dei norske ved Toverud synte, at dei var modige og herduge, som det sømer seg rettelege nordmenner. Han sette dei jamhøgt med dei stridsmenner, som hadde tent lengst, ja maahenda høgare. Fyrste gong dei var i elden og um natti heldt dei god orden, og ein og annan saara, som hadde fenge skot i armen og leggjen, gjorde tenest likevel og vilde ikkje, at nokon skulde røyra deim, fyrr striden var slutt.


  Den stova paa Toverud, som vart bruka til lasarett, er no skrivestova aat bankkasserar G. Toverud. Toverud ligg utifraa vænt med utsyn yver bygdi til alle sidor. Bygnaden er truleg uppførd i 1806 og var daa paa ei høgd. Han er av svært timbr og i øvre stokkverk fann dei for nokre aar sidan tri runde riflekulor, som eg fekk sjaa, daa eg vitja garden. Den eine hadde gjenge tri tumar inn i veden, so dei maatte hogga ho ut, fortalde Toverud. Ei onnor hadde fare imot ein kvist og slege seg flat. Dei var alle tri heller store. I eit bjørkeholt attmed garden hev dei og funne fleire byrsekulor fraa ufreds-tidi.


  Prinsen segjer um Toverud: «Soleis hev daa fienden for det fyrste fenge eit prov paa, at det ikkje vert so lett aa tvinga nordmannen, naar han vil verja fedralandet med same aand og kraft som forfederne.»


  
    Mørner paa Blaker.

    

    Gjenom Romerik «retræten» tonar,

    - aust paa grensa gjeng det døn i døn -

    ute er dei norske bataljonar,

    hardt dei strida maa for sigers løn;

    Eidsvoll jægerkor tek post ved strandi,

    nett der Glaama renn ved Blaker-sund,

    rifla ligg dei ladd og stødt i handi:

    sonevakt for heim og odelsgrunn.

    
    

    Paaskebod i morgonluft det ringjer,

    Blakerbygdi sov i heilag fred ....

    inn i skansen ein husartropp svinger,

    svenskegreiven Mørner han er med!

    «Slik med baggen vi paa svenska talar

    - sit i sadlen byrg med smil um kinn -

    her som kommandant jag nu befalar,

    og paa Akershus jag snart rid inn!»

    

    Men mot Høland «Gustenborg» seg vender,

    greiven i ei klemma vil han ha,

    Darre han med bod til Lowzow sender:

    «Slær du til, so veit eg det gjeng bra.»

    fram ein tropp mot Urskog! - no det røyner

    - krut paa «panna», flinti er istand -

    attmed Toverud dei snøgt seg løyner,

    gutar ifraa Telemark og Land.17)

    

    Fram dei bruser, Mørnerske husarar,

    hundrad riflor peikar deim imot,

    tett paa lina ligg det trauste karar,

    vill'kje gi av Norigs jord ein fot

    og med verja høgt, so blankt det glimtar,

    full av harm og manndoms glod i sinn,

    som ein stormvind du i notti skimtar:

    Akershus dragonar kvasst høgg inn!

    

    Lite det for svenskegreiven munar,

    snøen raudnar, medan skoti smell,

    hest og herfolk dett, so marki dunar,

    det er utrygt millom norske fjell;

    fram aanyo - att med blodutt panna,

    musketéren som ein jarnmur stend,

    stolt han heidrar regiment og fana,

    vaktar trufast fedragard og grend.

    

    Gjenom Romerik «retræten» tonar.

    Mørner gjev si verje, myrk og vreid,

    ute er dei norske bataljonar,

    bra dei held til «Gustenborg» sin eid:

    Svenskegreiven raade Norigs rike? -

    rifla ned av vegg kvar frilyndt mann!

    - Kjem han att, eg veit, du vill'kje svike,

    gut fraa Aker, Telemark og Land.

    

    (H. R.)

  


  Fændrik Møller av Teleregimentet fekk riddarkrossen av Danebrog for «mod og manndomsam aatferd» 12. septbr. 1808 ved Berby. Han vart skoten gjenom høgre handi og er umtala sers godt i ei melding fraa major Krebs. Mange offiserar, majoren sjølv, fændrik Møller og fleire var under striden so langt inne i lina aat fienden, at svenskarne ropa: «Ikkje skjot deim, men tak deim!» Men likavel vart ingen fanga. Møller vart sett til sekondløytnant ved Hitterdalske kompani 1809, daa grenaderbataljonen kom attende til Stavern. Samstundes vart Schleppegrell sett til premierløytnant ved Bamleske kompani.


  I eit skriv fraa general-major Holst til prins Kristian August, dagsett Skjeberg 9. mai 1809, heiter det, at «ved Svinesund er idag overkommet 7 norske i svensk fangenskab værende soldater, hvoriblandt 2 af Tellemarkske reg. skulle hjemsendes til deres brigade.»


  
    	Noter: 


    	Matmose. 


    	Kornmaal, 1/6 av ein fjordung (1/24 tunne), men og rekna for av den tunna, me brukar no, da det gamle tunnemaalet var større. 


    	Middagsmaten.


    	Under ferdi. 


    	Store skutor med segl og aarar. 


    	Staden kallar dei «batteriet» den dag idag.


    	Grner: «Norges Befæstninger». 


    	Grner: «Norges Befæstninger». 


    	Stuttvorent, svært kasteskyts. 


    	«Porsgrunns ungdomslag» reiste denne heidrsmannen ein væn bauta 17de mai 1901 paa kyrkjegarden i Øystre Porsgrunn. Der er han gravlagd.


    	Paa Osebakken i Porsgruun var det ei jordvidd, som eldre folk kallar «mønstreplassen» (Jebe-løkka). Det er ende attanfor der, oberst Jebe eingong budde, og staden kann gjerne ha vore øvings-plass for borgar-korpset. Det er og ein stad i Porsgrunn, som fraa gamalt heiter «tambur-plassen». Al borgervææpning vart uppløyst i 1881. 


    	Kappaa med stor krage. (Merknad av forf.). 


    	Tridje dag paaske. 


    	«Um slaget ved Toverud.» Johannes Skar i «Syn og Segn».


    	Illhugnad, 


    	Faye: «Krigen i Norge 1808». 


    	Musketerar av «Oplandske regiment».

  


  1814


  
    Lad Norges faner flyve frem!

    Som Noreres mænd vi følge, dem,

    og slaae

    

    Claus Frimann.

    

    

    Tør da den, som alle pligter krænker,

    trhe Hakons børa med slavekænker?

    Gamle norske løve slumrer du?

    

    («Tiden» 16. oktbr. 1813).

  


  Den aand, som fyllte det norske folk i 1808, var den same no, daa det paany saag myrkt og vonlanst ut. Folk gret høgt i ei av bygdekyrkjorne vaare, daa presten sette fingrane i vret uppe paa preikestolen og las eidsformularen. Han maatte lesa han upp tri vendor. Presten gret sjølv, og kvende og born sette ut av kyrkja, av di dei ikkje tolde aa lyda paa. Bønderne stod aalvorsame med upprette hender heile tidi,- dei sagde eiden: «liv og blod for det dyre fedraland!» so det dunde i den gamle steinkyrkja, og dei høyrde duren av folkemugen heilt ut paa kyrkjegarden. Salmen ljoma under kvelven, og dei song av inste hjarta:1)


  
    «For Dig, som skuer fjern og nær,

    Alvidende! vi stande her,

    det frie Norges Sønner! 
    

    Du hørte Edens høie Ord;

    Du saa vort Hjerte, da vi svor:

    du straffer og du lønner!

    Styrk du hver Mand

    til at stride,

    virke, lide,

    Ufortrøden

    Dig og Norge tro til Døden.»

  


  So snart bodstikka gjekk, strøymde ungdomen stridshuga under fanorne.2) Av Teleregimentet vart tvo feltbataljonar paa umkring 1750 mann sende til Glaama.3) Kvar bataljon var paa 5 feltkompani eller divisionar, dei kalla. Dertil nokre smaa regimentskanonor eller «amysetter». Resten av telerne var i Tunsberg og Stavern i brigaden Meylænder. Løytnantarne Schleppegrell og Rye førde jæger-divisionarne ved dei tvo felt- (line) bataljonar. 1ste marserande feltbataljon av Teleregimentet (4 divisionar og jægerdivisionen Schleppegrell) gjekk 19de februar 1814 inn i det tilviste kvarter i Raade sokn i Smaaleni. Bataljonen hadde daa ialt bruk for 59 hestar til foring, kanonor, kardus- og patron-kjerror. Det var ikkje so lettvint aa koma fram i den tidi som no til dags. I eit 
   skriv fraa løytnant Schleppegrell, dagsett Horten 14. febr. 1814, segjer han: «Da jeg med jægerdivisionen af Telemarkske infanteri-regiments 1ste feltbataljon formedelst drivis ikke kunde passere Horten, men omtrent paa halvveien maatte vende tilbage, og det desuden udtaltes, at Horten i flere dage kunde vedblive at være upassabel, saa agter jeg at tiltræde marschen over Christiania - -.» Dette gjorde han vist og. Den 12te mars kom tvo divisionar av Telemarkske feltbataljon til Fr.stad festning.


  Telerne vart elles spreidde kringum paa skansar og vigtuge stelle langs med havstrandi. Paa Slevik batteri i Onsøy (sunnanfor Hankøy), 1½ mil fraa Fr.stad, laag 3 underoffiserar og 33 mann av «Telemarkske».4) Batteriet ved Larkollen fekk eit mannskap paa 1 løytnant, 1 underoff., 1 tambur og 24 mann «Telemark», og Værla batteri ved Moss hadde 1 underoff. og 16 mann av same herflokken. Vallø saltverk hadde 2 underoff., 1 tambur og 50 mann «Telemark». Sekondløytnant Helgesen fekk 22. mai paalegg um aa gaa til Kvaløyarne med 4 underoff., 1 halvmaane-blaasar og 95 jægerar. Her 
   laag i alle fall 50 telemarkske jægerar under Helgesen, og dei gjekk seinare iland i Torsøykilen og slog seg ihop med jægerdivisionen «Telemark», førd av premierløytnant Schleppegrell. Kongen hadde, maa vita, som tilstandet var, funne, at det var beint fram naudturvelegt aa gjeva upp forsvaret av Kvaløyarne.


  I juni var det tri kanonjollor fast ved Jomfruland. Dette var eit vigtugt stelle for strandvernet. Av jollorne kjenner me att fraa 1808 namni: «Jacob Cudrio» og «Gregorius Dagsøn». Dei høyrde no til «Jomfrulandsdivisionen».


  Soldatarne, som laag ute i 1814, hadde det ikkje betre enn dei i siste herferdi, korkje med klæde eller mat. Dei maatte tilmed taka med seg eigne klæde, so dei slapp aa gaa nakne og fillute i tenesta.


  Fraa fyrstningi av 1814 var so godt som heile heren vaar innkalla til tenest. Mergen av svenskeheren laag daa - og alt til midsumars tid - i Tyskland og stridde mot Napoleon, Inkallingi var difor uturvande. Det var dyrtid og armods-aar yver heile landet, og heren tærde alt for mykje paa dei skrale forraads-husi vaare. Dei var mesta tome. Soldatarne fekk i 3 dagar av 5 havre istadenfor braud. Det var av di, me maatte spara paa bygg og erter og gryn. Av havre hadde dei etter maaten mykje, for det vart innkalla lite hestfolk i 1808.


  Ein kunnig offiser meiner, at mannskapet skulde havt drjugare kost, som flesk, erter, gryn og dilikt. Den havren, som dei hadde i skreppa, skulde ein heller ha gjeve hesten. Havren maatte soldatarne sjølv faa mala og baka, for heren hadde ikkje nok felt-omner. Dei knuste havren so godt, dei vann, og koka velling av honom. Sild og turrfisk fekk dei som oftast i staden for kjøt og flesk, og turrfisken aat dei gjerne raa under marsen. Mange av soldatarne maatte dei til slutt bera, so veike og utsvoltne var dei. Det strøymde gaavor inn fraa alle landsluterne, nett som i 1808. Utpaa hausten maatte dei skjera dei mogne aakrarne, so ikkje hestarne skulde døy av svolt.


  Herfolket møtte eldhuga fram og var budd paa krig. Mange hadde teke skier med (januar 1814), og i heren hadde dei «ski-sledar» for kanonor.


  Folkevæpningi - ihopsett av «mannhusingar», som dei kalla det friviljuge mannskapet - hadde i 1814 til kjenne-merke graa kokarda med grøn kant. Innan distriktet til 1ste nationale bataljon av Teleregimentet talde folkevæpningi ialt 2130 mann. Av dei var det i:

  Eidanger hovudsokn 69 mann, Slemdal anneksa 121, Kvelle do. 125, Hvarnes 65, Gjerpen hovudsokn 490, Saude do. med Nes anneksa 380, 
   Hitterdal h.sokn med Lisleherad ann. 218, Gransherad ann. 93, Sauland do. 115, Tuddal do. 64, Hjartdal h.sokn 113, Aamotsdal ann. 93, Flatdal do. 81, Seljord h.sokn. 103 mann.


  I Bøherad hovudsokn var legderne deilt til fleire kompani, og Bø vart difor sett under kommando av kaptein Høyum.5)


  I fleire bygder vanta det byrsor og heile styrken maatte hava skjot-varor og flintesteinar. Dei trengde i minsto 15 til 30 skot og 3 stk. flintor pr. mann. Aalmugen ynskte helst bly for sjølv aa kunne støypa kulor til riflepiporne, som var ulike. Fekk dei skarpe patronor, vilde dei gjerne ha lov til aa støypa umatt kulorne. Folkevæpningi i 3dje bataljons-distrikt av Teleregimentet for dei 5 kompani av same bataljon: Sandeske kompani, Lardalske, Kongsbergske, Ekerske og Numedalske komp. talde ialt 2368 mann. Sume av mannskapet fekk spjot og øksar. Spjoti vart mange stader laga av plogaasar, og av ein ljaa gjorde dei ei verja med 3 alen langt skjefte, «hvilket instrument», segjer chefen for ein tropp mannhusingar, «efter undertegnedes formening er et frygteligt vaaben, da det baade kan bruges som bajonet og som hugvaaben.»


  Kaptein Høyum melder fraa Skien: Av 
   nedre Telemarkske- Bamleske- og Nedenæske kompanidistrikt hev det skrive seg i folkevæpningi: Fraa Holla, Helgen og Romnes 240, Bø og Lunde 330, Solum og Mælum 133, Sannikedal 79, Drangedal og Tørdal 240, Bamle 300 og Langesund 76, ialt 1398. Og kaptein Breda (Tel. reg.) skriv saman med ei melding um styrken i distriktet sitt: «Elles kann eg med sann gleda segja, at huglaget i det store og heile i kvart einaste sokn er framifraa godt.» Folket bad um krut og bly og var reidug til aa møta fram paa kva for eit stelle i amtet eller andre stader enn dette.


  Kor offerhuga folket var i 1814, syner og dette:6) Lensmannen i ei av bygderne vaare mana etter gudstenesti «mannhusingarne», dei kalla (folk som var etla til aa verna um heimen sin) til aa væpna seg og gaa til heren. Men daa det ikkje var god raad paa mat, maatte kvar mann sjølv nista seg ut for 14 dagar. Daa ropa alle som ein mann: «Me vil ganga alle saman, so mange som kann bera vaapn; me skal taka med oss mat for tri vikor, og den, som ikkje hev mat, skal faa hjaa den, som hev betre raad!» Soleis baud heile amtet seg fram paa denne maaten.


  Endaa mannskapet stundom gjekk 5-6 
   norske mil um dagen og var baade trøytte og svoltne, lét ingen ille um det. Dei ynskte berre: «Gjev, me snart fekk lov til aa slaast!»


  Dei tvo telemarkske feltbataljonarne høyrde til general-løytnant Staffeldt sin brigade paa umkr. 8000 mann sunnanfor Øieren. Denne brigaden varde yvergangane ved Onstad, Grønsund og Sannesund. Paa den siste staden - 1½ mil nord for Fr.stad - var det ein bataljon «Telemark» med eit 13 punds batteri. Den andre telemarkske bataljonen hadde plass i Onsøy. Saman med garnisonen i Fr.stad hersette telerne strandstykket vest og aust for denne festningen. Ved grensa mot sud, paa Kraakrøya, ved Torsøykilen og vidare mot aust inn i Id prestegjeld laag jæger-divisionarne av dei telemarkske bataljonarne.


  Langs etter Glaama, fraa Sandesund til Fr.stad, var det alle stader, der som lendet paa øystre sida kunde gjera det lettare for fienden aa koma seg yver elvi, bygt skansar nede med strandi, paa vestsida, sume for fotfolket og sume for kanonorne. I ein parol-order 11te juli 1814 heiter det: «De Tellemarkske batailloner afgiver fra onsdagen den 13de juli 4 off., 12 underoff. og 600 mand til at opkaste forskansninger paa vestre side af Glommen.» Ein gamlekar sa, at skansarne var so høge, at dei 
   laut stiga uppi ein pall for aa skjota.7) Dei hadde inkje kulor aat kanonom, men dei tok eit 20 til 40 av desse digre gjeværkulom og balla inni ein strigklut og tjørubrædde heile greia, og so hadde dei som ei tretopp, dei sette etter til fyrelaning. Naar detta vart utskote, gjekk de fraa einann' og drap ne fælt.»


  Ein order fraa Staffeldt til telerne luar so i brigaden si dagbok:


  
    «TiI bataljonen Budde af Tellemark:


    Ved. første efterretning om fiendtligt indfald, samler den 2 bataljon af Telemarkske infanteriregiment sig ved Sannesund og støder sammen med den første. Kun 1 div. af førstnævnte bataljon bliver tilbage for at dække Slevigs batteri og modsætte sig landsætning i denne egn. Nødes divisionen at gaa tilbage, da sker dette til Raade Sogn, hvor den, forventende nærmere bestemmelse, besætter og dækker det punkt, hvor den nye Svindalsvei gaar af fra Moss landevei.


    Hafslund, 15. juli 1814.

    Staffeldt»

    




    «Til batalj. Schrøder af Tellemark.8)


    Bataljonen har i opbruds tilfælde at være samlet paa de anviste punkter, hvilke blive:


    
      
        	For 2de

        	divisjoner ved Sannesund
      


      
        	For 2

        	dito ved Rolfssund paa Rolfsøøen
      


      
        	For 1

        	dito ved Glemminge kirke.
      

    


    Hafslund, 28. juli 1814.

    Staffeldt»

  


  Brigaden Staffeldt hadde 28. juli av fotfolk 2 bergenhusiske og 2 telemarkske feltbataljonar, dessutan «Norske jægerkorps». Telemarks-bataljonarne høyrde fraa 2dre august til generalmajor Arenfeldt sin brigade, med undantak av jæger-divisionarne, som mest arbeidde samen med jægerkorpset.


  I ein order fraa Staffeldt av 28. juli til Norske jægerkor heiter det i stykke 3: «Et compani besætter og observerer Skieberg-kiilen, og understøttes af jæger-divisionen Schlepegrell af Tellemarkske infanteri regiment.»


  Denne divisjonen hadde kvarter nær Skjeberg kyrkja.


  Løytnantarne Rye og Schleppegrell var baae tvo eit par og tjuge aar gamle i 1814. Rye var med i smaa-slagi ved Hafslund, paa Rolfsøyi, ved Rolfsøy-sund, Ise bru, Sande bru og Sande gard. Schleppegrell ved Ingedal kyrkja og Torpum, Bisseberg, Hafslund og Ise. Rye fortel, at han kommandera eit jæger-kompani paa 200 mann. Han var premier-løytnant ved 2den jæger-division av Teleregimentet, ihopsett 
   av dei vestfjellske og tinnske kompani.9) Troppen hans marsera austpaa i slutten av februar, og Rye roser telerne, daa dei gjekk til krigsstaden. Han skriv, at ymse kompani, soleis av Teleregimentet, «tilbagelagde fra deres standqvarteer til samlingsstedet ved Moss, i en tid av 8 dage nogle og førgetive norske mile.» Rye var so modig, at han var mesta for vaagsam; han var den fyrste, som gjekk fram og den siste, som drog seg attende. Han nytta med lyst kvart høve til strid og vyrde ikkje, um han hadde yvermagti imot seg.


  Um morgonen den 27de juli hersette den svenske flåten Kvaløyarne, og no tok ufreden til. Den 31te juli klokka 6 um ettermiddagen gjekk alarm-trumma i Halden, og dei løyste skot fraa festningen.


  Natti til 1. august hadde ein liten styrke av Norske jægerkor drege seg undan fraa Svinesund, men kongen gav order til, at dei skulde taka same romet att. Daa Staffeldt tykte, at styrken hans var for liten til dette, drog han fyrst til seg noko av strandvernet og ein part av jæger-divisionen Schleppegrell. Divisionen kunde fyrst utpaa ettermiddagen naa fram fraa Torsøykilen, av di han maatte hjelpa Kaptein Jebe (Tele-regimentet). Jebe var skræmt upp av fienden, som letst som han vilde landsetja folk paa 
   dette stellet. Staffeldt drog seg daa paany attende. Han fann, at det var uraad aa gjera aatak og stogga difor millom Ingedal og Guslund.10) Her fekk dei høyra sterke kanonskot fraa Fredriksten. Kaptein Rustad baud seg daa til aa rida inn til Halden og paa ein time faa greida paa, kva som var grunnen til skjotingi. Han melde, at Tistedalsbrui var teki av fienden, som hadde vada Tista.


  Daa svenskarne fekk vita, at jægerkoret hadde drege seg undan fraa Svinesund, kom dei yver sundet med ein større tropp fotfolk og nokre husarar. Dei hersette no lendet framanfor sundstaden og sende ein patrull burt imot garden Torpum. Daa rundvakti aat fienden kom dit, vart ho motteki med eld fraa divisionen Schleppegrell, som var fortropp for Norske jægerkor, medan det gjekk fram.


  2dre august laag tri kompani av jægerkoret, ein division telemarkske jægerar under Schleppegrell, noko strandvern, ialt paa lag 500 mann fotfolk, dessutan 24 hestfolk og 3 kanonor ved Ingedal kyrkja, straks vest fyre Halden.11) Den 3dje kl. 10½ paa morgonen gjorde fienden aatak og spreidde seg utyver heile lendet bak kyrkja. 
   Under striden trengde han seg fram til garden Øiestad. Her laag løytnant Schleppegrell paa fjellet like ved. Svenskarne vende seg av all magt mot den venstre fløyi. Ytst ute paa den stod Schleppegrell med jægerarne sine. Han hadde sent bod etter meir mannskap, men det kom ikkje. Det hadde fare ein galen veg, sume segjer, det gav seg for god tid. Daa vart den unge løytnanten baate ute av seg og harm. Det hev vore sagt um honom, at alt, som heiter seinleik, anten det var paa eksismoen eller slagstødet, hata han som pesti. Han vart braahuga og mesta sjuk av det. Han trong ikkje mange sekunderne til aa gruna paa, kva han skulde gjera, og so fylgde gjerningi brennsnart etter. Ein bonde i Telemarki, som stod under Schleppegrell og sjølv saag paa dette, fortalde ei liti rispa til ein son av generalen. Rispa syner, at faren var ein snartenkt kar. Ein dag i 1814 lurde Schleppegrell seg ut med tvo mann for aa røkja etter svenske forpostar. Nokre fiendtlege hestfolk fekk sjaa honom. Dei tok honom att og bad honom og fylgjesveinarne hans gjeva seg. Schleppegrell gav den næraste svenske hestkaren eit kvasst sabelhogg, so han datt av sadlen, hoppa sjølv upp paa hesten hans og kom seg av garde, fyrr dei andre hestkararne hadde suma seg so mykje, at dei kunde hjelpa kammeraten sin.


  Da no jægerarne hans ved Ingedal tok til aa gjeva seg undan for yvermagti, hoppa han upp paa ein tre-stubbe og ropa yver til svenskarne: «Her staar løitnant Schleppegrell, som er ladet i stikken af sine egne; giv mig en kugle.» Han stod høgt yver dei andre, og kulorne susa kring øyro hans, men ingen raaka honom.


  I tvo timar varde nordmennerne seg djervt, men tilslutt maatte Schleppegrell drage seg attende. Nordmennerne var i hoggskifte med fienden, men ingen vart tekne til fange. Tapet var 2  3 drepne og 9 saara. Fienden miste fleire folk og iminsto 5 offiserar. Dei norske særde vart førde til sjukehuset i Moss.


  Ved Skjeberg kyrkja tok nordmennerne ei liti kvild, av di fienden ikkje var etter deim so sterkt som fyrr. Det var ein løytnant, som kommandera ein part av baktroppen, han gav seg under attrferdi tid til aa springa innum paa Skjeberg prestegard og eta ein tallerk med supa, som stod uppaust paa middags-bordet. 
   Fraa Skjeberg gjekk nordmennerne attende til Sækkeland, so nær som ein division av Telemark: den drog seg undan paa Fr.stad-vegen til Hund og skulde agta paa Torsøykilen. Sidan gjekk han yver Sandesund. lsebru og tilgangen til den var hersett av divisionen Rye etter attrferdi fraa Ingedal.


  Den norske soldaten var ikkje so blaut av seg den tidi, ser det ut til. Daa nordmennerne hadde seg attende yver Grønsund, stridde alle mann for aa koma yver. Ein jæger-offiser stræva paa harde taket med aa faa ein baat i vatnet. Medan han heldt paa med dette, fekk han sjaa ein soldat, som stod heilt ottelaus og saag paa. Arg spurde han soldaten, kvifor han ikkje tok i med. «Eg trur nok løytnanten vilde gjera like eins, um De hadde fenge slikt eit morgonmaal, som eg hev,» svara jægeren. Under striden vart han raaka av ei kula i foten, men han hadde ikkje sagt noko um det fyrr no, han heldt paa og skulde siga ihop av verk og bløding.


  General-major Arenfeldt førde krigen paa ein underleg maate, og det var ikkje ventande anna, enn at det vart murring millom soldatarne vaare. Den vigtuge yvergangen yver Glaama - Kjølberg bru - let han verja av ridande batteri og ein telemarkisk musketer-division. Dei maatte sjølvsagt til slutt draga seg attende, etter at dei lenge hadde stridt mot yvermagti. 
   Telerne hadde eit tap av ikkje mindre hell 40 mann, og dette hende, medan fleire herflokkar stod heilt yrkeslause ved Sande og Ise bru, so nære slagstødet, at dei kunde høyra kvart byrseskottet. Olav Rye klandrar denne aatferdi og eit og anna elles under krigen i 1814.


  Sandesund var den vigtugaste yvergangen. Her laag det 1 bataljon «Telemark» under major Schrøder, dessutan eit fotbatteri og nokre jarnkanonor, som var fragta upp fraa Fr.stad. Ved Rolfsøysund stod 3 divisionar «Telemark» under major Diedriks.


  Opsund, ovanfor Hafslund, var hersett av jægerdivision av «Telemarkske». Den 5te august gjorde fienden aatak paa denne vaktposten. Han hadde alt gjenge i land paa ei liti øy, som Glaama her hev laga, men vart nøydd til aa hava seg undan. Baae parter hadde nokre mann drepne og 8  10 saara.


  Den 8de aug. tok baae Telemarks-bataljonarne og 1ste Vesterlenske bataljon post bak Sande bru og skulde verja den. Den eine telemarkske jæger-divisionen, som skilde lag med Norske jægerkor etter striden ved Ingedal, hadde gjenge yver Sandesund. Han stogga i ein liten skog framanfor Sande bru og sette ei feltvakt paa Sande herregard. Den 10de august gjekk fienden paa denne feltvakti, som vart nøydd til aa draga seg attende, og han tok etterpaa Sande gard. So sette han tram yver sletta og gjorde aatak paa skogen, der som dei telemarkske 
   jægerarne laag. Men han maatte hava seg undan med eit ikkje so litet tap. Telerne hadde 7 drepne og 1 offiser og 12  14 mann saara. Ein av gamlekararne fortalde, at det stod ein hard strid her ved Sande herregard.12) Olav Rye var villvond: «Den, som kan skaffe mig Staffeldt levende eller død, skal faa ti daler af min egen pung,» sa han - han sprang upp paa ein stein og lyste det ordet. Futen Ekeberg laag ute i 1814, og han var innmed, daa han sa det.


  Arenfeldt laag i altarringen i Tune kyrkja um næterne, og der sov og soldatarne, fortalde gamlingen.


  12te august gjekk fienden paa Kjølberg bru, men vart driven attende. Han gjorde aatak paany den 14de um morgonen med den endelykti, som fyrr er nemnd. Ein, som var med ved Kjølberg, sa, at svenskarne styrmde fram mange vendor og laut hopa. Nordmennerne stod nedunder ein bakke og skaut. Det var faa som fall; men upp paa bakken var ein gard; der rauk mest alle glasrutorne. Ein kaptein og ein hornblaasar og ein til heldt seg attan-aat veggen dei vart skotne alle tri med dei kaga med novi.13)


  Med denne striden ende ufreden. Same dagen gjorde dei semja i Moss.


  Svenskarne tenkte paa aa landsetja tropper paa vestsida ved Larvik; men det vart ikkje av, daa smaaskips-flten vaar drog seg attende fraa Kvaløyarne til Valle og Tunsberg. Der stod Meylænder sin brigade.


  «Den norske heren var enno ikkje veikna,» skriv Rye. Han hadde att dei beste og sterkaste støde, langs etter vestsida av Glaama, so nær som Kjølberg bru og Fr.stad. Mannskapet var sinna og ergelegt, og kvar ein var fullviss paa, at me lett vilde taka vaar mun att under ein djerv fyregangsmann. Yveralt, der styrken var noko so nær like stor, hadde me allstødt vunne.


  
    Rye sine fjøllgutar.

    

    Det søv ein trufast telegut

    der sud i Danmarks land,

    for framand sak han fall tilslut,

    men Norig det fekk au sin lut,

    daa striden braut i fjortan ut

    - og Rye heitte han!

    
    

    Den tropp, han førde, var'kje stor,

    paa lag tvau hundrad mann,

    det var det Tinnske jægerkor,

    som skulde agta um si mor;

    her galdt det heim og fedrajord,

    av fridomshug dei brann.

    

    Men Olav var ein modig kar,

    so gløgg og djerv som faa,

    paa uvens salvor gav han «svar»

    - han fylgde gjæve fotefar -

    og kva dei høyrde einast' var:

    «Fram, telegut - gakk paa!»

    

    Paa tyngste vakt ved Glaamas strand,

    daa ein mot ti dei stod,

    og kor dei var med sverd i hand,

    i kvasse tak - ja, mann mot mann

    dei stridde hardt for Norigs land

    og stupa i sitt blod.

    

    Du ætt, som aat ditt borkebraud

    i elsk til sjølvraad bu,

    du tolug bar di sorg og naud,

    daa yvermagt deg odden baud.

    Gjev oss! - bak Barfots fana raud -

    di von og sterke tru!

    

    (H. R.).

  


  Bjørnstjerna, den svenske generalen, sa sist i september til krunprinsen, at Teleregimentet hadde vore paa toppen av tugt-brot m. v. So gale var det no ikkje, meiner ein krigssoge-skrivar. Men daa regimentet drog heimatt den 15de august, var soldatarne so sture, tilliti til dei 
   høgare offiserarne so øydelagd og trui paa Norigs sjølvstende so heilt tapt, at dei unge offiserarne berre tenkte paa aa koma seg undan heile stasen. Rye foor heim til Bø i Telemarki, og daa stortinget hadde valgt Karl den 13de til konge i Norig, sende Rye inn søknad um avskil. Dei sa nei til dette, men han vilde ikkje gjera truskapseiden til kongen av Sverike og søkte paany. Han fekk daa avskil, men dei negta honom «formedelst hans seneste opførsel» aa bera norske herklæde.


  Med Schleppegrell og Helgesen gjekk det sameleis. Dei sa, at daa Helgesen høyrde um semja paa Moss, braut han kaaren sin framanfor fronten av kompaniet. Visst er det, at han maatte faa seg ny verja under vaapn-kvildi, daa det ikkje var utenkjande, at det kunde verta strid paa nytt lag.14) Under ufreden hadde han vore med ved Ingedal kyrkja, Sækkeland, Bodal og andre stader. Helgesen var ein forvaaga kar, som fekk mannskapet med paa alt.


  Daa dei kom heim i august 1814, fekk Helgesen order til aa gjera tenest ved Gjerpenske kompani av 1ste bataljon.


  Han skaut godt, Helgesen, og det er fleire sogor um dette. Paa skjotarbana aat divisionen ved Hafslund kom dei ein dag til aa røda um Vilhelm Tell og storverki hans. Schleppegrell 
   sagde daa fraa, at han var viljug til aa gjera likeins som sonen til Tell, naar berre Helgesen var skyttaren. Dei tok imot tilbodet. Schleppegrell stelte seg upp 100 stig undan, og knappen (pompongen) paa huva hans skulde vera eplet. Helgesen, den beste skyttaren i Nordrlandi, skaut jamt og samt knappen av hovudet paa Schleppegrell.


  Prost E. Høyer-Møller fortel same soga noko onnorleis. Det hende, sa han, ikkje fyrr, men under ufreden. Han høyrde sjølv Helgesen røda um det paa sine gamle dagar:


  Kompaniet hadde stana eit stykke ifraa Ingedal kyrkja, av di det kjende til, at svenskarne ikkje var langt undan. Ein høg, ung svensk offiser synte seg framanfor kyrkja, og Helgesen fata daa byrsa fraa ein av underoffiserarne, tok sigte i hast og skaut honom. Nordmennerne fekk tak i liket, og daa dei norske offiserarne stod kringum det, rødde dei um, korr visshøv Helgesen hadde vore. Schleppegrell meinte noko anna, og Helgesen sjølv gav honom rett; han hadde sigta paa bringa, sa han, men raaka hovudet. Han orsaka seg berre med, at det var ei framand byrsa, som han aldri fyrr hadde havt i handi. Daa dei andre likevel stod paa sitt, meinte Schleppegrell, at daa kjende dei slett ikkje til, kor godt Helgesen jamnast skaut. Han gjorde no tilbodet um aa skjota knappen av huva. Helgesen fortalde ogsaa til prosten, 
   at daa Schlepegrell hadde stellt seg upp mot veggen med andlitet imot honom, bad han honom snu seg ikring. Han var rædd for aa verta uroa, naar han sigta, ifall Schleppegrell saag paa honom.


  «Det var eit gildt kløver-blad, Norig let oss faa,» segjer ein dansk soge-skrivar um Rye, Schleppegrell og Helgesen.


  Helgesen kviler ved sida av Schleppegrell i kjempegravi paa Flensborg kyrkjegard, Rye paa garnisons-kyrkjegarden i Kjøpenhamn. Kongen gjekk sjølv fyrst i likferdi etter Rye. «Han gik til Ryes brigade,» heiter det i Danmark, naar det er snakk um ein soldat, som døydde paa slagmarki.


  Um Schleppegrell heiter det:


  
    «Som kjæk soldat, forgudet af soldater,

    med smil om munden, foran og tilbest,

    paa seirens dag blandt kugler og granater

    fik du den død, som huede dig hedst.»

  


  Um Helgesen:


  
    «Saa længe bølger rulle

    mot Fredriksstad, min ven,

    vi aldrig glemme skulle

    den tapre Helgesen!

    Han skal ha'

    et hurra,

    som kan runge helt til Rendsborg,

    at vi maa

    huske paa,

    hvor vi sidste gang ham saa.»

  


  Utsendingar for Telemarkske regiment til riksmøtet paa Eidsvoll var: kaptein Enevold Steenbloch Høyum (d. 1830) og kommandersjersant Gullik Madssøn Røed, Bø i Sande, Jarlsberg (d. 1857). Den siste vart 72 aar gamall og var berre 29 aar, daa han møtte paa Eidsvoll


  Arenfeldt sende ei melding til riksraadet hausten 1814 um tilstandet i heren m. m., daa dei dryfte spursmaalet um aa halda ved med ufreden eller ei. I denne meldingi heiter det: «De Tellemarkske batailloner kunne være, den ene inden 14 dage og den anden inden 3 uger, paa det for dem bestemte sted.»


  Eidsvollsmannen Jørgen Aall, som var ein med dei fremste av tingmennerne, tala lenge i stortinget den 20de oktober 1814. Det galdt framlegget um samband med Sverike. Han ende med aa halda fram, at braut krigen ut paany, torde han tryggt segja, at folket i dei byar, han møtte for (Skien og Porsgrunn) vilde bera fram ein ikkje so liten skjerv til fedralandet 
   til aa kosta krigen med. Sjølv lova han, um det braut i med ufred, 200 tunnor bygg, som skulde liggja reiduge paa forraadshusi hans. Han baud og seg sjølv fram til tenest for fedralandet: «Jeg har ei nydt nogen militær opdragelse, og de kundskaber, jeg udenfor mit fag har indlagt mig, er kun faa og blandede. Kun ved i nogle aar at have havt den ære at anføre unge medborgere til øvelse i vaaben er jeg bleven bekjendt med nogle enkeltheder af taktikken, og naar nødvendigheden bød det, kunde jeg vel ved flid og studering trænge ind i dens vigtigste grundprinciper. Det forekommer mig, at jeg har hørt, at der hersker mangel paa officerer i armeen. Vilde statens øverste raad, i tilfælde af krig, betro mig en tiden kommando helst af det Tellemarkiske regiment, blandt en stor del af hvis individer jeg, formedelst mine handelsforbindelser i de egne, er temmelig bekjendt, staar jeg, paa felttogets første aabning, i spidsen for et saadant, og skal, saasandt jeg lever, ei forlade 
   det, for fienden udrækker haanden til en antagelig fred, eller den tunge sørgedag omhyllet af rædsomme skygger glider frem, da Norges forsvarere mismodigen skal erklære, at det, ravende i sin døende mathed, segnede for erobrerens sværd. O, Norge! Elskede fedreland!


  Maatte du gaa frem til seier over mit i strideri for dig faldne lig, da gjorde jeg mig fortjent af dig, for at have ofret mit liv for den bedste sag; livet selv har ei værd nok for mig, til at jeg tør betragte dette som det største offer.»15)


  Ved avdukingi av minnesmerket for denne fagnamannen 17de mai 1901 møtte den frilynde ungdomen i Porsgrunn fram paa kyrkjegarden 
   med merke og musik. Yver kyrkjegards-porten stod ein prydnad med innskrifti:


  «Fædreneminder

  herlig oprinder».


  Daa dei hadde duka bautaen av, vart han helsa med æreskot og denne songen til Aall sitt minne:


  
    

    Tone: «Norges høitidsstund».

    

    Blot dit hoved for hans billed

    - navnet hist i gylden skrift -

    Norges ære høist han stilled,

    sign hans træk med flagets vift.

    «Enig, tro, til Dovre falder!»

    saa de talte hver en mand,

    glans om deres minde falder,

    tænder norske sind i brand.

    

    Fylket om vor frie fane,

    stolt vi mindes fædres verk,

    fagre bauta, du skal mane

    os til troskab, dø og sterk.

    Vaarlig vind fra Eidsvolds lunde

    fylder nu de tusen hjem ....

    Held dig, ungdom, om du kunde

    gaa i fædres fodspor frem!

    

    (H. R.).

  


  Ved flagg-ferdi seinare paa dagen lagde byraadet ned ein væn krans med hand i nationale fargar


  Staffeldt fekk ei hard medferd, daa ufreden var slutt. Misnøgjet vende seg imot honom, og 
   berre ved aa klæda seg ut, slapp han for aa verta ille medfaren av dei harme soldatarne. Likeins var det, daa han var heimkomen til bustaden sin attmed Larvik. Ein hop, som hadde fenge tak i allslags vaapn, marsera ut fraa Stavern og vilde taka paa honom paa garden «Roligheden», der han budde.16) Dette vart likevel hindra, avdi nokre velvyrde menner lagde seg imillom. Daa Staffeldt var rædd slikt uppstyr paany, tydde han til ein gamall ven i Skien, kancelli-raad Brunnech, som hadde vore krigs-advokat ved Jægerkoret. Brunnech tok imot honom i heimen sin utan aa bry seg um at det var ein vaagnad med det.


  Den fyrste domstolen, yverkrigs-nemndi, dømde Staffeldt fri; den høgste domstolen dømde honom fraa liv og æra. At kongen gav honom naade, berga ikkje livet hans. Han seig i gravi av harm og trege. Sogeskrivaren Jacob Aall tek hardt paa deim, som vil gjera Staffeldt til ein svikar.


  Generalmajor Arenfeldt vart i 1814 utnemnd av Karl Johan til general løytnant og dertil distrikts-chef for Telemarkske regiment og Norske jægerkorps med tilhøyrande skarpskyttar-bataljonar, Valdres og Bergenhus.


  
    	Noter: 


    	Tone: «Af Høiheden oprunden er.» 


    	Bodstikka bruka dei i Gjerpen tilymse slag meldingar heilt til kring 1880. Ho var lik eit pennhus med pigg i.


    	Schnitler segjer 2000. 


    	Kommandanten, løytnant Hans Lemvig, sende den 28. juli bod etter hjelp fraa Fr.stad, avdi han saag ein fientleg flte, millom anna 3 line-skip, ei halv mil fraa Torgauten. Men han fekk ingi hjelp og gav upp batteriet. 


    	Ein av Eidsvolls-mennerne for Teleregimentet. 


    	«Nyt Tidsskrift» 1885. 


    	Andr. Austlid i «Fedraheimen» 1878.


    	1ste felt-bataljon. 


    	Rist: «Olav Ryes Saga». 


    	Ødegaard: «Norske Jegerkorps's Historie».


    	Det er ei gamall steinkyrkja, som ein kann sjaa fraa jarnvegen. (Forf.). 


    	Skar: Sætesdal.


    	Glytta framum hyrna paa huset. 


    	Øverland: Hans Helgesen. 


    	Steffens: «Slægten Aall». 


    	S. fekk denne greivegarden til gjevendes hjaa den danske kongen i 1810.

  


  Gamlekarar og minne


  
    

    I farans stund, i stridens brand

    hvad mod hos denna skara!

    Hur kunde, arma fosterland,

    du dock så lskadt vra,

    en krlek få, så skn, så stark,

    af dem du nrt med brd af bark!

    

    Runeberg.

  


  Det var kje so lite fram i aari, daa dei kom under torva, mange av deim, som laag ute i 1808 og 1814. Men naar røda kom inn paa minni fraa ufredstidi, hadde dei jamnast mangt og mykje aa fortelja, baade av aalvor og skjemt.


  Ole Olsen. Berge fraa Tinn var med som underføra. I Tinn skal det enno vera vaapn, som hev høyrd honom til. Um det er den same hermannen, som det stend um i visa, skal eg lata usagt. Ho luar, slik paa Heddølmaal av T. E:


  
    Ola Bærie

    

    I svenskekrigens daagaar,

    dæ va ei ti so vond,

    da norske mænn aa svenske

    de slos som kat aa hond.

    Da te stor skaarn aa skae

    saa mykkjy vondt blei gjort;

    for vete va for lite,

    aa hate va for stort.

    
    

    Naar svensken drog i felten

    mot norsken, saang han saa:

    «Hur svenska stålet biter,

    kom laat oss prfva på»

    aa norsken strauk mot grænsa

    aa skreik: «No æ me her!

    Aa me æ komne hit for

    aa banke svenskens

    

    Aa saa de for aa figta

    omkring i bygd aa by,

    de skrøite stort og digta

    aa rauk ihop paa ny.

    Aa hate, dæ blei støre

    aa krigen meire hard.

    Du veit d'æ leit aa ruke,

    naar du vi vøraa kar.

    

    I Lislehøraa budde

    ein onderofficer,

    han heite Ola Bærje

    aa va ein fegur svær.

    Den karen inkje svigta,

    men slo for utta frygt

    der Bærjeguten sigta,

    der sto 'kje fienden trygt.

    

    Aa naar han kommedera

    alt paa sit stærke maal,

    daa svaaraa berg aa aasar

    mæ fæle skrik aa skraal,

    saa dyri uti skogen

    de flaug som de va brændt;

    han skræmde jamvel eingaang

    eit fiendtleg riggement.

    
    

    Ein kvell i afdagsløite

    sku Ola Bærje gaa

    omkring aa lugte etter,

    haat svensken hau fann paa.

    Som hab kom te ein aaker,

    der rugen sto paa staur,

    kom svensken fram fraa skogen

    saa tyk som mygg aa maur.

    

    «Sjaa no,» sa Ola Bærje,

    «no bli dæ ingen spøk.

    Dæ sku no vøraa moro

    aa gjøraa dem eit strøk.»

    Han tok te kommedere

    mæ han bak staurein sto,

    aa skrækkleleg han skraala

    som gjeit i skrubbeklo.

    

    Daa svensken høirde skriken

    aa tek rugstauren

    han trudde dæ va norsken,

    som vilde no slaa paa

    Da skreik han : «Ta mig tusan!

    Jag norske djeflar ser:

    Nå vill de gå på Svensken

    och skjuta honom ner!»

    

    Aa svensken han tok hyven,

    aa flaug saa fort aa hedt;

    men Ola Bærjes krigskonst,

    den spurdes vidt og bredt.

    Han fek eit tegn paa bringa.

    dæ had'n vel fortent,

    som mæ den norske rugen

    slo svenskens riggement

  


  For nokre aar sidan vitja eg Tinn, og daa livde det enno i Attraa-bygdi ein mann, Olu Groson (Eggerud). Han var 101½ aar gamall og kunde minnest, at «Tindske kompani» gjekk i krigen. «Dei slo paa tromme og bles paa høn,» sa gamlingen. Tett ovanfor garden Sandven ligg det ein stor stein. Der vart ein av soldatarne, Torkjel Skjæggebrekke, fyrr han drog avstad, vigd til ei Numedals-gjenta, heitte Tore.


  Ein bøherring, som var med paa grensa, fortalde, at dei tidt lagde seg etter aa skjota paa offiserarne. Dei sigta daa etter knappane midt i vaapn-kjolen. Ein gamling fraa Nesland i Vinje hadde og ei rispa: Ein svensk offiser - ein fæl tjukking - stabba uppetter ei lid, og dei tok daa md paa honom alle ihop. Daa gjorde ein framlegg um, at dei skulde drygja med aa skjota, til han kom heilt upp. Dei bida for lenge, og offiseren kom seg undan i nokre tette buskor. No vart dei vonde paa han, som hadde kome med det gale framlegget, og meinte, at han burde ha eit godt maal juling.


  Dei bruka og aa narra motmennerne sine. Dei merka, at fienden nytta stundi til aa skjota, just som nordmennerne kraup upp paa høgderne for aa sigta. Norskane heldt difor huva i vret paa ein kvist, og naar svensken hadde skote, so kvistarne fauk, fyrte dei av.


  Tollef Langedal fraa Uppdalsheia i Bø var med i krigen. Likeins Anund Steinulfshol (ein 
   plass under Tveiten paa Uppdalsheia), Eilef Sommerligrav (plass paa Uppdalsheia) fekk ei kula i leggen. Torbjørn Tolvsen Botten, fødd ved Harpestaa i Bø, var og med. Han flutte seinare til Tjønaasmyra i Lunde. Dei 4 bøherringane var søner aat husmenner og hev venteleg fenge pengar av rikmanns-søner for aa ganga i deira stad.


  Anund Steinulfshol kom eingong inn i ei kyrkja, som var full av svenske soldatar, men han vart ikkje forfjamsa. - Han gjekk upp til altaren og skreik: «Huff dere var mannsterke her.» Dermed støytte han byrsa i altaren og marsera ut att, og svensken let honom fara.


  Nils Aastul fraa Bø og Per Sagadalen fraa Nes laag ute saman i 1814. Nils fekk ei kula i oksli, men har ikkje mein av det. Han og Per var inne i ei stova og fekk seg mat, og der var det berre kvinnfolk heime. Medan dei sat der, kom svensken braatt paa deim, og Nils og Per gøymde seg bak nokre høysaator. Ein kveld laag dei uppe i ein ospelund og sigta paa fienden. Dei nytta skimten fraa skoti, naar dei brennde laust. Svensken skaut «yver» og langt upp i lidi. Det stupa mange motmenner.


  19de mai 1885 vart Ingebret Kristoffersen Kaasa fraa Saude gravlagd paa Nes kyrkjegard, 94 aar gamall. Han vart utkommandera i 1814 og gjorde tenest under kaptein Valdemar Rye. Ei liti stund fyre ufreden hadde han bygsla ein plass, og der vart han verande til sin døyande 
   dag. I dei tri siste aari hadde han 100 kr. aaret i pension.


  Kommande-sjersant Gunnerus Olsen Bakkø av Tinn prestegjeld døydde i 1880. Han var daa 86 aar. I 18-aars aldren let han seg kverva og kom paa garnison-skulen i Stavern. Eit halvt aars tid etter vart han kommandera ut, i 1814, og stod som sjersant ved kaptein Jebe sitt kompani i brigaden Arenfeldt. Sidan steig han til kommander-sjersant og tente i 7 aar. Millom Fr.stad og Halden var han med i eit lite slag. Gamlingen kunde vel minnest namni paa offiserarne sine og røda med liv og hug um alle smaating fraa sit hermanns-liv. Han var frisk og tidig paalag 14 dagars tid, fyrr han døydde.


  Kommander-sjersant G. Olsen, d. 1880, vart innskriven til hertenest i 1810 og utnemnd til kommander-sjersant ved Hjartdalske kompani i 1813. Som sovoren stod han til 1844. Daa tok han avskil med ei aarleg etterløn paa 28 spd. I dei siste aari vart løni auka til 35 spd. Ti aar fyrr, eller i 1834, fekk han ved ei mynstring paa Graatarmoen av kong Oskar den 1ste, som den tidi var prins, ein aarleg studnad paa 14 spd., av di bataljonschefen var sers nøgd med honom. I 1814 var han med ved grensa. Han fekk nytt liv, naar han rødde um dette.


  I ei skildring um Lunde-herad av Knut O. Mæland er det nemnd fleire gamlekarar:

  Gunnar Saga ved Tveiten var med ved 
   Toverud i Urskog paa Romerike. Dei svenske kulor «gjekk yver», fortalde han, so taket paa bygningi vart sundskote. Daa «musjonen» traut for fienden, gjorde han signal, at han vilde gjeva seg. Men dei norske skyna ikkje dette og heldt paa, for føraren deira var ein rædd-hare og hadde krope ned i kjellaren. Den svenske herføraren kom daa fram til garden og spurde etter den øvste føraren. Tvo mann laut daa draga honom fram or gøymsla si, so han kunde taka imot fangarne. Daa dei saag etter um morgonen, laag det millom andre avlidne ein svensk offiser. Han hadde fenge 5 kulor, og det var mykje blod utyver snøen. - Gunnar Saga vart ein gamall mann.


  Isak Traskjær (Lunde) laag au «ute» i desse hard-aari. Eingong vilde kapteinen gaa ikring og røkja etter. Men det var ikkje so endefram. Svenskarne var nær ved, og dei norske hadde tidt røynt, at dei var sers huga paa offiserarne. Kapteinen gjekk difor burt til Isak og bad han byta klæde med seg. Det gjorde dei og, og kapteinen gjekk. Men daa Isak fekk kapteinsbunaden paa, vart han ikkje lite kry. Han klauv upp paa eit gjerde strakst ved, so dei andre og kunde faa sjaa honom i den fine hamen. Det drygde likevel ikkje lenge, fyrr svenskarne helsa denne «kapteinen», som gilda seg soleis, med kanonsalut. Denne gongen gjekk det under, med di ei kula knasa gjerdet under føterne hans. 
   Som han no laag der paa marki og sprala og billte seg inn, at dei hadde raaka honom, ropa han i daudar-angest: «Jens Hedemark! Jens Hedemark! Men, sjælerøktaren, som var prest i Bø og Lunde sokn, langt undan slagmarki, kom ikkje. Og det var 'kje nokon trong for det hell. Daa kapteinen kom attende, lest Isak, som inkje var. Han lika elles ikkje krigen og sagde: «Var eg konge, skulde det nok verta fred.»


  Torbjørn Tolvsøn Tjønaasmyraa.1) Han var fødd paa Roheim-heia i Bø 1791 og døypt i Gaala kyrkja i same bygdi. Endaa han ikkje var med i noko større slag, høyrde han likevel til deim, som vaaga livet for fedralandet og leid mykje vondt. Eingon hadde han nær vorte skoten. Ei kula gjekk igjenom huva hans, men hovudet gjekk fri. Han vart kapral og kalla seg Berg, venteleg etter Forberget. Der budde han ei tid. Etter ufreden gifte han seg og bygsla plassen Tjønaasmyra i Lunde. Her budde han sidan. Han bar seg alltid godt og var ein mynster-mann, reinsleg og skipsam. Etter søknad gav stortinget honom 100 kr. aarleg i æreløn, paa gamle dagar. Dette gjorde mykje til, at livskvelden hans vart ljosare og vænare. Han døydde i februar 1884 og var daa nærpaa 93 aar gamall. Heilt til det siste var han frisk 
   og fjørug og ved full samling. Naar nokon snudde tala inn paa militære saker og eksis, kunde det nok henda, at gamlingen spratt upp og synte, korleis dei tok det med sovorne ting i gamle dagar.


  Gannar Høidalen. Han var fraa fyrsto fraa Drangedal, men budde sistpaa i mange aar hjaa maagen sin paa Røisland i Lunde. Han var og med i krigen, men noko serleg um dette er det ikkje aa segja. Det er sagte fortald, at daa han eingong under ei vaapn-kvild fekk sjaa ein svenske eit stykke undan, kom det paa honom slik ein lyst til aa prøva byrsa si, at han ikkje kunde raada med det. Han sigta og fyrte av. For dette hadde han nær kome i klemba. Korsom er, var det ein framifraa glup skyttar. Han er serleg vidkjend som ein av dei djervaste bjørnskyttarane i landet. Han drap meir enn 50 bjørner. Eingong skaut han ihel ein bjørn med ei jarpeladning. Fæla for skogkongen kjende han lite til. Han var attaat det ein uvanleg rask skiløypar. Paa sine gamle dagar fortalde han gjerne um storverki sine, og det var yverlag gildt aa lyda paa honom. Han hadde ei god helsa og var ein sterk og vitug kar. Han døydde i 1883, vel 90 aar gamall.


  Olav Hovland. Olav heitte ein mann, som budde paa Hovland i Lunde. Han «laag ute» i mange aar og sleit mykje vondt. Kona hans heite Barbro. Seint ein jolekveld kom det ein 
   framandkar til gards. Det var ein midalders mann med langt skjegg, skrinn og forkomen. Han halla seg ned paa ei stund i den gamle kubbestolen, medan tyriflammen fra peisen Iyste og vermde.

  «Kann eg faa hus her?» spurde han.

  «Nei,» svara Barbro, «øvrigheiti hev no strengleg forbjode aa hysa framande ferdafolk, og ikkje er det raadleg for oss aa trassast med dette forbodet.»

  Den framande heldt paa med aa naudbeda, men det var ingi raad med det. Endeleg sagde han, kven han var. Barbro sette i og gret av berre gleda. Daa hadde han «lege ute» i heile attan aar, so det var ikkje so underlegt, at ho ikkje drog kjensl paa honom.


  Um ein soneson av Torgrim Nisi i Gransherad, heitte Jon, høyrer me, at han var ute som hermann i 17 aar under «den store nordiske krig.»


  Lars Mikkelsen Qvelle, som var kommandersjersant, døydde i 1883, 94 aar gamall og vart gravlagd i Hedrurn. Han stod i «Telemarkske jægerkorps». l 1808 laag han i garnison i Stavern, tente i 1814 under major Budde og var med i striden ved Kjølberg bru.


  Halvor Sauraa fraa Hovin ropa ofte i krigen «Ta te knivan, gutar!» Han vart saara og sa seinare i gjestebod, naar dei ikkje vyrde honom 
   nok: «Dere agtar meg inkje, som di bør, for eg ha stai fe kugler og krut.»


  Fanjuker Johan Abrahamsen Myhre døydde i 1880, paa lag 89 aar gamall. Han vart sett til sjersant ved Teleregimentet i mars 1813 og sidan flutt til Ekerske kompani av Numedalske korps i 1818. I 1834 vart han utnemnd til fanjunker ved Vaalerske kompani av same korpset. So vidt ein veit, var ikkje Myhre med andre stader enn ved Onstadsund 9de august 1814. Men gamlingen fortalde tidt, naar hugen leika paa minne fraa krigsaari, at han vinteren 1813 fekk order til som snøggbod aa føra eit vigtugt sendebrev fraa Larvik til kommandanten paa Akershus. Han hadde strengt paabod um aa rida natt og dag utan anna stans enn aa skifta hestar. Han var tri samdøgr paa vegen og kom til Oslo um natti. Her fann han kommandanten liggjande med vottar paa henderne, avdi vinteren det aaret skulde ha vore uhorveleg kald. Fanjunker Myhre var godt lika i bygdi si, og kvar ein saag upp til honom med vyrdnad, naar gamlingen paa høgtidsdagane møtte fram i kyrkja i uniform. Ein av sønerne hans var med som friviljug i den dansk-tyske ufreden 1864.


  I Lisleherad i Hitterdal livde i 1880 ein gamlekar fraa 1814, heitte Nils Tobiassen Skia. Han var fødd paa plassen Brenna under Yli i Hitterdal og vart utkommandera i februar 1814. 
   Han tente i kompaniet Bamble som nr. 13 under kaptein Reinhard og løytnant Cloumann. Skia var med i ei slaasting paa Kraakrøya ved Fr.stad, dessutan i bardagen ved Kjølberg bru.


  Gamlekar Frants Fossum, d. 1879, var fødd paa garden Glysmyr i Gjerpen. Han naadde ein alder av 93 aar og var frisk og ferdug til det siste.


  Aslak Lomekilen fraa Fyresdal laag ute i 1814, men var ikke med i noko slag. Han døydde 97 aar gamall.


  Den eldste mann i Porsgrunn i 1900 var Gjert Halvorsen, «gamle Gjert», dei kalla. Han hadde tent i Stavern i 5 aar i «sølatesten»,2) som han sa. Gamlingen fortalde meg, at far hans var med paa grensa i 1814 i Tele-regimentet. Faren var fraa Gjerpen. Han hadde tidt røda for borni sine um kor fillute og svoltne soldatarne var, og kor vondt dei sleit. Og han hadde visst rett i dette, endaa um ein og annan gamlekaren kann ha smurd tjukt paa. Ein av vaapn-brørne hans, som stod i jægerkoret, sa, at dei fekk «6 pund brød til 5 dagar; dette brødet var paa form som ein murstein, og det var ikkje halvsteikt eingong.3) «Dertil fekk me,» fortalde han, «2 eller 3 pund rundtorsk, som var so ul,4) so ei mus makeleg kunde 
   ganga millom rygbeinet og fisken; me kunde ikkje svelgja denne turre torsken, utan me hadde vatn til. Annankvar løningsdag (løningsdag var femtekvar dag) fekk me attpaa 3 graabeinsildar, som var baade gule og stive, so det var nok ikkje fritt dei var ein grand rotne, og daa fekk me og 6 pottor havremjøl. Meir fekk me ikkje korkje no eller fyrr paa sumaren. Me hadde 4 kjelar til 180 mann, medan det skulde vore berre 4 mann um kvar kjel, - so godt sytte offiserarne for oss i dei sju aari me var ute. Sidan me ikkje kunde faa koka i kjelar, faan me paa aa laga næverskrukkor, og i dem koka me havremjølskleppar5) og vatn.» Han og ein mann til lista seg burt fraa lægret til ein gard tett attmed. «Der fekk me kjøpt oss eit halvt pund smør, litevetta sild og ein grand brennevin. Um natti kom det order til oss, at me skulde draga til Rakkestad, og me rende daa dette smøret ned paa feltflaskorne vaare. Burtimot Bakkeslad, daa me skulde kvila og vilde styrkja oss med smøret og sildi, merka me, at me kunde ikkje sona denne kosten; me kasta honom upp likso snart som me svelgde honom. Ein av kammeratarne vaare hadde litevetta kumpe (kumla)6) i næverskrukka si, og daa me fekk eit lite stykkje av den, kunde me 
   halda paa smøret og sildi.» Daa dei kom til Grønsund, var dei saa utsvoltne, so mange vart sjuke, avdi dei tolde ikkje eta seg mette. Heile tidi hadde dei lege ute um næterne. «Det er fælt so vyrdlaus ein vert med slikt eit liv,» sa han. «I Rakkestad var me ovende trøytte og tyrste, og der fann me ei kjelda, som det stod nokre silingsbyttor kringum. Vatnet i kjelda var fullt av rumpetroll; men me slukte med største lyst baade vatnet og paddorne, - berre me kunde vera so hepne aa faa tak i det; eg for meg fekk berre tvo slurkar, og var glad for det.»


  Ein gamall Porsgrunnsmann Torjus Nielssen Kjendalen, - han var fødd i Solum prestegjeld 1799 og døydde daa han var 92 aar - tente i 10 aar i Eidangerske kompani av «Telemarkske jægerkorps», («det grønne jægerkorps», som han sjølv kalla det). Torjus kunde mange morosame soldater-rispor fraa den gamle steinbrakka i Stavern. Og det var reint graateleg aa høyra Torjus fortelja um hardaaret i 1812, skriv skuleinspektør Joh. Henr. Knudsen i Porsgrunnsbladet «Grenmar». Braudet var dyrt i dei dagar. Som me veit, kom frosten tidleg og øydelagde kornhausten. Paa mange stader, fortalde Torjus, sette dei kornstaurarne ved omnen og tina kornet, so dei kunde nytta noko av det. I braud-utsali kring um i byen fekk dei berre kjøpt eit 
   og i høgsto tvo braud kvar um dagen. «Men landsfolket visste raad,» sa Torjus, «dei skifte klæde og gjorde seg ukjende, og so gjekk dei nok ein gong um dagen til byen og fekk paa denne maaten meire braud.»


  Tidt og jamt i den tidi labba Torjus same vegen med mjølbytta og fekk etter mykje strev kjøpt litt mjøl; dette vart blanda og drygd paa beste vis.


  Meinig Thor Knudsen Lien, utkommandera i 1808, vart innsett paa kanonbaat-flten og var med i fleire smaaslag. Han vart aldri trøytt av aa røda um alt det, han hadde røynt under ufreden.7)


  Lars Hansen, Breivik, høyrde til strandvernet. Han arbeidde seinare paa ein verv i same byen. Ved ein fest eingong for arbeidarane ved verven takka Hansen for seg og kammeratarne. Dei hadde fenge mykje og god mat ikveld, sa han, som smaka uvanleg godt. Men han kunde minnest noko, som hadde smaka honom endaa betre. Det var ute paa Risøya i krigsaari. I eit bryggjarhus stod det matslumpar (potet-skal og sovore) i ei bytta, og dei kom vel med.


  Arnold Bentsen, daaen 1880, 91 aar gamall. I krigsaari 1812-14 førde han smaabaatar og gjorde 3 reiser etter kornvaror for heimstaden 
   sin, daa den var i naud. Paa desse turane sleit han mykje vondt, engelsmennerne var etter honom fleire gonger, men han gjekk klar og kom altid lukkeleg og vel fram med si dyre last. I 1851 vart han los-oldermann og innrullerings-assistent i Kraakrøy. Ein av sønerne hans var stortingsmann H. Bentsen.


  Markus Monrad heitte ein ung sjømann fraa Skien. Han hadde uviljande kome umbord i eit engelsk herskip «Fury». Med dette foor han i 4 aar, fyrr ufreden tok til. Hausten 1807 laag dette skipet under Skagen og tok lier ein norsk galias, som fragta pipe-stav og salt fraa Norig til Jylland og skulde heimetter med kornvaror. Umbord paa galiasen var skipperen og son hans, dertil ein reisande og 3 mann til. Dei tri fyrste laut umbord i orlogsmannen, men 4 engelske under løytnant Lonsprang (millom deim var Markus Monrad) vart sett umbord i galiasen og skulde styra han til England i kjølfatet paa orlogsmannen. Nokre dagar etter fekk dei storm. Daa tok Markus Mortrad og heiv pistolarne aat løytnanten paa sjøen. Etterpaa, slog han ein engelsk matros yver foterne med ein hand-spak og truga løytnanten til aa fortelja honom, kvarhelst kosen var til Norig. So kasta han løytnanten ned i kahytti og læste ho att for honom og ein av matrosarne. Han var so heppen aa koma inn til Breivik med galiasen. 
   For denne daadi fekk han ei medalja, som dei gav honom paa eit ting i Skien.


  Toll-rorskar Jens Johnsen, Porsgrunn, som døydde i 1879 90½ aar gamall, sat fanga 5½ aar i Chatam i England.


  Gunnar Osmundsen.8) Han var fødd paa plassen Berge i Skafsaa 1784 og vart utskriven som hermann i 1808. Han høyrde til 1ste Vestfjeldske kompani (legd-nr. 79) og tente i 8½ aar. Den 31te juli 1816 vart han gjeve heimlov.


  I krigsaari laag han mykje i Stavern og ei tid burte ved grensa. Han var med i slag, men vart ikkje saara; sidemannen stupa, og fleire fekk kulor gjenom hatten. Sume gøymde seg i halmhaugar. Det gjekk kvasst til, Ein gong var Gunnar ute aaleine. Daa kom ein liten svensk flokk Han stod inne i nokre buskor og sende eit skot etter flokken. Daa sprang dei mot Gunnar. Han ladde flinte-byrsa paa nytt; men daa kom dei paa fleire kantar. Daa lagde han paa spranget og det so fort, at skorne flaug av føterne.


  Dei spurde honom, um han hadde skote mange i krigen? Nei, han trudde ikkje det, men han tenkte, at ein mann hadde falle for kulorne hans. - Daa Gunnar lang ute, sat 
   Anne, kona hans, heime paa «Hagen» (ved Bandakslid) med 2 born og svalt og leid vondt. Det var lite med mat, so dei maatte bruka almebork og mose til hjelp for aa livberga seg. Eit aar, han laag ute, fekk han 1 skjeppa (18 pottor) med korn og sende heim til kona. Det var det einaste, ho hadde umfram mjøl og fisk. Daa ufreden var slutt, kom Gunnar heimatt. I 1839 kjøpte han Haugestøyl i Høidalsmo. Han hadde ei uvanleg god helse. Hadde ikkje vore sjuk i heile sitt liv. Daa han var 70 aar, hadde han so gode tenner, at han kunde bera ei malm-takka i munnen lange stykke. Han var ikkje mykje høg, men rund yver brjostet og rett i ryggen. Paa sine gamle dagar sat han framme i benkje-kraai um kveldarne og fortalde fraa sine unge aar, fraa krigsaari og um ferderne sine. Han hadde godt minne og var flink til aa fortelja; men no er mest alt gløymd. «Hadde eg samla alt det, han fortalde,» sa ein eldre mann, «so kunde det ha vorte ei stor bok.»


  I 1874 døydde han. Paa den vesle kyrkjegarden i Høidalsmo stend 2 malm-krossar jamsides. Dei er til minne um Gunnar og Anne. Dei tvo saman rudde ein liten flekk av vaart land, og han var med aa slaa ring um det, daa framand hand vilde tyna det.


  Jon Torkelsen Gjemsø. Um denne gamle-karen hev sanitets-kaptein Aug. Koren eit forvitnelegt stykke i «Underofficersbladet» for 1882. 
   Jon Torkelsen vart eg kjend med, fortel han, under unggut-skulen paa Graatarmoen i 1880. Han budde ikkje langt undan moen, og det var difor ofte raad til aa koma burt til gamlingen, sitja attmed sengi hans og lyda paa, naar han fortalde um hendingarne fraa ufredsaari. Aldren hadde teke paa likamen hans, men han var aandsfrisk og greid elles.


  Jon var fødd paa garden Lien i Gjerpen prestegjeld 1791 og vart kommandera ut i 1813. Den 1ste april marsera han avstad fraa torget i Skien ihop med 50 andre utkommandera. Dei gjekk ned vestsida av Skienselvi til Porsgrunn, sette her yver ferjestaden til austsida og gjekk i veg att paa austsida nedyver til Breivik. Herifraa 
   drog dei paa baat til Helgeroi. Der raaka dei kaptein Breda, vart innkvartera paa Melhoug og fekk fyrste løningi si. Neste dag fraa Melhoug yver Larvik til Fyllpaa. 3dje dag Horten, Moss, Raade. 5te dag til Halden, og her vart Jon sett ved 8de musketer-kompani under major Hals. Fyrst i februar 1814 vart han kommandera med kaptein Myhres kompani til Fr.stad. Her laag dei til ut paa sumaren. Daa fekk dei order til aa gaa yver Moss og Horten til Tunsberg, og her mynstra dei for major Meylænder. Daa dei hadde vore der i 7 vikor, vart dei kommandera attende yver Horten til Moss. Her skulde dei etter avgjerdi ha kvild natti yver; men dei var berre so vidt ilandkome, daa dei vart sende vidare, og alt same natti raaka dei frami fienden ved Kjølberg bru. Vegen gjekk sume stader gjenom skogen, og fulane song den natti, fortalde Jon, vænare, enn han noko sinn hadde høyrt. Daa dei kom burtimot Kjølberg bru, vart dei paa timen sende ut i lina til høgre og foor fram mot elvekanten. Dei saag no fienden millom tre-i paa hi sida. Han var mannsterk. Fyrste skotet fraa dei norske small kl. 1 um natti. Kvar mann hadde 60 skarpe patronor; daa striden var slutt kl. 11 næste morgon, hadde Jon berre 3-4 att. Nordmennerne hadde køyrd upp 2 kanonor paa landsvegen paa vestsida av elvi. Med deim skaut dei utyver heile brui og hindra fienden, so han ikkje kom yver henne. 
   Daa svenskarne ikkje kunde trengja seg fram yver brui, sende dei ein styrke sudetter. Ei halv mil lenger nede reiv denne styrken ned eit par laavehus, gjorde fltar av deim og kom yver elvi. Soleis kom dei uventa og braadt paa baken aat nordmennerne. Dei norske rnaatte draga seg undan i brennhast, og fienden sette hardt paa med hauking, skrik og skjoting. Det var ei stutt luka att, som nordmennerne kunde sleppa fram igjenom; dei nytta dette høvet og hadde seg attende ½ mil til garden Isingbo. Dei svenske stogga paa garden Ormen. Her laag no baae mot-partarne midt fyre kvarandre fraa sundag til onsdag; daa drog nordmennerne av og gjekk til Karlshus. Her mynstra dei for general Arenfeldt; derifraa til Soon, og her vart dei liggjande, til dei mynstra for Karl Johan. Han gav kvar mann 8 skilling banko.


  Jon stod som hermann til 1818. I 1834 kom han i tenest hjaa godseigar Cappelen paa Gjemsø kloster, og her vart han verande resten av sitt liv.9)


  Hertenesta var streng gamle dagar, fortalde Jon. Lite mat, liti løn og eksis og marsering stødt og stendigt. «Eg vart til slutt so grann kring livet, at eg kunde spanna ikring 
   det med mine tvo hender, men so kunde eg au springa ei norsk mil utan aa verta sveitt eller andpusten.» Ei liti misferd vart refsa hardt. Mange gonger maatte han hjelpa ved spissrot straffing, og han tykte, at soldatarne fekk for stor straff for smaae misgjerder. Han prisa di for mildskapen no til dags.


  Alt er her fortald, nett so som gamlingen sa det. Koren nemner, at han ikkje kann segja, um Jon hadde skyna slaget ved Kjølberg bru. Ein simpel soldat hev, legg han til, ikkje so leit for aa faa yversyn yver eit slag.


  Det saag ut til, at Jon ikkje hadde lang tidi att. Skulde ein gjera æra paa gamlingen, var det ikkje verdt aa drygja for lenge. Offiserarne i unggut-skulen vart difor samde um aa leggja ihop til ei liti ære-gaava aat gamlekaren. Daa underoffiserarne, fekk vita dette, vilde dei vera med dei og. Det vart daa tinga tvo store, fullvettuge matskeidor av sylv med vænt greve innskrift: «Til veteranen Jon Torkelsen Gjemsø fra officererne» (paa den andre: underofficererne) paa Graatenmoen i rekrutskolen 1880».


  Jonsok-dagen ut paa eftan reid chefen for Telemarkens bataljon, oberstløytnant Blichfeldt, i fram-enden for baae unggut-kompani ut til gamlingen sin bustad. Jon sat i ein kubbestol utanfor døri. Oberstløytnanten heldt ein tale, som alle lika godt. Han flidde gamlingen æregaava og bad folk ropa eit trifeldt hurra for 
   honom. Dette var unggutarne med paa av all si magt. Gamlingen freista aa stama fram ei takk. Det veit eg, segjer Koren (som hev skrive dette stykket), og eg høyrde han tidt sagde det sidan, at «han tykte, han vart heidra som aldri fyrr.»


  Jon døydde um vaaren 1881 90½ aar gamall


  I Skiens-bladet «Varden» for 5te juli 1880 stend dette:


  
    Til officerer og underofficerer

    ved Telemarkens bataljon!


    Det er mig en kjær pligt at aflægge min hjertelige tak. Aarsagen til den mod mig udviste, uventede erkjendtlighed og godhed var væsentlig den, at jeg, som født den 22de novbr. 1791, var en af de sidste gjenlevende, der deltog i krigen mod Sverige. Som en liden erindring fra felttoget skal jeg blot berette, at jeg i træfningen ved Kjølberg bro fik min felthue gjennemskudt af en geværkugle, uden at jeg dog selv led nogen skade derved, ja, jeg vidste ikke engang af det, før min sidekammerat gjorde mig opmerksom derpaa. En dyb og hjertelig tak til officerer og menige af Telemarkens bataljon.


    Skogen pr. Gjemsø Kloster, i Solum,

    29de juni 1880.


    

    Ærb. John Torkildsen

  


  
    Gamle Jon.

    

    Mot Norigs land og fana tru,

    te gje' sitt liv parat,

    var musketér ved Kjølberg bru,

    daa tente han soldat;

    kor kula gjenom skogen kvein

    den sumarnatti long,

    so fuglen stokk og flaug fraa grein,

    han mintest mang-ein gong.

    

    Og naar du inn i stova keik,

    daa vart det sol og vaar,

    han skratta høgt og var 'kje veik,

    trass snart dei nitti aar;

    og truleg at kvar liten gut

    mot «Gamle Jon» var blid,

    han leid daa for vaar fridom sut

    - soldat fraa siste strid!

    

    Trast fram-med skogen, stutt ifraa,

    der møtte fram paa mo'n

    fraa Telemork ei lina blaa

    - hans gamle bataljon!

    Og kvar den ljose sumarkveld

    han høyrde trumma gjekk,

    daa brann han stundom som ein eld,

    sin ungdom att han fekk

    

    Han saag ei vakt ved grensa staa,

    som vanta mesto alt,

    men viljug gjekk mot fienden paa,

    kor mykje enn ho svalt; 
    

    eit folmod stort, ein offerhug,

    ein vilje hjaa kvar mann

    og kvasse glimt av norrøn dug,

    ein kjærleik, djup og sann!

    

    Det var ein fager jonsok-kveld

    med ang av lauv og blom,

    daa klang eit horn fraa fjell til fjell

    - det var so kjend ein ljom!

    Den gamle, stør i lend og legg,

    um snart 'kje meire tess,

    paa krakken utmed stovevegg

    fann stillt sin vande sess.

    

    Det høyrdest tonar daa og daa ...

    og vart so tungt eit trakk:

    mot stova gjekk «rekrutten» paa

    - det galdt aat Jon ei takk!

    Del kom med faste fotaslag

    og byrsa stødt i arm,

    for Jon det vart ein fagna-dag,

    og hjarta slog i barm,

    

    Men chefen fram paa lina rid,

    han aalvorsam ser ut -

    han minner urn den tunge tid,

    daa varden brann fraa nut:

    «Me møtte med ein svolten her,

    som slost forutan kny,

    ei8)t hurra aat den gamle der,

    han stod for krut og bly!»

    

    Og trifeldt hurra mot han lt,

    so fjelli klaart gav svar,

    um gamle Jon just inkje gret,

    so nær det lei han var; 
    

    et taara blank i augnekraa,

    jaja - det er si sak

    for kvite haar slik vyrdnad faa

    av ungdom raust og rak.

    

    Og soli seig bak skog i vest

    med siste gyllte rand,

    paa moen var det leik og fest,

    og jonsok-baali brann;

    den unge verja um vaart flag

    var full av eid og von,

    og høgt det lét i samla lag:

    «Hurra for gamle Jon!»

  


  Um no eit og anna ungdomslaget i Telefylket sette ein minnestein, der som gamlekararne sov under torva? Eller gjekk dit med ein krans paa fridomsdagen? Vilde ikkje det og setja kveik i folk og eggja ungdomen til aa syna manndom og truskap, so som dei gamle gjorde?


  
    	Noter: 


    	Fyrr nemd millom gamlekarar fraa Bø. 


    	Soldatesken: hermagti.


    	«Minne fraa ufreden i 1814», Halvdan Koht i «Syn og segn».


    	Roten. 


    	Klepp = klumpar.


    	Ball (av mjøl og potetor). 


    	Kraakrøy-bladet «Vestmar» 1882. 


    	Det var ein skyldingen hans, Gunnar Haugestøyl, som fortalde meg dette. 


    	Ein gamlekar i Bø, «Tambur nr.11», kjende godt Jon «Skauen», som dei kalla honom. «Han var beste slaatte-karen hjaa Cappelen og ein staut og strak kar» sa tamburen.

  


  Ut-marseringi til Skaane 1848


  Tvo bøherringar fortel.

  I 1848 laut telerne ut paany; tyskeren trengde seg fram i Sørejylland, og det var meiningi, at dei tvo andre folk i nord skulde hjelpa dansken med aa driva honom undan.


  I ei liti stova austanfor Folkestad-gardarne i Bø budde ein gamall man, Ola Halvorsen Sjaaberg 
   - «Tamburen» dei kalla. Han var med ved utmarseringi til Skaane i 1848. Gamle Ola lika godt aa røda um den gongen, han laag ute, men helst um ferdi til Sverik.


  Det var i mai maanad, at det Bøherriske kompani under kaptein Mathias Rye fekk order til aa samla seg paa Graatarmoen for aa vera med i den dansk-tyske ufreden saman med det «Telemarkske kor». Dei kom avstad i en fart og laut ro Nordsjaa til Fjærestrandi. Herifraa marsera dei yver Gjeiteryggen ned til moen, og der var dei i 10 dagar.


  Tiande dagen drog dei fraa Graatarmoen, fortalde Ola, gjekk yver Bratsbergkleivi og ned til Porsgrunn. Utanfor gården til oberst Jebe paa Osebakken paradera dei for den gamle offiseren. Han heldt ein stutt tale til oss og bad oss vera stramme soldatar og lyduge gutar, naar me kom ut millom dei danske og svenske, so han kunde hava hugnad av oss, um han enn sat heime. Me kom under oberst Mansbach, maa vita, øvste føraren for «Larviks kor», ein streng og myndug mann.1) So marsera 
   me yver Larviksheidi heilt fram til Steinsarmen ved Tunsberg. Her kom det fire store eimbaatar fraa Sverik, som skulde fragta oss yver til Malmø. Tenestedrengen paa Sauherad prestegard, Lars Haukedalen, dikta mange songar um ferdi. Ein byrjar so:


  
    Naar solen den opstiger

    alt over fjeld og dal,

    da fik vi bud at drage

    til Norges hovedstad,

    vi var ei vel tilmode,

    mens fuglen sjunger glad,

    en ungdomsskare seiled vi

    fra fjorden, Kristians stad.

    

    Nei aldrig jeg forglemmer

    den fem og tyvende,

    det var i mai maaned,

    vi ud marscherede,

    vi skulde imod Prøisen

    at vove liv og blod,

    vi stolte kun paa Herren,

    han var os altid god.

  


  Ei anna visa um avreisi luar so:


  
    Det var en søndag aften,

    da klokken otte var,

    fra Tønsberg vi uddrog

    alt ud-paa sjøen klar,

    den dampbaad, som vi seiled paa,

    den navnet «Nordcap» bar.

    

    Far og mor jeg Eder nu forlade maa,

    søster og bror jeg skjænker samme skaal, 
    

    min kjærest jeg gaar hen,

    adjø min søde ven,

    Gud ved, om vi paa denne jord

    faar se hverandre igjen.

  


  Eg kann godt minnest, kor svinnt eg hadde meg upp den morgonen, me skulde fara, og kor hardt eg slog paa trumma, heldt Ola ved med. Me gjekk umbord i fregatten «Freia» og stakk beint tilsjøs med det same. Det var ei sur og utriveleg reis, og mange av gutarne hadde svært sjøvondt. Men tridje dagen kom me inn til Malmø og marsera upp til ei stor slett ovanfor byen; der skulde me liggja, til det kom nærare order.


  
    Giv agt! og træd iland

    og stiller Eder an,

    nu vil vi se, hvor mange mand

    vi har i Sverigs land.

  


  Me var skilde fraa det svenske herfolket ved eit gjerde, og det var paa ein gamall kyrkjegard, me hadde lægra oss. Lars dikta um den plassen og, og eit av vers var endaa slik:


  
    Her ligger vi i leiren

    ved en ager, rustet kor,

    ved byens venstre side

    paa en gammel kirkegaard.

    der sover vi saa roligt

    alt paa de dødes grav,

    alt som vi skulde ligge

    i seng og under tag. 
    

    

    Nu er vi kommen til Sverigs land paa denne kyst,

    kjære brøder, nu er jeg her saa tyst,

    og mod2) jeg have vil,

    men her skal penge til.

    ja, har da penge, kan du faa,

    hvis ikke ti saa stil.

  


  Men i krigen kom me ikkje. Me vart liggjande i Malmø til yver mikjelsmess um hausten, og venta paa order. Kongen, Oskar den 1ste, vitja oss mesta kvar dagen og hadde med seg tri søner, Karl, Oskar og Gustav. Gustav døydde seinare i Norig, som me veit, og han var diktar. Karl var ein svær og morsk mann. Framme i munnen hadde han ei tonn ute, og naar han log eller prata, var det eit p som ei svær laave-dynn. Me lika 'kje honom so godt som kongen. No er eg 81 aar, men det er mange. som liver enno av deim, som var med: Nils Lona og Torgrim Rulnes, Nils Buskerønningen, Svein Aasane, Gunnar Haugland, Ola Tveiten (Stokkland) og fleire andre. Ola Teiten og Nils Buskerønningen var spræke karar. Ein kveld dansa dei for kongen. Daa dei spratt i vret midt under dansen, slog kongen seg paa laari og log.


  Svein Aasane drog eingong krok med ein svenske og tok so hardt tak, at fingeren rauk. Men det lika 'kje svensken, og dei sa: «Vi har n kung og n Gud, og vi skal jagu holla ett»


  Diverre vart det skralt med kosten frametter sumaren, og me vart samde um aa klaga. Tollef Aamundson Verpe - skulde gaa fram, og me var alle samstellte um aa staa kring honom. Oberst Mansbach vart rasande, og Tollef fekk fyrst og fremst svida for det. Han vart dømd til aa faa smurning, og sjersant Skibsted fraa Sundebygdi skulde slaa. Daa dei kom fram for fronten, kringsette me obersten med felt bajonett. Han hpa seg attyver med hesten, og det var so vidt han slapp ut av ringen og kom seg avstad til Malmø. Morgonen etter kom han att, og daa var han svært blidvoren. Han lova, at det skulde verta betre med kosten.


  Torgrim Rulnes var kok. Kongen kom til honom ein morgon, han stod ved gryta, og det var, som dei skulde ha slege kaldt vatn yver honom, daa kongen tala til honom og spurde, kva for eit kompani han høyrde til. Kongen saag paa grytorne og kjlarne og vilde ha greida paa, kor mange mann det var um kvar kjetel. Torgrim nemde talet, og daa sagde kongen: «Det er for mange, men det skal verta betre no.»


  Lars Haukedalen dikta um kosten au han:


  
    Oksen blev slagtet, og svineflesk og svenskesild,

    brødet blev bact, og vi fik jo hver vor del,

    vor kost var ei saa rar, vi tar den, som vi faar,

    jeg har ei hørt den første mand, som roser sig deraf.

  


  Kong Oskar hadde moro av desse visorne 
   aat Lars, men meinte, at me ikkje burde klaga yver kosten.


  Kaptein Mathias Rye hadde vore yver i Slesvik og helsa paa broren under ei vaapn-kvild. Daa han kom att, kommandera han kompaniet paa lina og sa, at han skulde helsa fraa bror sin, general Olav Rye, som var bøherring som me. Han bad os vera snilde gutar og vera rolege og tolmodsame.


  Fraa den tidi, me var i Sverik, heiter det og i visa


  
    Nu vil vi drage i Sverigs land lidt længer ind,

    jeg haver lyst at smage

    det svenske magasin

  


  So gjekk tidi frametter mot mikjelsmess. Endeleg ein morgon kom adjutanten, løytnant Holter, med order um, at me skulde fara attende til Norig og ikkje vera med i krigen.


  «Paa torsdag skal me heim te Telemarki, gutar» sa Mathias Rye. «Lat meg no sjaa, at de steller dykk bra resten av turen au.»


  So svinga fregatten «Freia» inn paa Malmø hamn, og me vart praama umbord tropp for tropp. Heimetter hadde me det bra, og me kom i god-lag, daa me fekk sjaa heimlandet att.


  I Stavern gjekk me iland og marsera yver Larviksheidi attende til Telemarki. Kvar mann foor heim med full mundering i den tidi, og eg hadde mi paa Aagetveit. Men harmonium 
   og trumma tok eg med heim, for eg var i tenesta i lang tid. Eingong møtte eg i fem aar for ein kjøpmann i Skien. For det skulde eg hava 30 dalar og ein skilling dagen, naar eg eksera. Diverre spela mannen upp, og eg fekk ikkjei ein øyre.


  Ein morgon frampaa hausten skulde eg møta paa Oterholt hjaa kaptein Rye. Eg kom litt tidleg og var aaleine i stova, daa Rye kom inn. Daa me hadde talast ved eit par ord, segjer Rye med eitt: «Ja, no kann eg helse deg fraa bror min Olav. Nr. 11. No er han fallen.» Og lidt etter: «Aa ja, det er stort aa falla i krigen, Nr. 11.»


  Ein annan bøherring, Svein Aasane, røda og mykje um ferdi til Skaane i 48. Han var upppassar for kaptein Rye paa turen. Det var, som eg vart sett langt attende i tidi, skriv Karl Reynolds i «Dagbladet», daa Svein ein dag i 
   joli kom ned i stova mi, og den gamle graatrøye-karen tok til aa fortelja:


  
    Eg hadde just gifta meg, fortalde Svein, og gjekk paa arbeid nede paa Oterholt, daa det kom order um, at me skulde avgarde og hjelpa dansken nede i Slesvik. Ordren lua so: «Alle friske, unge karar maa avstad!» Kaptein Rye var streng kar, og han var ikkje so nøggje, um dei hadde ein vank hell. Eg veit, han, Halvor Moen, som hadde vore so uheppen aa missa synet paa det eine auga, han vart teken, han og. «Me tek'n til ambulancen,» sa Rye. Ein mann uppe ifraa Verpe vilde kjøpa son sin fri, og han baud baade pengar og attpaa ein smørholk til kapteinen, men det hjelpte ikkje. «Ja, no fær du sjaa til, at du fær ordna deg paa beste maaten heime daa,» sa Rye, «so fær me sjaa, korleis det ber iveg.» Daa me kom til Skien, vart ei heil mengd av oss innkvartera kringum i byen; Halvor Moen og eg budde hjaa Jens Mo paa Hauane. Det var meiningi, at me skulde budd hjaa Cappelen, men dei hadde ikkje rom for so mange. So bar det iveg. Fyrste dagen kom me ikkje lenger enn ut paa Vallermyrane i Eidanger. Um kvellen, daa me hadde lægra oss, kom Rye burt og spurde, um eg vilde vera upppassaren hans paa turen. Næste dags eftan kom me til Larvik, og der fylgde eg kaptein Rye upp til meklar Falkenberg. Frua gav meg nye sko, for mine eigne 
     var berre fillor. Kjøpmennerne i byen sytte for mat aat soldatarne, og dei sat uppe og drak med deim heile natti. Men det var nok berre smaating desse dagsmarsane mot det, me fekk gaa igjenom, daa me kom til Steinsarmen ved Tunsberg. Der vart me liggjande i tri vikor. Me kom under oberst Mansbach, maa vita, og det var kar, som kunde strama upp gutarne. Eg slapp etter maaten let, eg daa, heldt Svein ved med, avdi eg var upppassar aat Rye. I Tunsberg var alle offiserarne innkvartera. Rye budde hjaa apotekar Schive, og eg var tidt deruppe. Ein talar no so mykje um snilde folk, sa Svein, men maken til den apotekerfruga hev eg aldri raaka paa korkje fyrr eller sidan. Eg kunde koma der so ofte eg vilde, so fekk eg mat og drykk, og ein kveld baud ho meg tenestegjenta si au, daa eg kom inn i kjøkenet. Ikkje hadde eg sagt, at eg var gift, ser du, og ikkje prata eg um det hell, men eg sa berre, at det ikkje var noko for so fin ei fenta aa gifta seg med ein fjellkar. «Men trur du ikkje, at Rye fortalde frua, at eg var gift daa», lagde Svein til. «Um kveldarne var det liv i Tunsberg, og paa «salen» var me kvar kveld. Sjøgutarne lika 'kje, at me dansa med gjentorne, og ein kveld tok dei til aa egla seg innpaa oss bondegutar, men daa tok eg og Erik Nes og rudde golvet.


    So kom endeleg dagen, daa me skulde av garde.


    Dampbaaten «Constitutionen» laa reidug. Eg var uppe hjaa apotekaren og baud farvel, og eg tykkjer enno, eg ser frua, gjenta og dei andre graata og veivta ifraa glasi. Det var ein leid tur nedetter, og dei fleste kjende sjøverken. Lurmvarmt var det nede i kahyttorne og under dekket; fjellgutarne bad, um dei kunde faa lov til aa vera uppe og ikke koma ned i den movarme «stuga». Løytnant L'aabbé fraa Kristiansand var svært snild og hjalp mange av oss; nokre var reint fraa seg, gret og klaga. Ja, det var ei hard natt, heldt Svein ved med, men fram kom me daa. Paa Malmø-sletta stod 12000 svenske, og daa nordmennerne kom til, vart det 18000. Du kann tru, det var livlegt i lægret. Oberst Mansbach gav order til, at ingen maatte driva med kortspel og drikka brennevin. Du skynar, det var 'kje so godt aa halda orden millom so mange. Det vart klent med kosten utetter, og mannskapet klaga. Kvar morgon, naar koret stod uppstelt, kom obersten ridande og helsa god morgon. Me skulde daa svara med tri gonger hurra. Ein morgon hadde me vorte samde um ikkje aa ropa hurra, og daa vart Mansbach rasande - serleg daa ei røyst paa vinstre fløyi skreik: «Meire mat!» Det var Tollef Verpe det, som var ute attr. Tollef var hard kar. Han og tvo andre skulde eingong, daa dei var paa Graatarmoen, bera ned til madam Dahl ei kassa med ty. Daa dei 
     kom i tunet til vaskar-kona, slepte dei kassa og gjekk ifraa henne. Sjersanten klaga, og dei vart dømde til svolk. Tollef fekk 15 slag og dei tvo andre 5 kvar. «Verpen» stod for alle 15 slag han, men dei tvo andre seig ihop ved fjorde slaget, endaa tvo karar heldt dei fast. Staven, dei slog med, skulde vera so tjukk i den tidi, at han plent gjekk ned i byrsepipa. Elles var eg no mest hjaa Rye, og eg laag i sameteltet som han. Kvar dag var eg nede i Malmø og kjøpte middagsmaten til kapteinen. Det var billigt der nede. Middagen kosta 7½ skilling, brennevin 9 skilIing potta. Rye hata brennevin og saag strengt etter, at me ikkje smugla det inn i lægret. Ein kveld raaka han paa ei svenskekjering, daa ho kom inn til guttarne med ei krukka med brennevin. Han tok krukka og tømde ut til siste dropen. Elles var Rye og 5 andre kapteinar yver i Jylland ei tid, og daa hadde eg gode dagar, kann du tru. Eg hadde meir hell nok av mat og drykk, avdi eg fekk maali aat kaptein Rye og.


    Ola Briskelia fraa Bø gjødde seg slik upp um sumaren, at han til slutt likna paa ein slagtegris. Ola Tveiten fraa Uppdalsheia dansa for kongen fleire vendor, for det var ingen i lægret, som kunde [uklart - mangler trykk] seg som han. Frikaren millom alle saman var vel Rasmus Augestad fraa Tørdal. Han gjekk for den beste av oss alle, i alle fall var det ingen, korkje i det svenske 
     eller norske lægret, som kunde faa honom i bakken.


    Frampaa hausten kom det daa order um, at me skulde heim att, og daa vart det liv. Svenskarne baud oss yver til seg, so me kunde faa drikka svensk «gjøk» - men eg maatte no vera ved teltet. Eg kann minnest, kor glade me var, daa «Freia» svinga inn til Stavern. Rye kom burt til meg med lykelen til kufferten sin og bad meg opna honom for tollbudi, for han maatte gaa fyre iland. Han hadde millom anna kjøpt ei fin massing kaffikanna aat frua, og den meinte han, at dei vilde fortolla. Men dei saag ikkje eingong paa kufferten hans.»

  


  - - Her ende Svein meldingi si, og det var ikkje stort meir, han hadde aa fortelja. Kaptein Rye var veg-ingeniør, og aaret etter (1849) var han burte i Lier, daa bodet kom til honom um, at bror hans var fallen ved Fredericia. Lars og Anders Stykket (Briskelia) stod ved sida av Rye, daa han las brevet. Han vart svært bleik, fortalde de Lars, men han manna seg og sa: «Ja, det er betre aa falla med ære, enn leva med skam.»


  
    	Noter: 


    	«Laurvigske feltmusketeercorps» 1848 vart ihopsett av Stokkeske, Hedrumske, Gjerpenske og Hjartdalske kompani av «Laurvigske nationale musketeercorps» og auka med 16 underoffiserar, 6 tamburar og 308 mann av «Telemarkske nationale musketeercorps», alt under Kr.sandske infanteribrigade. Korpset talde, umfram 18 offiserar, ialt 32 underoffiserar, 13 tamburar, 1616 musketerar, 1 byrse-makar og 24 trænkuskar. 


    	Meiner vel brennevin.

  


  Paa grensa 1905


  
    «Fram, norske gutar, fjøllgutar fram!»

    Telemarks nutar inkje til skam;

    lyd paa musiken, strake, i takt,

    eldgamle skikken: fana treng vakt!

    

    Fri vil me vera, um me er faa,

    det skal dei læra, røyner det paa;

    fram, so det munar, rifla til kinn,

    skyt, so det dunar, Rauland og Tinn!1)

    

    (H. R.)

  


  Siste gongen, telerne drog ut, var hausten 1905 under raadstemna i Karlstad.


  Ein brote med ung-gutar var samla paa fesjaaet i Seljord «krossmess-dagen», daa mobiliserings-ordren kom. «Fjøllguten» paa Seljordsvatnet var yverlasta til Ulveneset urn kvelden, og del var liv og hurraroping, daa dei gjekk igjenom Bø um natti, so dei kunde naa morgonbaatane fraa Gvarv og Aarnes.


  Ein blank september-morgon kom soldatarne nedetter Porsgrunns-elvi. Lauvet gulna i liderne, og kornet stod paa staur. Mot nord lyste Tetemarksfjelli i morgonsoli. Det blenkte i horn og vaapn, trummorne gjekk, so det svara i aasane, og umbord song dei av all si magt:


  
    Jeg vil værge mit land,

    jeg vil bygge mit land,

    jeg vil elske det frem i min ben, i mit barn,

    jeg vil øge dets gavn,

    jeg vil søge dets savn

    ifra grænsen og ud til de drivende garn

    

    Her er sommersol nok,

    her er sædejord nok,

    bare vil, bare vi havde kjærlighed nok,

    her er digtende trang

    gjennem arbeidets gang

    til at løfte vort land, blot vi løfter i flok!

  


  Ein Solum-herring, B. Borgesen (matr.-nr. 4052 av 2dre line-kompani) var med i utmarseringi, og han fortel:


  
    Torsdag den 14de september sende dei ut mobiliserings-lista med bod um, at me skulde halda paa med bataljonsøvingarne Det galdt aarsklassorne 1902-03 - 04 og 05. Me møtte paa moen fredag den 15de klokka 10 um morgonen og tok imot munderingi same dagen. Daa alle kompani var fullskipa, sende dei heim det mannskapet, som var att av aarsklassa 1902. Maandag den 18de fekk me mat for tvo dagar og 120 skarpe skot til manns. Det vart ei drjug pakking. 
     Tyrsdag den 19de kl. 6 um morgonen drog «Telemarkens linjebataljon» av fraa Graatarmoen til dampbaatbrygga i Skien; musiken spela den gamle jægermarsen. Styrken under oberst Nannestad2) var paa 4 kompani etter 250 mann, ialt umkring 1000 mann, med 21 offiserar, 32 underoffiserar, 22 i trænet og 13 i musiken. 1ste kompani (Drangedal, Sannikedal, Skaatøy, Kraakrøy, Bamle, Stathelle, Langesund, Breivik, Eidanger og Porsgrunn) førde kaptein Rolstad, 2dre komp. (Skien, Gjerpen, Solum, Holta, Lunde og Bø) kaptein Rye Florentz, 3dje komp. (Vinje, Rauland, Mo, Laardal, Kviteseid, Nissedal og Fyresdal) kaptein Broch og 4de komp. (Seljord, Saude, Hitterdal, Hjartdal, Tinn og Gransherad) kaptein Segelcke.


    Me gjekk fraa Skien kl. 8¾ med eimbaatane «Motala», «Exccllencen», «Union l» og «Storegut» og skulde til Moss. Stab, under-stab og musik var paa «Motala». Hestar og træn hadde dei og med paa skipi. I Skien var det møtt fram ei mengd med folk, og alle ropa me hurra og song «Ja, vi elsker», daa me drog avstad. Me siglde gjenom Porsgrunn klokka 9½, der var det og mykje folk. I Breivik og Langesund var det mindre, for der visste dei ikkje, kva tid me kom. Me stod ut fjorden med song og musik og naadde fram til Moss kl. 3 um eftan. Det var ein overlag gild sjøtur, blankt, fint vr, ingen sjøsjuk. Paa Moss var heile byen paa ferdom.


    So marsera me med musik i fyreenden gjenom gatorne og eit lite stykke utanfor byen. Her slog me lægr paa nokre gjorder ved garden Klommestein. Paa denne aarsens tid var marki kald og raa, so me fekk ein dott høy til kvart telt. Kl. 9¾ maatte me gaa til køys, men det vart nok ikke stort med svevn den natti for dei fleste, av di det var so kaldt. Me laag der i tvo næter, so vart me flutte til byen i fleire rom, teatersalen, bedehuset og eit stort fjos, hadde vore; no var dei vaska og reingjord. Alle mann fekk madrassor og teppen, so daa hadde me det bra. Me laag paa Moss i 12 dagar - til den 30te - og korta tidi med utmarsar, kvart kompani for seg. Ein dag hadde 
     heile bataljonen øvingar fraa morgon til kveld ved Rygge station. Me hadde daa flidd fraa oss all skarp ammunition og fenge laus istaden.


    Paa Moss hadde me vaare bedste dagar. Folk var uvanleg snilde og velviljuge. Ein dag fekk heile bataljonen ½ øl, 3-4 stykke mat og 1 sigar til manns; det var damorne i byen som kosta gildet. Dei gav oss og store korger med epler. Ein annan dag fekk me ½ øl og 1 sigar til manns av arbeidarane paa ein fabrik der, og elles var dei snilde og rauste med oss, kvar me kom. Ei gamall kona, som hadde vore ute og mjølka, veivta aat oss paa vegen, at me skulde faa noko aa sløkkja torsten med. Me hadde nett teke ei kvild, men kaptein Florentz kommandera «stans». Det vart ein kopp paa mannen for 2 pelotonar, og daa me gjekk avgarde att, fekk «gamla» eit grepa hurra, baade av deim, som hadde smaka paa mjølki, og deim, som ikkje hadde fenge noko.


    Saa kom daa fredag den 29de, som visst dei fleste ikkje gløymer so snart. Daa me kom att fraa ein lang utmars (burtimot Drøbak ), gjekk det ordet, at me skulde taka imot dei skarpe patronorne att og fara til Halden dagen etter. Ordi var sanne - um kvelden vart det uppstelling og me fekk dei 120 blyklumpane. Alt var so utrivelegt den kvelden, myrkt og kaldt og reint eit ruskevr. Laurdag den 30te kl. 9 um morgonen foor me med toget til Halden. Paa stationen 
     var det møtt fram so mange, som det var rom aat. Med hurra-rop drog me av garde. Paa vegen møtte me mannskap, som skulde heim att; dei hadde lege ute yver ein maanad. Gamle «kallar» med langt skjegg, som gjerne kunde ha vore far til oss.


    Me kom til Halden umkring kl. 11 um morgonen. «Jægerkorpset» (landvernet), som me skulde løysa av, stod her uppstelt, reidugt til aa fara heim att. I regnvr marsera me - 2dre kompani - til sjølve festningen, og 1ste kompani til gymnastik-salen aat festningen. Ein peloton av 1ste komp. under premierløytnant Breien vart send til Veden skans, 2 pelotonar av 3dje komp. under kaptein Broch til Prestebakke og 1 peloton av same kompaniet under premierløytnant Solheim til Hjelmkollen ved Svinesund. 4de kompani laag paa Braalandsskansen paa Fredriksten i 16-manns-telt.


    I Halden var me i fjortan dagar, og der var det mykje forvitnelegt baade aa høyra og sjaa. Kompanii helsa paa kvarande paa skansarne, og adjutanten paa festningen, premierløytnant Tharaldsen, heldt eit langt foredrag um Fredriksten og det siste aataket, Karl den 12te gjorde. Me saag skyttar-graverne hans og staden, han fall.


    Ein dag gjesta me me kompani-kararne paa Hjelmkollen. Denne festningen laag inne i fjellet og tolleg høgt. Den eine sida gjekk bratt 
     ned til Idefjorden, og paa tri sidor hadde dei sett upp eit piggtrad-gjerde; det var 10 meter breidt og reint uhyggelegt aa sjaa. Me fekk ikkje lov aa koma upp paa festningen; det var ikkje verdt, at folk skulde faa noko aa bisna paa, tykte offiserarne. Paa hi sida laag den festningen eller forskansningen Dragonkollen.


    Ein dag var me hjaa 3je kompani ved Prestebakke. Folket der kom godt tillags med «fjøllgutarne», og sa, at det var gilde karar. Me saag paa kyrkja og graverne aat deim, som fall i ufreden 1808. Tett attmed kyrkja er det ei høg jarnvegsbru, og den hadde dei lagt minor i; heile sumaren frametter vakta dei ho vel. Bygdefolket ved grensa hadde budd seg paa alt, fortalde dei. Her-flokkarne vaare hadde med «kjenneteikn», slike som berre vert bytte ut, naar det er krigs-mobilisering. Det var nokre smaa sinkplator til aa bera i ei snor um halsen, og dei var berre for underførarar og soldatar. Dei maatte sjølv syta for aa faa rita inn det, som skulde staa paa plata: for underførarar og spelmenner grad og matr.-nr. og for soldatarne matr.-nr. og aarsklassa; baae partar kunde dertil rita inn namnet sitt, um dei so vilde.


    Postar og patrullar maatte ikkje koma, nærare grensa enn 1 kilometer. «PrestebakkekompanietÆ hadde ein vaken førar, og han hadde god greida paa, kvar fiend-styrken stod. 
     Dei svenske vakt-postane som laag beint imot Prestebakke, var av «Vestgøta regemente». Ved Ed (paa svenskesida) hadde dei laga til skyttargraver og kanon-skansar og lagt minor i lendet framanfor, so dei kunde sprengja nordmennerne i vret, um dei gjorde aatak.


    Det var ein heller drug mars til Prestebakke, 42 kilometer att og fram, men det var fin veg, og kompanii kappast smaatt, so me dreiv paa og gjekk.


    Gjorde fienden aatak, skulde kompanii paa, sjølve Fredriksten vera infanteri-mannskapet aat festningen.


    Fyrst alarm-skoti gjekk, skulde 4de komp., som laag i Braalands-skansen, vera mannskap paa Overberget og fortet Gyldenløve.


    1ste komp. skulde verja Borgar-skansen og den nordre Tenaljen; 2dre komp. (i festningsgata) skulde vakta austre fronten - Place d'Armes og Donjonen.


    I Halden var dei meir vande med hermenner enn paa Moss. Det var 'kje faarlegt med oss, sa dei, «rike telemarkingar alle ihop!»


    Paa Fredriksten hadde dei ein tjora luftballon paa skap som ein sigar. Den bruka dei til utkik; dei kunde gaa upp 1000 meter.


    Den 12te oktober kom det order fraa 1ste Akershusske distrikts-kommando um, at herfolket skulde fara heim att, og at det skulde vera slutt paa all mobilisering og umfram øving.


    I denne ordren let dei til slutt ovleg vel um den gode orden, det hadde vore, medan Telemarks-bataljonen gjorde tenest i det framande distriktet.


    So kom laurdag den 14de oktober, den dagen me skulde heim att. Det var kaldt um morgonen, so det hadde frose is paa dammane, og fingrane hekk fast paa byrsestaalet, men ljose og blide andlit var det aa sjaa hjaa alle.


    Me foor fraa Halden kl. 9 um morgonen med eimbaat. Det var dei same baatane, som me kom med til Moss, berre det, at me no hadde «Union II» i staden for «Storegut».


    Bryggjorne var fullstappa med folk, og dei veivta til os fraa baae sidor av Idefjorden. Det var blankt, fint solskinsvr, men litt vind og sjø, og ikke so faa hadde sjøvondt, daa me gva heimetter. Fraa Langesund til Skien lydde det hurra-rop, song og musik alt i eitt. Me naadde til Skien kl. 6 um eftan.


    Der møtte det fram folk, ikkje berre folk fraa Skien, men utanbys og, so dei var mannsterkare dei enn me. Utaufor raadstova eller paa jarnvegstorget vart me daa uppstelte i bataljonsupstelling. Oberst Nannestad heldt ein tale. Han takka mannskapet, for di dei hadde vore so heve, og bad oss ropa eit «live fedralandet» Dette svara me paa med hurra. Etterpaa var det parade for bataljons-fana. Til defilér-marsen gjekk me so gjenom byen til moen, og her vart 
     bataljonen løyst upp. Kvar kompani-chef takka sitt kompani. Sundag flidde me vaapn og mundering fraa oss, og fekk heimlov.


    Me livde bra, med me var paa uteferdi, fekk baade mykje og god mat. Kvartermeister var kaptein Castberg.»

  


  Oberst Nannestad segjer: «Etterkomarane bør vita, at felt-uppsetjingi i 1905 gjekk utan knerk eller knaking paa nokon kant og var fullførd slik, at bataljonen stod klar til avmars paa 4de dagen, sundag den 17de septbr. kl. 5 um eftan, i staden for 6te dagen, som dei hadde rekna ut.»


  *


  Daa soldatarne kom heim fraa grensevakti, vart dei vel fagna kringum i fylket. Bygdefolket heldt fest for deim, og paa sine stader fekk dei ærepeningar og minnestaup. Folk hadde lagt godviljen til elles og; det vart sanka inn ikkje so lite pengar aat deim, som sat heime og lite hadde aa berga seg med det bilet, forsyrgjaren stod i tenesta. Aandi var den same som i 1808 og 1814.


  Det var aalvorstider for landet, daa telerne sist vart kommandera ut. Men uvret dreiv av. Me hev ingen grunn til aa tru, at telerne vilde ha svike sine gode erve-minne, hadde dei vorte prøvde.


  Skulde den dagen renna aa nyo, daa det spørst etter aa verja retten vaar med odd og egg, so vonar me visst, at kvar og ein under tele-merket vil minnest dei gamle. Minnest, kor ofrerhuga og uppglødde dei var, trass i naud og harde tider, og ganga djervt og manndomsamt i fotefari aat forfederne.


  
    Ja, teler fram! som dei i forne tid,

    vaar sogebok kann fulla hugen mana,

    ho kallar deg, vaar fargefriske fana,

    slaa ring um stongi, naar dei blæs til strid!

  


  
    	Noter: 


    	Prøv fyrste halvparten av Norsk jægermars. 


    	Fødd 1842, offiser fraa 1863, oberst og chef for 4de korps og «Telemarkens linjebataljon» fraa 1900 -1907, daa han slutta tenesta. Riddar av I kl. av St. Olavs-ordenen og I kl. Sachsiske Albrechtsorden.

  

